
Séance publique du 19 mai 2014 
Durée de la séance: 15.15 à 17.50 heures 

 
 
Présents: 
 

Mellina Pierre, bourgmestre (CSV) 
 

Breyer Roland, 1er échevin (CSV)  
Conter-Klein Raymonde, 2e échevin (CSV) 
Mertzig Romain, 3e échevin (LSAP) 

Bosseler Camille (CSV) 
Conzemius-Holcher Josette (CSV) 
Gira Carlo (CSV) 
Polfer John (CSV) 
Rosenfeld Romain (CSV) 

Brecht Guy (LSAP) 
Gonçalves Cátia (LSAP) 
Pierre Norbert (LSAP)  
Stoffel Marc (LSAP) 

Becker Romain (déi gréng) 
Scheuer Romain (déi gréng) 
 
Thein Joé (adr) 

 
Absents et excusés: 
 

Bouché Jean-Claude (DP) 

ORDRE DU JOUR 
Séance à huis clos (15.00 heures) 

1. Enseignement musical  

1.1. Ratification de quatre contrats de travail - décision. 

1.2. Classement d’un chargé de cours - décision. 

Séance publique (15.15 heures) 

2. Communications du collège des bourgmestre et échevins. 

3. Administration générale 

3.1. Formation du tableau de préséance du conseil communal - décision. 

3.2. Attribution à M. Jeannot Linden du titre honorifique échevin honoraire - décision. 

3.3. Changements des délégués dans diverses associations et syndicats - décision. 

3.4. Approbation des titres de recettes - décision.  

3.5. Etat des restants à recouvrer à la clôture de l’exercice 2013 - décision. 

3.6. Autorisation globale d’ester en justice en matière de recouvrement des factures non payées - décision. 

3.7. Dénomination de rues dans la Commune - décision. 

4. Personnel: Création d’un poste de rédacteur pour les besoins du service des ressources humaines - décision. 

5. Enseignement: Approbation du projet de l’organisation scolaire 2014/2015 - décision. 

6. Propriétés 

6.1. Approbation du compromis avec Messieurs Enzio Alleva et Paul Scholtes pour l’échange de terrains à Pétange - 
décision. 

6.2. Approbation du compromis avec les consorts Sarti-Bérat pour l’acquisition de terrains à Lamadelaine - décision. 

6.3. Approbation de l’acte pour l’acquisition gratuite de terrains à Lamadelaine de la part de la société « Immobilière In 
der Ronnwies sàrl » - décision. 

7. Infrastructures routières  

7.1. Approbation du décompte relatif au renouvellement des infrastructures dans la rue Léonard Schroeder à Pétange - 
décision.  

7.2. Approbation de l’avenant à la convention concernant le financement de la rue des Ateliers à Pétange - décision. 

8. Sports et loisirs   

8.1. Règlement interne concernant l’utilisation du Centre sportif « Bim Diederich » à Pétange - décision.  

8.2. Règlement interne concernant l’exploitation de la buvette du Centre sportif « Bim Diederich » à Pétange - décision. 

9. Urbanisation: Modification du phasage du lotissement « Rodange Lotissement S.A. » à Rodange - décision. 

10. Point porté à l’ordre du jour sur demande du parti politique « Déi Gréng » concernant l’organisation de la Fête Nationale - 
décision. 

 

COMPTE RENDU 
1. 

Le point 1 de l’ordre du jour a été traité en séance à 
huis clos. 

2. 

Communications du collège des bourgmestre et 
échevins. 

Mellina Pierre, Buergermeeschter: 

Ech begréissen iech an der neier Gemengerotssëtzung, wou 
de Gemengerot och eng aner Konstellatioun huet. Den Här 
Linden huet e bësse méi dohanne Plaz geholl, dofir ass den 
Här Mertzig op dësen Dësch eropkomm. A mer hunn den Här 
Stoffel als neie Conseiller vereedegt a begréissen hien haut. 
Entschëllegt ass den Här Bouché, hien ass krank. Mer 
wënschen him vun hei aus eng gutt Besserung an hoffen, 
hien nees ganz séier an eise Reien erëmzegesinn. Ech géif 
awer elo dem Här Stoffel d’Wuert ginn, esou datt hien seng 
éischt Jungfernried kann halen. 

Stoffel Marc (LSAP): 

Déi éischt Aufgab hunn ech jo gemeeschtert, dat ass de 
Knäppche vum Mikro hei richteg drécken. Ech stelle mech 
kuerz vir. Stoffel Marc, ech wunnen zu Rolleng an der 
Millestrooss, si Papp vun engem Jong a schaffen op der 
CFL-Krankekeess. Fir d’éischt wëll ech de Wieler Merci soe 
fir dat Vertrauen, dat si a mech gesat hunn. Ech wäert mech 
an deem Sënn och hei asetzen. Et ass fir mech eng grouss 
Éier fir hei am Gemengerot kënnen ze sinn. Dem Jeannot 
Linden soen ech Merci fir säin Engagement am Intressi vun 
eiser Gemeng a wënschen him vill roueg Joeren doheem mat 
senger Famill. Dem Romain Mertzig als neie Schäffe 
wënschen ech, datt hien eng gutt Aarbecht fir d’Bierger aus 
eiser Gemeng mécht. Dovunner sinn ech selwer iwwerzeegt. 

Datt ech net ganz nei an der Gemengepolitik sinn, dat 
wëssen déi meescht. Als Lokalkorrespondent vum Tageblatt 
hunn ech méi dacks vun de Gemengerotssëtzunge bericht. 
Ech sinn och zënter Joeren an der LSAP aktiv, do war ech jo 
och kuerz Lokalpresident. Zënter de leschte Gemengewalen 
hat ech d’Éier, vun der LSAP als President vun der 
Verkéierskommissioun esou wéi als President vun der 
Ëmweltkommissioun genannt ze ginn. Hei hunn ech e 
bëssen hanner d’Kulisse gesinn a konnt och Erfahrunge 
sammelen. Nieft dem Transportwiesen an der Ëmwelt ginn et 
awer nach aner Themen, déi mech interesséieren. 
Besonnesch am kulturellen Deel ass et d’Vergaangenheet 
vun eiser Gemeng, déi mer ganz wichteg ass. Als fréiere 
President vun de Péitenger Geschichtsfrënn, wou ech 10 
Joer laang als President fungéiert hunn, hunn ech zesumme 
mat dem Comité en Deel Aarbecht gemaach. Mä et bleift 
nach ëmmer vill ze maachen. Ech freeë mech, datt dat aalt 

Paschtoueschhaus zu Rolleng a Stand soll gesat ginn an de 
Geschichtsfrënn integral zur Verfügung gestallt soll ginn. 
Scho laang Joere sinn ech a verschidde Veräiner aktiv. De 
Problem, deen ëmmer nees erëmkënnt ass deen, datt 
Raimlechkeete fir de Stockage, wou d’Veräiner hir méi 
grouss Saache kënnen ofstellen, feelen. Ech kann hei net op 
alles agoe wat mer um Häerz läit, mä bei Geleeënheet wäert 
ech och meng Bemierkungen hei am Gemengerot maachen.  

Zum Schluss nach dat hei. Ech freeë mech op e gutt 
Matenee mat de Gemengeréit an hoffen op eng gutt 
Zesummenaarbecht mat sämtleche Servicer vun der 
Gemeng.  

Mellina Pierre, Buergermeeschter: 

Mir heeschen den Här Stoffel hei wëllkomm an hoffen, datt 
mir mat him zesummen déi richteg Entscheedungen an den 
nächste Joere wäerten treffen, an dat am Intressi vun de 
Bierger. Ech sinn iwwerzeegt, datt dat wäert klappen. 

Ech wollt iech awer och déi finanziell Situatioun, wéi se sech 
den 30. Abrëll gewisen huet, erklären. Dir wësst, datt 
d’Finanzen awer eng gewësse Roll spillen, well wat mécht 
een ouni Suen? Net nëmmen an der Gemengepolitik, mä och 
op all deenen anere Pläng. Wéi gesot hu mer den 30. Abrëll 
d’Konte vum Joer 2013 arrêtéiert. Si enthalen am Total 
Recettë vun 63,2 Milliounen Euro an Ausgabe vu 66,8 
Milliounen Euro. Dat heescht, si schléisse mat engem 
Gesamtmali vun 3,6 Milliounen Euro of.  

Zesumme mam Report vun 2012, dee sech op 8,7 Milliounen 
Euro belaf huet, bleift um Enn vum Exercice 2013 e positive 
Sold, dat heescht e Boni vu 5,1 Milliounen Euro, deen op 
d’Joer 2014 iwwerdroe gëtt.  

Am ordinären Deel klammen d’Recetten 2013 am Verglach 
zum Joer 2012 ëm 7%, dat heescht vu 55,1 Milliounen Euro 
op 58,9 Milliounen Euro. 

 
Grafik 1 – ordinären Exercice 2004 - 2013 

Op der Grafik 1 gesäit een, wéi déi ordinär Recetten an de 
leschten 10 Joer evoluéiert hunn.  

D’Ausgabe klammen hirersäits am leschte Joer ëm nëmme 
5% vun 42,1 Milliounen Euro op 44,2 Milliounen Euro. Och 
hei ass d’Evolutioun iwwer déi lescht 10 Joer op der Grafik 1 
ze gesinn. 

Dëst ergëtt schlussendlech eng Erhéijung vum ordinären 
Iwwerschoss vun 13 Milliounen Euro am Joer 2012 op elo 
14,66 Milliounen Euro am Joer 2013, eng Progressioun vun 
12,8%. Op der Grafik 1 gesäit een dann och, datt den 
ordinären Iwwerschoss am Joer 2013, deen zweetbeschten 
an de leschten 10 Joer, ganz no un de Rekordiwwerschoss 
vum Joer 2011 erukënnt.  

Interessant ass och de Ratio „ordinären Iwwerschoss / 
ordinär Recetten“ iwwer déi lescht 10 Joer ze analyséieren. 
(Grafik 2) 

 
Grafik 2 – Ratio „ordinären Iwwerschoss / ordinär Recetten 

2004 – 2013“ 

Hei mierkt een, datt zënter dem Joer 2008 jee iwwer 20% 
vun den ordinäre Recettë fir extraordinär Ausgaben zur 
Verfügung stoungen, wat eigentlech ee ganz akzeptabele 
Ratio ass. 2013 hu mir mat 24,9% dat zweetbescht Resultat 
realiséiert. Nëmmen d’Joer 2011 war mat 26,7% an där 
Hisiicht besser.  

Dëst ass nëmme méiglech gewiescht well mer bei de lafende 
Käschten, dat heescht déi ordinär Ausgaben, keen 
iwwerdriwwent Uwuessen zougelooss hunn. Effektiv, wann 
een op der Grafik 3 d’Entwécklung vun dëse Käschten - 
Index 100 pro Awunner – iwwer déi lescht 10 Joer kuckt, 
esou variéieren dës tëscht 300 € (am Joer 2004) an 322 € 
(am Joer 2013). An deem Zesummenhang muss een awer 
ervirsträichen, datt d’Joer 2010 eigentlech par rapport zu de 
Joeren 2011 bis 2013 niddereg ausgefall ass, dat engersäits 
well d’Avancë fir d’Gehälter fir d’Léierpersonal vum 
Éducatiounsministère dat Joer ze niddereg ageschat goufen 
an d’Fonctionnementskäschte vun der Crèche Kordall just an 
de Joeren 2011 an 2012 iwwer d’Gemengekonten transitéiert 
sinn.  

Grafik 3 – ordinär Ausgaben (Index 100 pro Awunner) 
2004-2013. 

Wat déi net affektéiert Revenuen ugeet, esou klammen déi 
am Joer 2013 op 44,3 Milliounen Euro, e Plus vun 8,6% par 
rapport zum Joer 2012, respektiv e Plus vu 6,3% par rapport 
zum Joer 2011.  

Dat ergëtt fir d’Joer 2013 en net affektéierte Revenu – Index 
100 pro Awunner – vun 323 €, wat liicht ënner dem net 
affektéierte Revenue – Index 100 pro Awunner – vum Joer 
2011 (331 €) läit. An de leschte 6 Joer läit dës Zomm awer 
permanent iwwer 300 €, wat eng gutt Viraussetzung ass fir 
d’Gestioun vun eiser Gemeng weiderhin an engem gesonde 
finanziellen Ëmfeld weiderzeféieren. 

Grafik 4 – net affektéiert Revenuen (Index 100 pro Awunner) 
2004-2013. 

Wat elo déi extraordinär Ausgaben, no Ofrechnung vun der 
„Dotation au Fonds de réserve Pacte Logement“ ubelaangen, 
esou sinn déi mat 20,19 Milliounen Euro zwar méi niddereg 
ewéi am Joer 2012 (23,28 Milliounen Euro), mä leie fir 
d’zweet Joer hannereneen iwwer 20 Milliounen Euro. An de 
leschten 10 Joer belafe sech dës extraordinär Ausgaben op 
een Total vun 145,9 Milliounen Euro. 

 
Grafik 5 - extraordinär Ausgaben 2004 – 2013 

Ech géif déi Situatioun als exzellent ugesinn, a mer sollen an 
deem Sënn virufueren, well da kënne mer nach weider 
investéieren am Intressi vun eise Bierger. 

3.1. 

Administration générale. 

Formation du tableau de préséance du conseil communal 
- décision. 

Mellina Pierre, Buergermeeschter: 

Der wësst, datt, wann e Conseiller duerch en neien ersat gëtt 
– wat dës Kéier de Fall ass, wou den Här Linden opgehalen 
huet an den Här Stoffel amplaz komm ass – da gëtt den 
Tableau adaptéiert. Deen neie Member kënnt dann, mam 
Datum vu senger Vereedegung – déi war de 14 Mee 2014 – 
derbäi. An all déi aner réckelen dann e Stéck erop. Et sief 
dann, et wieren der scho virum Här Linden gewiescht, da 
réckelt een net erop. An där Fäll hu mer der jo 3. 

Accord à l’unanimité. 

3.2. 

Administration générale. 

Octroi à M. Jeannot Linden du titre honorifique «échevin 
honoraire» - décision. 

Mellina Pierre, Buergermeeschter: 

Dat hei ass och eng logesch Suite zu deem, wat mer bis elo 
ëmmer gemaach hunn a wat och an dësem Fall méi wéi 
berechtegt ass. An zwar d’Attributioun vum Titel „échevin 
honoraire“ fir den ale Schäffe Jeannot Linden. Den Här Linden, 
dat hu mer schonn déi leschte Kéier gesot, wéi mer him 
alleguer Merci gesot hunn, war 23 Joer als Conseiller an der 
Gemeng Péiteng täteg. An zwar vum 1. Mee 1991 bis den 30. 
Abrëll 2014. Hien huet vum 1. Januar 1994 bis den 31. 
Dezember 1999 a vum 27. Oktober 2011 bis den 30. Abrëll 
2014 als Schäffe fungéiert. Hien huet eng ganz Rei Voleten 
am Schäfferot ofgedeckt. Wéi gesot, d’Finanzen – vun 1994 
bis 1999 – an och d’Stroossennetz, déi nei Anlagen, de 
Verkéier, de Sport, d’Jugend, d’Zeremonien, déi ëffentlech 
Fester, international Kontakter, Famill, 3. Alter, Gesondheet a 
Mëttelstand huet hien ofgedeckt. Am Schäfferot, tëscht dem 
27. Oktober 2011 bis den 30. Abrëll 2014, huet hie sech nees 
eng Kéier ëm de Sport, de Verkéier, d’Signalisatioun, 
d’Kierfechter, d’Parkanlagen, d’Ëmwelt, den 3. Alter an e 
wéineg méi spéit - wéi mer am Fréijoer d’lescht Joer den 
Organigramm definéiert hunn – och ëm all d’Regiebetriber 
gekëmmert. Wat och eng ganz grouss Aufgab war. Him wollte 
mer am Numm vum Schäffen- a Gemengerot e grousse Merci 
ausdrécken andeems mer him den Éierentitel „échevin 
honoraire“ ginn. Hien huet dat méi wéi verdéngt. An ech sinn 
iwwerzeegt, datt mer hei eng Eestëmmegkeet an dësem Punkt 
wäerte kréien. 

Accord à l’unanimité. 

3.3.1. 

Administration générale. 

Changement du délégué au Syndicat Intercommunal pour 
la Destruction des Ordures et Résidus (SIDOR) – 
décision. 

Mellina Pierre, Buergermeeschter: 

Mer mussen och eng Rei Entscheedungen treffen nodeems 
den Här Linden aus dem Gemengerot ausgetrueden ass. Mer 
fänken u mat dem SIDOR. Well am SIDOR just Leit kënne 
sinn, déi och am Gemengerot sinn, ass den Här Linden vu vir 
eran demissionnaire an dësem Beräich. Et geet dann drëm, en 
neie Mann ze wiele fir dee Posten am SIDOR. An do ass de 
Romain Mertzig, deen och déi Saachen ënner senge 
Kompetenzen huet, proposéiert, fir do d’Relève ze huelen. 

Vote secret: des 16 bulletins trouvés dans l’urne, 13 
bulletins portent la mention ‚oui‘ et 3 bulletins sont 
restés blancs.  

3.3.2. 

Administration générale. 

Changement d’un délégué au Syndicat Intercommunal de 
Gestion Informatique (SIGI) – décision. 

Mellina Pierre, Buergermeeschter: 

Den Här Romain Mertzig wëll dann och aus dem SIGI 
demissionéieren, an do läit d’Propositioun um Dësch fir de 

Marco Stoffel ze nominéieren. D’Demissioun an d’Nominatioun 
– do si mer eis jo eens hei – gëtt an engem Vote gestëmmt.  

Vote secret: des 16 bulletins trouvés dans l’urne, 13 
bulletins portent la mention ‚oui‘ et 3 bulletins sont 
restés blancs.  

3.3.3. 

Administration générale. 

Remplacement du délégué du collège échevinal auprès 
de l’association «Ordre de la Chevalerie du 7e Centenaire 
de Pétange» - décision. 

Mellina Pierre, Buergermeeschter: 

Da komme mer elo och nach zu e puer Asbl-en, wou mer och 
als Schäfferot oder als Gemengerotsmember vertruede sinn. 
Do geet et fir d’alleréischt ëm den «Ordre de la Chevalerie du 
7e Centenaire de Pétange», wou dann och de Virschlag hei 
um Dësch läit fir den Här Jeannot Linden duerch den Här 
Romain Mertzig ze ersetzen. Well et ass virgesinn, datt een 
aus dem Schäfferot an deem Gremium soll vertruede sinn. 

Vote secret: des 16 bulletins trouvés dans l’urne, 13 
bulletins portent la mention ‚oui‘ et 3 bulletins sont 
restés blancs.  

3.3.4. 

Administration générale. 

Remplacement du délégué auprès de l’association 
«Borne du Passeur Pétange» asbl – décision. 

Mellina Pierre, Buergermeeschter: 

Hei ass nees déiselwecht Situatioun, wou mer den Här 
Jeannot Linden duerch den Här Romain Mertzig ersetzen. 

Vote secret: des 16 bulletins trouvés dans l’urne, 13 
bulletins portent la mention ‚oui‘ et 3 bulletins sont 
restés blancs.  

3.3.5. 

Administration générale. 

Remplacement du délégué auprès du «Klimabündnis 
Lëtzebuerg» - décision. 

Mellina Pierre, Buergermeeschter: 

An elo kënnt jo en aneren, deen den Här Linden am 
Klimabündnis Lëtzebuerg ersetzt. Do läit d’Propositioun fir 
d’Madame Cátia Gonçalves um Dësch.  

Vote secret: des 16 bulletins trouvés dans l’urne, 13 
bulletins portent la mention ‚oui’, 1 bulletin porte la 
mention ‘non’ et 2 bulletins sont restés blancs. 

3.3.6. 

Administration générale. 

Changement du délégué auprès de la Sécurité routière, 
association luxembourgeoise pour la prévention des 
accidents de la route – décision. 

Mellina Pierre, Buergermeeschter: 

Domat kéime mer zu deem leschte Changement hei am 
Gemengerot. Dat ass um Niveau vun der „Sécurité routière“. 

No der Demissioun vum Här Jeannot Linden gëtt de Marco 
Stoffel als neien Delegéierte virgeschloen. 

Vote secret: des 16 bulletins trouvés dans l’urne, 13 
bulletins portent la mention ‚oui‘ et 3 bulletins sont 
restés blancs.  

3.4. 

Administration générale. 

Titres de recettes au montant total de 708.815,95 euros – 
approbation. 

Mellina Pierre, Buergermeeschter: 

Do hutt der nach eng ganz Rei Recetten aus dem Joer 2013, 
déi mer erakruten. Dat waren am ganzen 152.904,16 Euro. 
Fir 2014 hutt der och eng Rei Recetten mat engem Total vu 
555.911,79 Euro. 

Approbation à l’unanimité. 

3.5. 

Administration générale. 

Etat des recettes à recouvrer à la clôture de l’exercice 
2013 – décision. 

Mellina Pierre, Buergermeeschter: 

Mer huelen de Punkt 3.5. an de Punkt 3.6. mateneen duerch 
well dat eng normal Konsequenz ass. Mir hu vum Receveur 
de Stand vun de Reschtzommen, déi nach eranzehuele sinn, 
krut. Am Joer 2013 hate mer Rechnungen ausgestallt an 
Héicht vu 6.929.276,30 Euro, d’Reschtzomme belafe sech de 
Moment op 178.505,49 Euro. An de Receveur schléit eis vir, 
32.492,90 Euro ze déchargéieren. Mer wëssen, datt mer de 
Moment 6.534 Stéit hunn. Déi Zuel hëlt zou, grad ewéi 
d’Zommen, déi mer erakréien. 2,5% stinn op de „restants“, 
déi mer nach ze kréien hunn. 0,46 % vun deem ganze soll 
déchargéiert ginn opgronn vun enger ganzer Rei Ursaachen. 
Ë.a. eng Faillite, oder Leit déi fortgeplënnert an net 
erëmzefanne sinn, an esou weider. 

Am Numm vum Gemengerot géif ech dem Här Sacha Schmit 
a senger Équipe e grousse Merci soen, well et ass keng 
einfach Aufgab fir all déi Zommen anzedreiwen. Dat sinn zum 
Deel och ganz kleng Zommen, déi opstinn an ufalen. E ganz 
groussen Deel ass d’Grondsteier, wou et ëmmer schwéier 
ass, déi Zommen eranzekréien. Och do mécht hie säi 
Bescht. A wann ee weess, datt ee just 2,5% op de „restants“ 
do stoen huet, dann ass dat en exzellent Resultat. Am 
Verglach mat deene Joere virdrun ass dat bal identesch. 
D’lescht Joer waren et 2,77%, also ass et dëst Joer eng liicht 
Besserung. 

Pierre Norbert (LSAP): 

Mer musse jo och d’Rechnungen andreiwe fir d’Ambulanzen. 
Domatter ass jo och e ganze Koup Aarbecht verbonnen. 
D’Rechnunge musse geschriwwe ginn, et muss een och 
kucken, datt d’Suen erakommen. Ass do keng Léisung op 
engem aneren Niveau ze fannen, esou datt eventuell 
d’Protex hir Rechnunge selwer géife maachen. Well dat ass 
jo e Service, mat deem mer jo u sech näischt ze doen hunn.  

Mellina Pierre, Buergermeeschter: 

Dir hutt recht, an ech géif och soen datt, am Kader vun der 
Reform vun den Noutdéngschter, dat och wäert geregelt 
ginn. Well dann ass dat jo en „établissement public“, wou 
esouwuel 50% de Stat ewéi 50% d’Gemengen dra sinn. An 

da wäert dëse Volet och sécherlech nei gekuckt ginn. Mer 
waren eis och bewosst – wéi schonn Diskussioune gefouert 
goufen – , datt och op deem Niveau muss gekuckt gi wie 
sech dann ëm d’Eranzéie vun deenen Zomme këmmert. Et gi 
bal 100.000 Euro iwwer dee Wee eragezunn. A wann ee 
weess, datt eng Rechnung 25 Euro kascht, da kann ee sech 
virstellen, wéivill där Rechnungen do mussen erausgoen. Dir 
hutt komplett recht, datt et e groussen Opwand ass fir déi 
Rechnungen auszestellen an och de Suivi dovunner ze 
maachen. Ganz dacks sinn dat dann och nach Bierger, déi 
net hei zu Lëtzebuerg wunnen a wou et schwiereg ass, déi 
Zomm ze kréien.  

Fir de Moment menge mer, datt et net dee richtegen Abléck 
ass fir dat ze änneren. Mat der neier Reform gëtt dat jo och 
geännert, a mer hoffen, datt do eng aner Form fonnt gëtt. 
Well mir kasséieren net nëmme fir Péiteng an, mä och nach 
fir Käerjeng, Dippech an esou virun.  

Accord à l’unanimité. 

3.6. 

Administration générale. 

Autorisation globale d’ester en justice en matière de 
recouvrement des factures non payées – décision. 

Accord à l’unanimité. 

3.7. 

Administration générale. 

Dénomination de rues dans la Commune – décision. 

Breyer Roland, Schäffen: 

Mir hunn dat Lotissement zu Rodange „Tracol“ oder 
„Lotissement SA“, wou d’Infrastrukturen elo scho fäerdeg 
sinn. Déi éischt Bauphas wäert elo ugoen. Mer wäerten nach 
beim Punkt 9 eng kleng Modifikatioun beim Phasage 
virhuelen. Mer mussen awer elo schonn esou lues a lues 
d’Stroosse benennen, esou datt ee sech net verrennt wann 
an deene Stroosse geschafft gëtt. Dat si jo awer eng Zort 
Labyrinthen. 

Mer haten en Appel un de Gemengerot gemaach fir 
Propositiounen eran ze ginn a mer hate vun engem Conseiller 
eng Propose kritt, an zwar vum Här Becker. Mer hunn deem 
och deelweis Rechnung gedroen. Mer hunn eis och ugekuckt 
wat fir Tendenze mer an deene leschte Joeren haten. Et war 
interessant nodeems zu Esch an der Brill Strooss an an der 
Boere Strooss Diskussioune waren. Do stoung esouguer en 
Artikel am Wort vum 28. Abrëll, wéi et an aner Gemengen ass. 
Et ass esou, datt de Gemengerot eleng driwwer entscheet, a 
jiddereen huet do seng Traditiounen. Mir sinn op 
därselwechter Linn ewéi Lëtzebuerg oder Ettelbréck a 
benennen se no Flouernimm oder no verstuerwene 
Personalitéiten – lokaler, nationaler oder internationaler. Bei 
deene lokale Personalitéiten ass et esou, datt bei Leit, déi 
emol am Schäfferot waren a Mériten hunn, eng Strooss kann 
no hinne benannt ginn. Soss hu mer eis un de Flouernimm 
orientéiert, wa se auszeschwätzen an och fir d’Bevëlkerung ze 
schreiwe waren. Mer hunn eng polyglott Bevëlkerung hei, mä 
mer hunn Nimm, déi op Lëtzebuergesch gutt kléngen, fir 
anerer awer en Zongebriecher sinn. Dofir hu mer déi 
ëmgaangen a versicht, e Kompromëss ze fannen, esou wéi 
dat an der Vergaangenheet ëmmer de Fall war. Déi Nimm, déi 
mer iech elo virschloen, sinn eng Synthese aus alle Virschléi. 
2009, mengen ech, war och en Opruff gemaach gi vum 
„Conseil national des femmes luxembourgeoises“, datt een 

och soll un d’Dammen denke well just 1,5% vun de Stroossen-
nimm no Damme benannt sinn. Deem muss een och e bësse 
Rechnung droen, an dofir hu mer och eng Damm mat do dran. 

D’Stroosse sollen heeschen:  

 Rue des Vieilles Parts, déi kënnt jo praktesch bis un d’rue 
du Clopp a soll esou bestoe bleiwen, well et huet kee 
Wäert, eng Strooss an zwee Nimm ze deelen. Dofir wollte 
mer och d’Verlängerung esou loossen ewéi et ass. 

 Rue Mère Teresa. Si krut jo den Nobelpräis, a mer hunn 
am ganzen 3 Persounen, déi dëse Präis kruten. Si huet 
sech méi wéi 40 Joer fir déi Äermst vun deenen Aarmen 
agesat a krut den Nobelpräis 1978. 

 Rue Albert Schweitzer. Hie krut de Friddensnobelpräis 
am Joer 1952 an et soll och eng Strooss no him benannt 
ginn. 

 Rue Henri Dunant. Bei Geleeënheet vum 100. 
Gebuertsdag vum Roude Kräiz wollte mer dem Grënner, 
dem Henri Dunant, eng Strooss ginn. 

 Rue Nelson Mandela, deen 1993 de Friddensnobelpräis 
krut, kritt och eng Strooss reservéiert. 

 Am Park, dat ass eng Strooss, déi am Fong geholl 
d’Verbindung mécht op de Brouckerwee zou. Si ass net 
befuerbar, muss awer en Numm kréien. Dofir kréich déi e 
Flouernumm, wat och einfach auszeschwätze wier. 

Dat wier emol dat eent Lotissement. Dann hu mer nach e 
klengt Lotissement hei zu Péiteng am Agank vun der rue 
Jean-Pierre Kirchen déi op d’rue des Acacias zougeet, mä 
déi als Sakgaass agedroen ass. Do wollte mer vum 70. 
Anniversaire vun der Liberatioun vu Péiteng profitéieren, well 
mer nach keng Strooss hei hunn, déi rue du 9 septembre 
1944 heescht. Déi aner hunn alleguer den 10. September, 
mir sinn awer déi eenzeg, déi kënnen den 9. September 
nennen, an dofir hu mer déi Strooss esou benannt.  

Thein Joé (adr): 

Ech mengen, et sinn 2 Saachen, déi mer hei mussen 
uschwätzen. Firwat gi mer nees hin a benenne franséisch 
Stroossennimm. Hei hu mer elo d’Méiglechkeet fir nei 
Stroossennimm ze erfannen. Firwat gi mer net hin a nennen 
déi an enger lëtzebuergescher Versioun. Mir als adr hunn nach 
ëmmer gemengt, mer sollte kucke fir déi Gemeng hei esou 
wäit wéi méiglech op Lëtzebuergesch ze benennen. Dofir si 
mer och der Meenung, datt et vläicht méi kitscheg ass, mä et 
kléngt awer vläicht besser an ass och méi simplistesch. Firwat 
net einfach Blummestrooss, Tulpestrooss, et ginn esou vill 
aner Méiglechkeeten. Jo, Här Becker, dir laacht, mä iwwer är 
Propositioune léisst sech jo och diskutéieren. Oder eng aner 
Strooss ewéi d’Abraham Lincoln Strooss, d’Edmund Burke 
Strooss, och grouss Statsmänner an der Geschicht. Firwat gi 
mer ëmmer nees op déiselwecht Personagen hin ewéi den 
Nelson Mandela, no deem jo och eng Strooss soll benannt 
ginn. Dat ass eng ganz ëmstridde Perséinlechkeet. Ech hunn 
op mengem Blog och en Artikel doriwwer verfaasst – ganz 
recherchéiert a fundéiert -, an do gesitt der emol déi negativ 
Säit vun deem Kommunist, wat en alles fir negativ Aspekter a 
senger Geschicht huet. Ech mengen, et ass och zu Esch, wou 
d’Leit sech geiergert hunn, datt hir schéi Brillstrooss elo an 
d’Nelson Mandela Strooss ëmbenannt gëtt. Dat wier et, wat 
d’adr mat wëll op de Wee ginn. Mir géife mengen, domatter 
hätte mer der Gemeng an an deem Sënn och fir der 
Integratioun besser Rechnung gedroen. 

Breyer Roland, Schäffen: 

Ech stelle just vu menger Säit aus fest, datt dir 
d’Méiglechkeet hat, als Conseiller Propositiounen eranze-

ginn. Wat hutt dir eraginn? Näischt. Dat do hätt der alles 
kënne begrënnen. Den Opruff war gemaach ginn. 

Thein Joé (adr): 

Jo, et ass jo och ganz normal, datt d’Gemengeconseilleren, 
déi Verantwortlech vun dëser Gemeng, Virschléi kënnen 
eraginn.  

Breyer Roland, Schäffen: 

Am Virfeld, mä mer hunn awer keng Propositioun vun iech 
kritt. 

Thein Joé (adr): 

Dat war mir och bewosst a bekannt, an dat ass och ganz 
normal an demokratesch esou. 

Breyer Roland, Schäffen: 

Dir hutt awer keng eraginn. Hat der keng Iddien? 

Thein Joé (adr): 

Selbstverständlech. Déi Iddien hunn ech iech jo hei genannt.  

Breyer Roland, Schäffen: 

Firwat hutt der se dann net am Viraus eraginn? 

Thein Joé (adr): 

Wou sinn dann är Propositiounen?  

Breyer Roland, Schäffen: 

Ma hei. 

Thein Joé (adr): 

Majo, ech sinn net averstane mat deene Propositiounen, an 
ech hunn iech elo meng Propositioune gesot. Mir sinn haut 
hei fir doriwwer ze délibéréieren. Dofir ass déi Diskussioun jo 
och hei am Gemengerot an net iergendwou dobaussen an 
engem Café oder op enger ëffentlecher Plaz. Dach, op der 
ëffentlecher Plaz kënne mer et och maache wa mer d’Leit 
froen. Mä et ass virun allem am Gemengerot, wou mer 
délibéréieren, an dofir och hei meng Propositiounen dozou. 

Breyer Roland, Schäffen: 

Dir sidd konfus ewéi ëmmer. Et ass iwweregens net 
d’Brillstrooss, déi ëmbenannt gouf. 

Becker Romain (déi gréng): 

Am Dezember 2013 ass de Gemengerot gefrot ginn – all 
d’Conseilleren – fir Propositiounen eran ze ginn. Wéi mer elo 
just héieren hunn ass nëmmen 1 Conseiller, dee 
Propositiounen eraginn huet, an dat sidd dir net.  

Wat d’Attributioune vun de Stroossennimm ugeet, do sinn 
ech wierklech positiv gestëmmt. Ech hat 8 Propositiounen 
eraginn, an dovunner sinn der 4 zeréckbehale ginn. Ech soen 
iech dofir Merci! Et ass just traureg datt, wann en Opruff 
gemaach gëtt, net méi Leit Propositiounen eraginn hunn. An 
da wier dat do net virkomm, dann hätte mer net nach 
miissten iwwer d’Blummestrooss an iwwer d’Tulpestrooss 
schwätzen. 

Mellina Pierre, Buergermeeschter: 

Iwweregens, d’Madame Conzemius hat och eng Propositioun 
eraginn.  

Gonçalves Cátia (LSAP): 

Ech sinn och ganz positiv iwwerrascht, also net iwwerrascht, 
mä ech fannen et ganz positiv, datt mer am Zeeche vum 
Fridden déi Stroossennimm hei verginn hunn. Mer hu 6 

Nobelpräisträger, an dat fannen ech och ganz gutt, 
besonnesch an dësen Zäiten. An da kann ech dem Här Thein 
just recommandéieren, an de Resistenzmusée ze goen an 
dem Nelson Mandela seng Ausstellung ze kucken, da gëtt en 
och e wéineg méi schlau.  

2009 ass en Appel vum nationale Fraerot (CNFL) 
erausgaangen an dëst Joer ass en nees erausgaangen. 
Zesumme mat Syvicol versiche mer e Repertoire vun all de 
Stroossennimm, déi no Damme benannt sinn, opzestellen. 
Do versiche mer dann och, eng Biografie eraus ze ginn a 
Form vun enger Ausstellung. Do wier ech och ganz frou, 
wann dës Ausstellung och hei kéint – mat enger klenger 
Ënnerstëtzung vun der Gemeng – gesi ginn. 

Uschléissend wollt ech dann och e mea culpa maachen. Ech 
hat den Appel och kritt an och e puer méi Fraennimm do 
fonnt, mä dat ass jo net schlëmm, well ech ka mech jo dann 
an deem neie Quartier An Atzéngen zeréckkafen an do e 
puer flott Nimm virschloen. Vläicht och zesumme mat der 
Egalitéitskommissioun, esou datt mer och kënne Fraen zur 
Schau stellen, déi um lokale Plang bekannt waren. 

Mellina Pierre, Buergermeeschter: 

Ech wëll dann awer och kloer soen, datt mer déi ganz Fro 
vun den Nimm vun An Atzéngen scho preparéiert hunn. Si 
ass nach net heihinner komm, mä loosse mer emol kucken, 
ob et nach méiglech ass. Et ginn awer nach aner 
Lotissementer, déi a Fro kommen, an da wäerte mer dat och 
nach iwwer d’Bühn kréien. Mä och an deem Kontext hu mer 
schonn eng Rei Virschléi aus deem Ganzen erausgeholl. 

Brecht Guy (LSAP): 

Ech hoffen net, datt mer mussen op d‘Fraequot zeréckgräifen 
nodeems d’Madame Gonçalves dat elo gesot huet. Den Här 
Breyer huet éinescht gesot, mer hätte Lëtzebuerger Nimm, 
wou eis auslännesch Matbierger vläicht den Numm net 
kënnen ausschwätzen. Dat soll awer net zur Gewunnecht 
ginn, Här Breyer, datt en echte Lëtzebuerger, dee vläicht 
polnesch oder russesch oder aner Virfahren hat an och esou 
heescht, keng Strooss no him benannt kritt. 

Breyer Roland, Schäffen: 

Ech hunn och net un déi geduecht. Ech hunn éischter un 
d’Flouernimm geduecht, well do sinn der derbäi, déi sinn net 
auszeschwätzen. 

Brecht Guy (LSAP): 

An da wollt ech och nach soen – et ass zwar komesch, datt 
et vu mir kënnt -, datt mer och nach e verstuerwenen 
Éierebuergermeeschter hunn, deen een och eng Kéier kéint 
berücksichtegen. 

Mellina Pierre, Buergermeeschter: 

An Atzéngen hu mer dat scho virgesinn. 

Thein Joé (adr): 

Dat do war jo e „fait personnel“, an dofir wollt ech och nach 
eng Kéier drop agoe wat d’Madame Gonçalves gesot huet. Si 
huet mech häerzlech invitéiert fir de Resistenzmusée kucken 
ze goen. Mä dat läit net a mengem Intressi. An och doriwwer 
hunn ech schonn e ganz interessanten Artikel geschriwwen. 
An eisen Deputéierte Fernand Kartheiser huet och eng ganz 
interessant parlamentaresch Fro dozou gestallt. Dee Musée 
ass jo awer bekannt fir seng lénk Aktivitéiten an och fir seng 
Aktivitéiten ausserhalb vun der Aarbecht vun engem 
Resistenzmusée. 

Eng aner Saach, déi den Här Becker ugeschwat huet ass 
déi, wou hie mech hei accuséiert huet, datt ech hätt kéinte 

Propositioune maachen. Et ass ganz normal, datt dir är 
Iddien hei verdeedegt, dofir sëtzt der hei, dofir hutt der se 
eraginn an dofir ass et ganz normal, datt der iech hei zu 
Wuert gemellt hutt. 

Accord par 15 voix contre 1 voix (adr). 

4. 

Personnel communal. 

Création d’un poste de rédacteur pour les besoins du 
service des ressources humaines - décision. 

Mellina Pierre, Buergermeeschter: 

Mer hunn eng Damm, déi an der Carrière vum Redakter ass 
an déi e „congé de maternité“ tëscht dem 8. September 2014 
an dem 25. Januar 2015 wäert hunn. Doropshi wäert se, wéi 
se ugedeit huet – a mir soen hir Merci, datt si eis dat 
matgedeelt huet -, e „congé parental“ huelen. No dem „congé 
parental“ wëll si och profitéiere vun deem, wat all Beamte ka 
maachen, an zwar hallef Deeg während 6 Joer schaffen ze 
kommen. Déi Aart a Weis, wéi si eis den Dossier presentéiert 
huet mat den Informatiounen zu deem, wat si an Zukunft wëll 
maache wa se hire Puppelchen huet, erlaabt eis dann och, 
eis Servicer ze organiséieren. Si schafft näämlech am 
Personalbüro a mer wëssen, datt mer och schonn un der 
Grenz vun eise Méiglechkeete sinn. Well zënter dem 1. 
Januar 2002, wou de Service mat 2,5 Leit opgestockt gouf, 
ass d’Zuel vun de Leit, déi bei eis an der Gemeng schaffen 
an déi iwwer dee Service ginn, eropgaangen. Do mussen 
dann och d’Peie gerechent gi vun de Mataarbechter. Déi Zuel 
ass vun 207 op 373 eropgaangen. Dat heescht, den 
Aarbechtsvolumen ass wesentlech an d’Luucht gaangen a 
wäert och nach an Zukunft an d’Luucht goen, well mer hunn 
eng nächst Maison Relais, déi am Ulafen ass fir gebaut ze 
ginn. Mer hunn eng Rei nei Moossnamen, ewéi nei Ateliere 
bauen, esou datt och an Zukunft nach weider Aufgaben op 
de Personalbüro zoukommen. Et ass op jiddwer Fall 
ausgeschloss, datt dee Service fir eng Zäit hallef an duerno 
mat 2 Leit ka funktionéieren, wou jo am Fong 2,5 Leit d’Limit 
duerstellen. Dofir schloe mer vir – och am Hibléck op dat, wat 
kënnt -, fir am Personalbüro e ganze Posten am Statut vum 
Beamten (Carrière vum Redakter) ze schafen. Dat géif 
bedeiten, datt mer och an deenen nächste Joeren zu 2,5 Leit 
do sinn, an datt mer dann an deene 6 Joer, wou d’Madame 
hallef Deeg schafft, zu 3 sinn. Wat awer eiser Meenung no 
och net zevill ass fir alleguer déi Aufgaben, déi do ufalen, ze 
garantéieren. 

Bei der Schafung vun dësem Poste gëtt awer och déi speziell 
Bedingung fixéiert, an zwar, datt ee schonn den „examen 
d‘admissibilité“ an der Carrière vum Redakter muss hunn. Mir 
hate jo nach ëmmer Kandidaturen hei um Dësch leien. Ech 
ka mech och erënneren, datt mer déi eng oder aner 
Kandidatur hei an deene leschte Voten ënnerstëtzt haten, 
esou datt mer wëssen, datt mer do nach Kandidaturen hunn. 
Et kommen der vläicht nach derbäi. De Poste gëtt 
ausgeschriwwen, mä mer sinn eis awer bewosst, datt mer 
séier musse reagéiere fir dee Service net ze lähmen. Ech 
mengen, et stéing eis schlecht zu Gesiicht, wann elo op 
eemol d’Beamten an d’Mataarbechter vun der Gemeng keng 
Pei méi kréiche well de Service net méi ganz besat wier. 

Wéi gesot, mer musse kucke fir esou séier wéi méiglech dës 
Persoun ze kréien. Wa mer eis gutt druginn, da ka se am 
September schonn hei schaffe wann déi Madame, déi elo an 
aner Ëmstänn ass, an hire „congé de maternité“ geet. 

Accord à l’unanimité. 

5. 

Enseignement. 

Approbation du projet d’organisation scolaire 2014/2015 – 
décision. 

Conter-Klein Raymonde, Schäffen: 

Ech wëll fir d’éischt dem „président d‘école“ zesumme mam 
Inspekter a mam Schoulservice Merci soe fir déi Zuelen, déi 
mer hei fir d’Schoulorganisatioun 2014/2015 virleien hunn.  

Mir haten se och schonn an der Schoulkommissioun, an déi 
huet och e positiven Avis dozou ginn, esou datt ech iech haut 
déi Zuele ka matdeelen. Dat kann natierlech nach ëmmer e 
bëssen änneren, mä dat do sinn d’Zuelen an deene mer eis 
elo bewegen. 

De Moment hu mer an der Gemeng 1.876 Kanner. Fir de 
Kontingent sinn der 1.776 zeréckbehale ginn. Mer hunn 112 
Schoulklassen an der ganzer Gemeng. Zu Rolleng 18, zu 
Péiteng 55 an zu Rodange 39. Mir hunn allgemeng eng 
Moyenne an de Klasse vu 16 Schüler.  

Bei den Appui-Stonne kommen der zu Rolleng 60, zu Péiteng 
196 an zu Rodange 130,5 zesummen. Do si se sech och 
eens wann der dat vergläicht mat den Tabellen. Déi eng oder 
aner Appui-Stonne sinn erop- bzw. erofgaangen. Mir hunn 
och wëlles eng nei Struktur hei an der Gemeng op d’Been ze 
setzen. Do musse mer e grousse Merci un d’Léierpersounen 
an d‘„présidents d‘écoles“ eraginn. An zwar, wa se averstane 
si fir verschidden Appui-Stonnen erofzesetze fir 23 
Lektiounsstonnen op d’Been ze bréngen an esou eng nei 
Struktur ze organiséiere fir Kanner, déi wierklech eng Hëllef 
brauchen.  

Mir hu 4 Klasse fir de Précoce am 1. Zyklus, 27 Klassen fir 
de Préscolaire am 1. Zyklus, dat sinn der zwou méi wéi 
d’lescht Schouljoer, 81 Klassen an den Zyklen 2 bis 4, an do 
hu mer der 3 méi wéi d’lescht Schouljoer. Am ganze si 5 
Klasse méi programméiert. Eng an den Zyklen 2 bis 4 zu 
Rolleng, 3 zu Péiteng, dovunner 2 am Zyklus 1 an 2 an den 
Zyklen 2 bis 4.  

23 Stonnen Unterrecht am Hibléck op d’Schafung vun enger 
„structure projetée pour enfants à besoins spécifiques“ – dat 
hu mer hei extra drageschriwwen. Ech wëll iech dozou 
gewëssen Erklärunge ginn. An Zesummenaarbecht mat de 
„présidents d‘écoles“ a mam Inspekter hu mer eis 
zesummegesat fir eng gewësse Präventioun ze maache fir 
Kanner, déi wierklech speziell Bedierfnisser hunn. Mir hu 
Kanner, déi sozial net an déi normal Strukture vun de 
Klassen erapassen. Dofir hu mer geduecht fir déi Kanner aus 
deenen normale Klasse kënnen erauszehuelen a fir deenen 
zwee bis dräi Méint eng extra Betreiung ze ginn, bei där se 
hir Schoulklass ausserhalb der Schoul hunn. Do si mer op 
d’Maison Relais vu Péiteng gefall, wou mer kéinten esou eng 
Klass ariichte fir déi Kanner ze ënnerriichten.  

Déi Kanner géife vu Personal, wat méi opgestockt géif ginn, 
betreit ginn. Dofir och déi 23 Stonnen. Mer géifen och nach 
eng Éducatrice an e Psycholog derbäi kréien. Do géifen déi 
Kanner 2 bis 3 Méint betreit ginn, géifen awer de Kontakt mat 
hirer Klass net verléieren, well et géif op d’mannst ee Mol an 
der Woch gekuckt gi fir si an d’Klass mat eranzehuelen. Zum 
Beispill während dem Sport oder an der Relioun respektiv der 
Morale, esou datt se déi Stonne kéinten zesumme mat hirer 
Klass verbréngen. Mer hoffen, datt mer déi Klass op d’Bee 
bréngen. Déi grouss Ënnerstëtzung vum Ministère ass do, 
den Inspekter war schonn nofroen an huet d’Ënnerstëtzung 
kritt wa mir d’Raimlechkeete kënnen zur Verfügung stellen. 
Mer hunn den Ament en Accord mat der Maison Relais 

Péiteng, wou mer esou eng Klass kéinte funktionéieren doen. 
Wann d’Bedierfnes duerno méi grouss géif ginn, da musse 
mer eis anescht opstellen. Mä fir den Ufank solle mer elo 
emol deene Kanner ënner d’Äerm gräifen.  

Et ginn och nach 19 Stonnen op d’Naturschoul affektéiert, fir 
de „plan de réussite“ kritt Lamadelaine 13 Stonne bäi, 
Péiteng hat eng Éducatrice gefrot, deem awer net beim 
Ministère Rechnung gedroe gouf, a Rodange huet keng extra 
Stonne gefrot. Do kommen ech och nach drop ze schwätzen.  

3 „Cours d’accueil“ sollen och funktionéieren. De Kontingent 
fir d‘Stonnen, déi zur Dispositioun si fir eis Gemeng, sinn der 
3.619. Déi projezéiert Stonne sinn der 3.618,5, esou datt mer 
praktesch bal op deene Stonne sinn, déi mer virgeschriwwe 
kruten.  

Beim „plan de réussite scolaire“gi mer dovunner aus, datt en 
haaptsächlech op d’Sprooche fixéiert ass. D‘„présidents 
d‘écoles“ sinn un eis erugetrueden, well d’Defiziter an eiser 
Schoul nach ëmmer bei de Sprooche leien. Mer hu jo e ganz 
héije Prozentsaz u Kanner, deenen hir Mammesprooch net 
Lëtzebuergesch ass. An dofir hu si sech als Objektiv gesat fir 
Moossnamen ze huelen an aktiv Stonnen an de Sproochen 
ze organiséieren. Lamadelaine hunn dofir 13 Stonne bäikritt, 
esou datt se d‘Sproochentwécklung haaptsächlech am 1. 
Zyklus wëlle förderen. Do hu se sech als weideren Objektiv 
gesat, dat 2014 bis 2015 mat geziilten Aktivitéiten 
ëmzesetzen. Dat heescht am Schouldag méi aktiv a 
produktiv an der Schoul mat der Sprooch – och 
haaptsächlech mat der Lëtzebuerger Sprooch – ëmzegoen. 
Als ënnergeuerdneten Objektiv bis 2017 soll de Schüler méi 
Freed un de Bicher an um Liese matgedeelt kréien. 
Haaptsächlech ass dat fixéiert op déi Rollenger Schoul. 

Zu Péiteng ass den Objektiv Nummer 1 d’Moossname fir 
d’Präventioun vun der Gewalt. Mir ginn ëmmer méi gewuer, 
datt d’Gewalt an de Schoulen ëmmer méi grouss a méi brutal 
gëtt. Net nëmme bei deene klenge Schüler, och bei deene 
groussen. Do musse Moossname getraff gi fir deem entgéint 
ze wierken. Bis 2015 hu si sech als Objektiv gesat fir 
Regelen an Aktivitéiten opzestellen, déi et sollen 
erméiglechen, d’Gewalt an der Schoul ze reduzéieren. Mir 
hoffen, datt dat och seng Friichten dréit.  

Ech mengen, dat ass eng ganz flott Saach, deem Rechnung 
gedroe soll ginn. Mir kënnen dat einfach nëmmen 
ënnerstëtzen. Doriwwer eraus soll nach eng Formatioun fir 
d’Betreiung vun deene Schüler, déi ganz schwéier gestéiert 
sinn an e soziaalt schwieregt Verhalen hunn, ze 
organiséieren. An ech mengen, déi wier ganz gutt an där 
neier Struktur, vun där ech iech elo just geschwat hunn an 
déi den Numm Molekül soll kréien, opgehuewen. 

De Aktiounsplang vu Rodange bezitt sech fir d’alleréischt op 
d’Sproochen. Als éischte Schratt soll do en Aarbechtsgrupp 
op d’Bee gesat ginn, deen en Inventar soll maache vun deem 
Material, dat schonn zur Verfügung steet a wat dann 
uschléissend gebraucht gëtt fir am Grupp vum „plan de 
réussite scolaire“ ze schaffen. Si hunn eis och matgedeelt – 
genee wéi zu Rolleng – fir de Punkt dropzesetze fir de 
Kanner einfach d’Freed um Liese bäizebréngen, fir fléissend 
ze liesen an duerno och besser mat eiser Sprooch kënnen 
ëmzegoen. Ech hoffen, datt dat alles seng Friichten dréit. Dat 
wäerte mer am Nachhinein gesinn. Am Joer 2015 wäerte mer 
dozou nach méi Informatioune kréien. Mä de Moment soll 
d’Sproocheförderung an eise Schoule lafen. 

Wat zu Rodange nach soll erauskristalliséiert ginn, dat ass, 
datt d’Schoul wëll e Questionnaire un d’Schüler an d’Elteren 
ausdeelen a wou d’Elteren och solle matwierken an hir 
Kanner opfuerderen, ze liesen a sech besser drun ze 

bedeelegen an net nëmmen um Computer ze sinn. Loosse 
mer mol kucke wéi dat geet. Dat si méi oder manner déi 
grouss Zich wéi et soll bei eis an der Schoul 2014/2015 
hirgoen. Ech mengen, mer wiere gutt opgestallt, mir hu vill 
Encadrement fir eis Kanner. Wat eis Gebaier ugeet, esou si 
mer gutt gestallt. Mer hunn och vill nei Raimlechkeete 
geschaf. Grad esou gutt zu Péiteng an der Park-Schoul wéi 
och an der Éigent-Schoul. Rodange steet ganz gutt do an zu 
Lamadelaine hoffe mer, datt et fäerdeg gëtt fir d’Rentrée. 
Wann net, dann hoffe mer am November oder Dezember 
eran ze plënneren. Ech hoffen dann och, datt eis Kanner dat 
och notzen.  

Mellina Pierre, Buergermeeschter: 

Wat d’Madame Conter elo gesot huet, dorop komme mer nach 
eng Kéier zeréck wann et op der Dagesuerdnung steet. Am 
Juni kënnt dat jo nach eng Kéier zur Debatt, an da gëtt jo och 
iwwer d’Schoulorganisatioun „proprement dite“ ofgestëmmt. 
Haut war et jo haaptsächlech d’Klasseverdeelung, esou datt 
mer wëssen, wéivill Plaze mer hunn. 

Thein Joé (adr): 

Ech wëll der Madame Conter Merci soe fir dee produktive 
Rapport, aus deem och ervirgeet, datt ganz vill Wäert op 
d’Liesen an op d’Sprooch gesat gëtt. Wat ech wéilt mat op de 
Wee ginn ass, ob net och en Aarbechtsgrupp soll op d’Bee 
gesat gi fir iwwer d’Drogeproblematik ze schwätzen, well elo 
eréischt kierzlech en Drogendealer beim LTMA verhaft ginn 
ass. Dat ass eng aner Kategorie vu Schüler, mä mer solle fréi 
ufänken de Kanner bäizebréngen, wat fir eng Problematik 
mat den Droge kann entstoen. Dat ass natierlech net esou 
einfach wann et zwou Parteien am Land ginn, déi fir 
d’Drogelegalisatioun antrieden. Mä ech mengen, datt et eis 
Aufgab als Gemeng ass, dat ze bekämpfen an do d’Schüler 
opzeklären an dee „plan de réussite scolaire“ adäquat 
ëmzesetzen.  

Conter-Klein Raymonde, Schäffen: 

Här Thein, wat d’Drogeproblematik ugeet, do si mer och am 
Bild a mer wësse jo och ganz genee, wat do leeft. Dat ass 
natierlech eppes, wat net am Programm steet. Dat kann 
natierlech och extra lafen. Do kann natierlech all 
Schoulmeeschter seng Schüler dorop hiweisen. Wat ganz 
wichteg ass, dat ass, datt all Joer – dat organiséiert eist 
Jugendhaus mat - quasi eng ganz Woch iwwer 
d’Drogeproblematik bei eis an der Gemeng geschwat gëtt. 
An do komme vill Schoulklassen aus eiser Gemeng, awer 
och aus auswäertege Gemengen, an déi ginn all op 
d’Geforen higewisen. Ech mengen, do kënne mer esouguer 
nach eng Kéier drop hiweisen. Do kënne mer eis vläicht nach 
e bësse méi staark asetze fir eis Kanner vun esou enger 
Problematik ze verschounen. 

Brecht Guy (LSAP): 

Wat déi nei Struktur – Molekül – ugeet, do wollt ech wëssen, 
ob d’Gemeng Péiteng als Experiment geduecht ass oder 
besti scho méi esou Klassen? 

Wat d’Sproochentwécklung ugeet, do hutt dir jo gesot, datt 
d’Kanner do Lëtzebuergesch geléiert ginn. Ass déi obliga-
toresch oder brauchen d’Kanner do d’Ënnerschrëft vun den 
Elteren? 

Mellina Pierre, Buergermeeschter: 

Ech wollt viraussetzen, datt, wat d’Schafung vun dëser 
Struktur ugeet, dës och muss an der Schoulorganisatioun 
aktéiert sinn. An dofir komme mer nach eng Kéier drop 
zeréck. Et kënnt de 16. Juni op d’Dagesuerdnung. An da ginn 
et 2 Méiglechkeeten. Entweder et läit eng Äntwert um Dësch 

an da gëtt et gemaach, oder et läit net um Dësch an et gëtt 
net gemaach.  

Conter-Klein Raymonde, Schäffen: 

Fir nach eng Kéier op déi Struktur hinzeweise fir Kanner, déi 
wierklech schwéier gestéiert sinn, esou gëtt et do schonn 
esou Strukturen am Land. Do sinn d’Kanner praktesch an 
Internater. Wann der gutt informéiert sidd, da wësst dir, datt 
déi iwwerlaascht sinn, esou datt hei d’Iddi opkomm ass fir 
eng Struktur op d’Been ze setzen, wou mir direkt kéinten 
agräifen. Déi Kanner ginn natierlech net vun der 
Léierpersoun dohinner gesat, mä dat gëtt vum CIS gemaach. 
Dat ass jo och déi Struktur, déi mer hei hunn a wou 
allgemeng iwwer d’Kanner befënnt. Dat gëtt also net „aufs 
Geratewohl“ gemaach gëtt, mä et gëtt scho fundéiert 
gemaach. Et soll natierlech esou sinn, datt dat reng fir 
d’Kanner aus der Péitenger Gemeng ass. Wa mir elo iwwer 
de Ministère fueren, da musse mer iwwer gewësse Gremie 
fueren, wou et heiansdo relativ laang dauert a wou mer da 
gesot kréien, mer hunn oder mer hu keng Plaz. A wa mer 
esou eng Struktur – déi natierlech och méi grouss géif ginn - 
hei an der Gemeng géifen ariichten, da wiere mer och 
gezwongen, Kanner aus aner Gemengen opzehuelen. Mat 
där heiter Iddi wëlle mer dat schafe fir d’Kanner aus eiser 
Gemeng, esou datt ech natierlech hoffen, datt mer dat Ganzt 
– wa mer nächstens nach sollten drop zeréckkommen – do 
stoen hunn. Dat wollte mer elo hei just mat drastelle fir ze 
weisen, datt mer dat dran hunn. Et wier schued, wann et net 
géif zustane komme well mer jo Fäll hei hunn, déi eis 
alleguer bekannt sinn a wou mer ganz grouss Problemer 
hunn an deene Kanner mat esou enger Struktur kéinten 
hëllefen.  

Fir elo iwwer d’Sproochentwécklung ze schwätzen, dat ass 
de „plan de réussite scolaire“, deen d‘„présidents d‘écoles“ 
zesumme mat dem Léierpersonal ausschaffen a wouropshin 
d’Kanner während hirer Unterréchtszäit e wéineg méi drop 
higewise ginn. Do brauche mer keen Accord vun den Elteren, 
well et gehéiert zu deem Programm, dee se normal an der 
Schoul hunn.  

Gira Carlo (CSV): 

Och wann et nach ze fréi ass fir iwwer d’Schafung vun 
deenen EBS-Strukturen (Enfants à besoins spécifiques) do 
ze schwätzen, gesi mer schonn iwwer eis Maisons Relaisen, 
datt mer do ëmmer méi Ufuerderunge kréien An dat, well mer 
do och zousätzlech Personal astelle fir déi ze betreien. Ech 
géif awer warnen, déi Kanner ofzestempelen. Et ass elo 
gesot ginn, déi sollten an d’Maison Relais komme well se 
domatter relativ no bei der Schoul wieren. D’Madame Conter 
huet jo gesot, se sollten esou betreit ginn, datt se nees an 
d’Klassen agefouert kënne ginn. Ech mengen, et sollt een 
einfach versichen, si esou séier wéi méiglech an de Klassen 
ze integréieren, well soss hu se op eemol d’Relatioun verluer, 
an da gëtt et nach méi schwiereg fir mat deenen ze schaffen.  

Da wollt ech awer och froen, a wéi fern déi Schüler, déi 
speziell Hëllef brauchen, am Kontingent virgesi sinn. Ginn et 
do extra Stonnen?  

Conter-Klein Raymonde, Schäffen: 

Do si jo 23 Stonne fir dee Projet Molekül virgesinn.  

Gira Carlo (CSV): 

Déi sinn also separat. 

Conter-Klein Raymonde, Schäffen: 

Déi sinn am Kontingent mat dran. Et ass, wéi ech gesot 
hunn, mat Hëllef vum Léierpersonal, déi gewëssen Appui-

Stonnen erofgesat hunn. An dat, well se der Meenung sinn, 
datt, wann déi Kanner speziell opgefaange ginn, se kënnen 
an den Appui-Stonnen dorop verzichten.  

Gira Carlo (CSV): 

Dir hutt jo awer och gesot, et kéimen nach aner Persoune fir 
do ze intervenéieren. Ginn déi dann och iwwer de Ministère 
bezuelt oder musse mir déi bezuelen? 

Conter-Klein Raymonde, Schäffen: 

Déi ginn och iwwer de Ministère bezuelt, an zwar an deem 
Sënn, well den Inspekter sech dofir agesat huet fir datt hien 
aus sengem Milieu eraus kann eng Éducatrice erakréien. Den 
Ament waarde mer nach op den Accord fir de Psycholog. 

Gira Carlo (CSV): 

Da miissten et der jo sinn, déi eng speziell Formatioun hunn.  

Conter-Klein Raymonde, Schäffen: 

Jo.  

Gira Carlo (CSV): 

Dann hutt der och vun der Sproocheförderung geschwat. Wéi 
ech weess, sinn d’Eltere jo awer souwisou mat agebonnen. 

Conter-Klein Raymonde, Schäffen: 

Jo, dat läit jo um Schoulmeeschter oder un der Léierin, wéi 
wäit si d’Elteren do wëlle mat abannen. Aus deene ganzen 
Zuelen eraus gesäit ee jo, datt se schonn zu engem 
gewëssenen Deel mat agebonne sinn. Wéi dacks de 
Schoulmeeschter respektiv d’Léierin wëll mat den Eltere vun 
de Schüler Kontakt ophuelen, dat ass hinne fräigestallt an do 
solle mer eis och net dramëschen. 

Gira Carlo (CSV): 

Neen, net dramëschen. Mä et wier jo eigentlech logesch, datt 
d’Kanner gefördert gi fir ze liese wann d’Elteren och 
derhannert stinn an d’Kanner och emol doheem ugehale 
géife gi fir e Buch opzemaachen. 

Conter-Klein Raymonde, Schäffen: 

Dat ass eng Zort Wonschdenken, dat mer ëmmer hunn. Et 
kann een hinnen dat jo nobréngen, et kann een hinne jo 
soen, mer wieren emol frou, wa se all Dag e wéineg mat 
hinne géife liesen. Mä dat ass awer all Famill fräigestallt fir 
dat ze maachen. Do musse mer natierlech den Eltere fräi 
Hand loossen. Et ass jo esou, wéi ech och scho virdru gesot 
hunn, datt mer gewësse Problemer hei an der Gemeng hu 
well mer esou en héije Prozentsaz un Auslänner hunn. Do hu 
mir eng gewësse Barrière. Wa mer elo reng déi Leit hätten, 
déi reng eis Mammesprooch, eist Lëtzebuergescht géife 
feelerfräi schwätzen a liese kënnen an d’Kanner och 
deementspriechend kéinte förderen, dann hätte mer déi 
Problemer net. Mä dofir fannen ech et schonn e grousse 
Pluspunkt, datt eis Schoulmeeschteren a Léierinne wëllen op 
dee Wee goen an déi Sproochförderung an de „plan de 
réussite scolaire“ mat eranhuelen.  

Gira Carlo (CSV): 

Ech ginn iech domat ganz Recht. Et kann een dat net 
erzwéngen. Et géif awer de Schüler zegutt komme wa se och 
doheem déi néideg Ënnerstëtzung kéinte kréien. 

Conter-Klein Raymonde, Schäffen: 

Selbstverständlech. 

Mellina Pierre, Buergermeeschter: 

Also ech mengen, iwwer de „plan de réussite scolaire“ 
schwätze mer nach eng Kéier, well dee muss vum 

Gemengerot ofgeseent ginn. Da kënne mer och nach méi am 
Detail drop eragoen. 

Accord à l’unanimité. 

6.1. 

Propriétés. 

Compromis pour un échange de terrains entre 
l’administration communale avec Messieurs Enzio Alleva 
et Paul Scholtes – approbation. 

Mellina Pierre, Buergermeeschter: 

Hei geet et ëm en Échange vun Terrainen. Dat sinn 
Terrainen, wou mer festgestallt hunn, datt en Deel vun 
engem Gebai op eisem Terrain steet. Deen aneren Deel, 
deen eis interesséiert, ass op deem anere Propriétaire 
sengem Terrain. Dat ass engersäits den Här Alleva an 
anersäits den Här Scholtes. Mer schwätzen hei vun Centiar. 
Et ass net, datt dat ganz grouss Fläche sinn. Mä et geet 
drëm, fir déi Situatioun an der rue de la Promenade esou 
hirzestellen, datt se deem, wat um Terrain do ass, 
entsprécht. Mer hunn dat ausmoosse gelooss, an do ginn 
eng Rei Échangë gemaach. Dir hutt dat am Compromis 
virleien an der hutt och d’Pläng hannendrun.  

Gira Carlo (CSV): 

Et si verschidde Bierger aus deem Quartier, déi sech Froe 
stellen, wat do geschitt. Dat hei huet elo net onbedingt direkt 
eppes mat deem ganzen Terrain ze doen, deen hannendru 
läit. Do sinn awer och Leit, déi sech Suerge maachen, datt do 
eventuell ka gebaut ginn. Wéi wäit besteet do eng 
Méiglechkeet? 

Mellina Pierre, Buergermeeschter: 

Ech mengen, et ass éischter op där aner Säit, wou déi 
Diskussioun ass a wou den Här Alleva bei eis en Terrain 
ofkaf huet. Do muss ee soen, datt dee viischten Deel 
bebaubar ass. Deen hënneschten Deel ass net bebaubar, 
dat ass eng Gréngzon. A fir datt do ka gebaut ginn, muss de 
Gemengerot eng Kéier mat deem Dossier befaasst ginn a 
misst och mam Einvernehme vum Ëmweltministère 
averstane si fir dat ëmzeklasséieren. Selbstverständlech 
kéint een dann higoen an dann e Lotissement maachen. Do 
si mer nach wäit ewech an et muss een de PAG op deem 
Punkt änneren.  

Approbation à l’unanimité. 

6.2. 

Propriétés. 

Compromis avec Mme Jacqueline Bérat veuve Sarti pour 
l’acquisition de terrains à Lamadelaine – approbation. 

Mellina Pierre, Buergermeeschter: 

D’Madame huet eis eng Rei “terrains labourables“ ugebueden, 
engersäits zu Rolleng an der Sektioun B um Standuert „Im 
Dielchen“ awer och um Standuert „A Stackels“. Dat sinn 
Terraine vun enger Gréisst vun 10 Ar, 4 Ar, 12 Ar, 2 A a 34 Ar. 
Wéi gesot, datt ass kee Bauland, mä Akerbauland, dat mer 
dann, wéi dat Usus ass, fir 500 Euro den Ar ofkafen. Mer hunn 
dat och regelméisseg an deem Eck do gemaach. Am Total 
sinn dat 63,80 Ar. Dat géif e Präis vun 31.900 Euro ginn. 

Bosseler Camille (CSV): 

Ech wollt just froen, ob dat hei d’Situatioun ass direkt 
hannerem Schantjen.  

Mellina Pierre, Buergermeeschter: 

Neen. Dir hutt d’Pläng hannendrun. Et läit an der Gewan. Et 
ass am „Im langen Feld“, am Gronn ënnen. Et kann ni do 
gebaut ginn. Mir kënnen och net do bauen, mir kënnen et 
héchstens als Kompensatioun huelen. 

Approbation à l’unanimité. 

6.3. 

Propriétés. 

Acte pour l’acquisition gratuite, de la part de la sàrl 
«Immobilière in der Ronnwies», de terrains à Lamadelaine 
– approbation.  

Mellina Pierre, Buergermeeschter: 

Mer sinn amgaange lues awer sécher dat opzeschaffe vun 
de Lotissementer vu fréier, fir ze kucken, wat fir Terraine mer 
musse vun deene PAPen ofgetruede kréien. Hei ass 
d’Lotissement Ronnwiss, also déi aktuell Strooss Schintgen. 
Do hu mer vum Promoteur eng Rei Terrainen zegutt. Dat 
sinn Terraine vun 42 Centiar, 12 Centiar, dat anert sinn 28 
Centiar, dann nach 6 Ar 72 Centiar an 2 Ar 82 an der rue 
Marcel Schintgen. All déi Saache kréie mer gratis ofgetruede 
fir se gréisstendeels an d‘„voirie publique communale“ 
anzebannen. Dat eent ass d’Strooss mat de Parkplazen an 
der Marcel Schintgen Strooss, an et sinn och nach e puer 
méi kleng Parzellen dobäi. Do ass den Acte den 22. Abrëll 
2014 virum Maître Robert Schuman gemaach ginn. Mer 
géifen iech virschloen, deen Acte guttzeheeschen. Mer hunn 
nach Munches ze maachen, mä mer sinn awer amgaangen 
drun ze schaffen.  

Thein Joé (adr): 

Et wier elo net direkt zum Sujet, mä et huet awer domatter ze 
doen. An zwar firwat loosse mer déi Acten alleguer vun engem 
Maître Robert Schuman ënnerschreiwen? Esouwäit ech am 
Bild sinn, war dat virdrun d’Maître Karin Reuter vu Péiteng.  

Mellina Pierre, Buergermeeschter: 

Fir et ganz eendeiteg ze maachen, mer si mat der Madame 
Reuter hiren Déngschten net zefridden. Mer hunn zu engem 
gewëssen Zäitpunkt 2 Compromise ginn, an zwar een un all 
Affekot. Deen een ass schonn duerch de Gemengerot, an op 
deen anere waarde mer ëmmer nach. A wann et eng Kéier 
besser geet, da kënne mer och nees dohinner zeréckgoen. 

Thein Joé (adr): 

An der Rei, mä da wëll ech awer wëssen, wat fir Grënn et 
sinn. Dat wier och vläicht eng Fro, déi een dem Gemengerot 
hätt kéinte virleeën, esou datt deen doriwwer kéint befannen.  

Mellina Pierre, Buergermeeschter: 

Här Thein, de Schäfferot ass zoustänneg fir den Dossier fir 
de Gemengerot ze preparéieren. A mir preparéieren dat nach 
ëmmer wéi mer dat fir gutt fannen. Ech hunn iech d’Ursaach 
gesot, an dat ass kloer. Wann der wëllt, da kënne mer iech 
d’Dossieren och op den Dësch leeën. Wann et eng Kéier 
besser geet, wa mer emol deen een erëm hunn op dee mer 
nach ëmmer waarden, da kënne mer vläicht nach eng Kéier 
driwwer diskutéieren. Mä ech géif gären dem Gemengerot 
d’Acten bannent enger verstänneger Frist virleeën. An déi 
ass bei der Madame Reuter net méi garantéiert. 

Thein Joé (adr): 

Gutt, da muss ech dat esou zur Kenntnis huelen, mä den 
Hannergedanke vun enger gewësser Vetternwirtschaft oder 

wéinst enger Parteikaart – déi net an der Rei ass - vun där 
Persoun bleift an ass och vläicht de Grond. Mä et ass an der 
Rei, dir hutt mer jo elo e Grond gesot an dann hoffen ech, 
datt dat och de Fall ass. 

Mellina Pierre, Buergermeeschter: 

Mer hunn déi Saach gekläert. Ech hunn iech hei kloer gesot, 
wat d’Ursaach ass. Mir wëllen och net soen, datt mer net méi 
mat hir zesumme schaffen, mä mer wëllen déi Dossieren 
opgeschafft kréien, déi do leien. A wann déi Dossieren 
opgeschafft sinn, da kënne mer hir och nees Dossiere ginn. 
Wann natierlech de Maître Schumann scho 6 Dossieren 
dertëscht gemaach huet, da fuere mer natierlech bei him 
virun. 

Approbation à l’unanimité. 

7.1. 

Infrastructures routières. 

Décompte relatif au renouvellement des infrastructures 
dans la rue Léonard Schroeder à Pétange – approbation. 

Total des devis approuvés: 1.255.000,00 euros 
Total du crédit approuvé: 1.279.046,96 euros 
Total de la dépense effective: 1.255.751,10 euros 

Breyer Roland, Schäffen: 

D’Strooss ass fäerdeg, den Dekont läit vir. Mer haten en 
Devis vun 1,255 Milliounen Euro, Kreditter fir 1,279 
Milliounen Euro an déi effektiv Ausgab ass 1.255.751,10 
Euro. Den Devis gouf e bëssen iwwerschratt, well mer méi 
Schächt hu musse bauen. Do waren der derbäi, déi ware 
gebaut a sinn zesummegefall, wéi mer un der Strooss 
geschafft hunn. D’Fläch vum Reprofilage war e wéineg méi 
grouss ginn an et goufen och e puer Problemer mat der 
Upassung vun den Haiser bis mer do dee richtegen Equiliber 
fonnt haten. Haut sinn d’Leit awer averstane mat deem, wéi 
et elo do ass.  

Approbation à l’unanimité. 

7.2. 

Infrastructures routières. 

Avenant de la convention relatif aux travaux de 
réaménagement de la rue des Ateliers à Pétange – 
approbation. 

Breyer Roland, Schäffen: 

Dat hei ass déi Strooss, déi mer viru kuerzem ageweit 
hunn. Et ass eng Gemeinschaftsproduktioun mat der 
Käerjenger Gemeng. Do hate mer 2011 eng Konventioun 
mat Käerjeng gemaach, wou mer och e Kredit drastoen 
haten. Mer hunn awer do héieren, datt deen och 
iwwerschratt géif ginn an haten dat scho prophylaktesch 
agebaut. Den Avenant hu mer hei am Gemengerot den 
18.Abrëll 2014 ugeholl. Et gouf en Depassement vun 
217.350 Euro. Dat war doduerch, datt méi Infrastrukturen 
am Buedem louchen ewéi mer geduecht haten. Zum Deel 
war och de Coffrage vun der Strooss net esou perfekt wéi 
et sech ugesinn hat um Ufank. Et waren am Fong 218.000 
Euro duerch en Avenant guttgeheescht ginn, an dovunner 
huet d’Gemeng Péiteng 109.000 Euro ze droen. A wa mer 
domatter averstane sinn, da géife mer déi Devise 
guttheeschen an och den Devis vun 218.000 Euro, vun 
deene mer 109.000 Euro am Budget stoen hunn, mat 
deene mer d’Gemeng Käerjeng kënne rembourséieren.  

Scheuer Romain (déi gréng): 

Et ass ze begréissen, datt déi Strooss endlech gemaach ginn 
ass, esou datt d’Foussgänger och kënne sécher derduerch 
trëppelen. De Luuchtesystem ass jo gutt installéiert ze ginn. 
Et stellt sech just déi Fro, ob mer eis Luuchten net alleguer 
esou kënne funktionéiere loossen. Dat heescht, datt – wann 
en Auto bäifiert – se op gréng ëmspréngt.  

Breyer Roland, Schäffen: 

Da gëtt et Chaos pur. 

Scheuer Romain (déi gréng): 

Et ass jo am System mat dran, esou datt de Verkéier e 
wéineg besser fléisst. 

Breyer Roland, Schäffen: 

Also et geet wa just zwou Richtungen do sinn, déiselwecht 
Direktioun an zeréck. 

Scheuer Romain (déi gréng): 

Jo, ech mengen dat och. Déi Plazen, wou mer dat kéinte 
maachen ass d’Athuser Strooss. 

Breyer Roland, Schäffen: 

De Mëtteg, elo wou mer all hei sëtzen, ass eng technesch 
Reunioun doiwwer am Haus, wou mer eis Luuchten alleguer 
op de Leescht huelen. Mer hu jo virgesinn, d’Luuchten am 
Zentrum ze erneieren. Dat steet jo am Budget dran. Do 
wäerten déi neist Erkenntnisser och mat afléissen. Mä dat 
kënne mer awer just lues a lues maachen. Déi aner Luuchte 
kommen awer och drun. Et kann ee se anescht regléieren. 
Dat gëtt och deelweis gemaach. Dat kann ee manuell 
maachen, mä déi dynamesch Regelung oder déi 
automatesch Regelung, déi ass net esou einfach. Dofir muss 
ee fir d’éischt emol eng Zielung maachen, et muss ee genee 
Zuele vum Verkéier hu fir kënnen anzefidderen. An 
d’Gewunnechte vun den Automobiliste changéiere jo och 
heiansdo.  

D’rue des Ateliers funktionéiert ouni Problemer, dat hu mer 
elo kuerz probéiert wéi mer enger Honnertjähreger an 
d‘Altersheim wënsche goungen. Mer hu vill manner Zäit 
gebraucht. Mer ware knapps bäigefuer, do ass d’Luucht scho 
gréng ginn. Dat funktionéiert optimal. Wann de System ze 
maachen ass, selbstverständlech. Mä wa 4 oder heiansdo 6 
Demanden op enger Kräizung bestinn, dann ass dat vill méi 
schwéier.  

Scheuer Romain (déi gréng): 

Ech mengen haaptsächlech déi Punkten, wou et geet. 

Breyer Roland, Schäffen: 

Also mer hunn hei och eng Dynamik, mer hu Kameraen drop, 
an et gëtt och gezielt. Wann d’Kolonne laang sinn, da geet de 
System anescht. Mä mer hunn awer 4 Direktiounen, wou 
iwwerall eng Demande ass. De Foussgänger wëll och 
heiansdo bäikommen. Eng Kräizung ewéi déi hei ass net 
ëmmer esou ze regelen, do bleiwen ëmmer nach 
Waardezäiten. Bei de Jenken funktionéiert och eng Dynamik. 

Scheuer Romain (déi gréng): 

Awer net esou datt, wann s de bäifiers, d’Luucht direkt 
ëmspréngt.  

Breyer Roland, Schäffen: 

Neen, et dauert awer. An der rue des Ateliers ass jo och 
praktesch kee Géigeverkéier do. Wann et bei de Jenken och 
géif changéiere wann ee bei d’Luucht kënnt, an et kënnt een 

op der Athuser Strooss mat 40 km/h oder 50 km/h, dann ass 
de Chaos awer programméiert. Do muss een awer eng kleng 
Waardezäit dertëscht loossen. Et ass och ëmmer eng kuerz 
„zone morte“ dertëscht, 8 bis 15 Sekonnen, déi aus 
Sécherheetsgrënn besteet wann emol een nach duerch 
Orange fiert an net direkt en aneren erwëscht. 

Bosseler Camille (CSV): 

Ech wollt just dozou soen, datt ech viru kuerzem do passéiert 
sinn. Et ass och direkt gréng ginn ewéi ech bei d’Luucht 
komm sinn. Dat eenzegt, wat ech festgestallt hunn, dat ass, 
datt et méi Géigeverkéier gëtt. Wann een uewen erausfiert, 
do kéint e bësse méi breet gemaach gi fir Leit, déi wëllen 
erof- oder eropfueren.  

Breyer Roland, Schäffen: 

Dat ass um Terrain vun der Käerjenger Gemeng. 

Approbation à l’unanimité. 

8.1. 

Sports et loisirs. 

Règlement interne concernant l’utilisation du Centre 
sportif Bim Diederich à Pétange – décision. 

Mertzig Romain, Schäffen: 

Mer hunn eis Sportshal jo renovéiert, wouvunner vill Leit sech 
konnten op der Porte ouverte iwwerzeegen. Obwuel mer vollt 
Vertrauen an eis Veräiner hunn, gouf awer och e Reglement 
gemaach mat 41 Artikelen, wou de Sportzenter an 
d’Schwämm drënner falen a wou mer ë.a. awer haaptsächlech 
d’Benotze vu Sportsaktivitéite festleeën, dann d’Ëffnungs-
zäiten, de Stockage vu Veräinsmaterial, d’Sécherheet – esou 
datt se konform ass wat zum Beispill d’Noutausgäng oder déi 
maximal Kapazitéit ugeet. Mer appeléieren och un déi 
Verantwortlech vun de Clibb wat den Zougang ugeet, esou 
datt mer do awer eng gewësse Kontroll dran hunn. An 
natierlech hale mer och verschidden Interdictiounen an deem 
Reglement fest. 

Scheuer Romain (déi gréng): 

Ech wollt just wëssen, wéi der eens gi sidd mam Squash-
Club wéinst dem Zougang wann ee wëll spille kommen. Si 
hate jo ugefrot fir e System ze kréien, esou datt d’Leit, déi 
wéilte spille kommen, eran an eraus kënne goen.  

Mertzig Romain, Schäffen: 

Do ass u sech de Club verantwortlech fir datt deen den 
Zougang fir seng Spiller garantéiert. 

Scheuer Romain (déi gréng): 

Hate si do net ugefrot fir eng extra Dir ze kréien, fir datt si do 
kéinte mat engem Badge eran- an erauskommen? 

Mertzig Romain, Schäffen: 

Wéi gesot, dofir hu mer jo déi Verantwortlech vun de Clibb 
festgesat, an déi solle wëssen, ween do eran- an erausgeet. 
Dofir hu mer dat ganz kloer am Reglement definéiert. 

Scheuer Romain (déi gréng): 

Äre Virgänger hat gesot, et wier eng Ufro komm fir e Badge 
ze kréien, esou datt een eran an eraus géif kommen an net 
ëmmer ee misst do si vum Club fir d’Dir opzespären. 

Mertzig Romain, Schäffen: 

Jo, vläicht wann de Portier do ass. Mä et läit ëmmer ënner 
der Verantwortung vun deene jeeweilege Clibb, déi dat 

musse verwalten. An dofir hu mer dat Reglement och an 
deem Sënn ausgeschafft.  

Scheuer Romain (déi gréng): 

Mä huet do keng Méiglechkeet bestanen? 

Mertzig Romain, Schäffen: 

Dach, et ass ëmmer eng Méiglechkeet do, mä si musse sech 
ënnereneen eens ginn. 

Scheuer Romain (déi gréng): 

Neen, ech mengen, déi Méiglechkeet fir de Fonctionnement 
wéi si e gefrot haten, esou datt d’Dir fir si anescht géif 
opgoen. 

Mertzig Romain, Schäffen: 

Neen. Mer hunn e System, dee gutt funktionéiert a wou mer 
och eng gewësse Kontroll hunn. A mer gesinn och net an, 
firwat mer do eng zweet Versioun bräichten, wou mer duerno 
nees Duercherneen hunn. Dat bréngt eis näischt. 

Mellina Pierre, Buergermeeschter: 

Ech wëll nach eppes dozou soen. Den Här Mertzig ass do 
nei an deem Dossier, dofir kann et sinn, datt hien den Detail 
net weess. Mer sinn amgaangen un enger Prozedur ze 
schaffen, déi ähnlech ass ewéi am QT. Ech weess net, ob 
déi an der Tëschenzäit funktionéiert. Et ass op alle Fall am 
Schäfferot diskutéiert ginn. Se wäert wahrscheinlech nach 
net do sinn, esou datt dat nach an der Entwécklung ass. Mä 
et ass geplangt, deeselwechte System ewéi am QT fir 
d’Tennishal unzewennen. Mer musse kucken, wou deen 
Dossier drun ass. Dat huet awer mat deem heite Reglement 
näischt ze doen. Déi Diskussioun ass gefouert ginn – an ech 
mengen och, datt déi néideg Viraarbechte gemaach sinn – 
mä ech weess net, ob déi Aarbechten elo schonn 
ofgeschloss sinn. Mä de System sollt esou sinn ewéi am QT. 
Mer kucken dat awer no.  

Polfer John (CSV): 

Beim Artikel 28 steet „... Pour des raisons d’hygiène, ils 
doivent en outre porter un bonnet de bain.“ Do ass jo ëmmer 
eng Diskussioun driwwer. Déi eng soen, et ass wéinst den 
Hoer am Filter, déi aner soen, et huet kee Wäert.  

An am Artikel 30 steet „Il est interdit d’utiliser des 
équipements de nage sous-marine quels qu’ils soient, sauf 
autorisation du collège des bourgmestre et échevins.“  

Mellina Pierre, Buergermeeschter: 

Ech mengen, mer haten Diskussiounen doriwwer. Dat do 
ass, wann d’Schwämm fir de Public op ass. Natierlech, wa 
mir dem Tauchclub dat do erlaben, dann ass et och 
selbstverständlech, datt den Tauchclub kann tauche goen. 
Fréier stoung et och am Reglement dran. Mä et ass 
haaptsächlech wann de Public do ass, da kann een net 
einfach tauche goen.  

Mertzig Romain, Schäffen: 

Wéi gesot, dat Reglement hei ass opgestallt ginn op Basis 
vum ale Reglement, wou awer vill Upassungen hu musse 
gemaach gi well verschidde Saache changéiert hunn. Awer 
och, well mat de Joeren déi Legislatioune changéiert hunn an 
Adaptatiounen hu musse gemaach ginn.  

Gira Carlo (CSV): 

Ech hu just eng Detailfro. Esou wäit ech weess ass de 
Maximum u Persounen – Sportler an Zuschauer op den 
Tribünen – jo duerch d’ITM bestëmmt ginn. Do ass awer eng 
Saach, wou ech vläicht e Problem gesinn. Dat ass bei 90 

Sportler beim Gala vun den Turner. Do fäerten ech, datt méi 
Leit do ënnena sinn. Do muss een awer kucken, datt déi 
Veräiner, déi méi grouss Organisatiounen hunn, dat och 
anhalen. Wou ech et och gesinn, dat ass wann en 
Dëschtennisturnéier ass. Do spillen zwar vläicht net esou vill 
Leit, mä do kann et och sinn, datt Spiller, déi deel huelen, net 
op den Tribüne sinn, mä sech an der Hal ophalen. Do misst 
een d’Veräiner awer drop opmierksam maachen, datt se 
dorop sollen oppassen.  

Mertzig Romain, Schäffen: 

Do ass ganz kloer virgesinn, datt mer op der Tribün just 300 
Leit kënne sëtzen hunn an ënnen am Sall 1.000. Déi Saache 
kréie mer operluegt, esou datt mer de Sécherheetsnormen 
entspriechen.  

Breyer Roland, Schäffen: 

Bei alle Reservatioune kréien se och dat internt Reglement 
matgedeelt, a si schreiwen och dohinner, datt se Kenntnis 
dovunner geholl hunn.  

Stoffel Marco (LSAP): 

Bei mir war et deeselwechte Punkt. Ech hunn déi „salle 
polyvalente“ fir Reuniounen um Rez-de-chaussée net dra 
fonnt. Ass dee Sall iergendwou mat dran? Deen ass net extra 
opgezielt. 

Kimmes Raymond, Gemengesekretär: 

Do hu mer nach näischt vun der ITM krut. 

Breyer Roland, Schäffen: 

Mer hunn 80 Still kaf. Dat schéngt d’Kapazitéit ze sinn. 

Mertzig Romain, Schäffen: 

Wat mer an engem éischte Punkt einfach wichteg ass, dat 
ass, datt mer, fir unzekommen, e Reglement maachen. Net 
datt sech duerno nees Saachen abiergeren a wou duerno 
gesot gëtt, mer hu kee Reglement gesinn. Mir hunn awer och 
zu all Moment nach d’Méiglechkeet, d’Reglement ze 
adaptéieren. 

Rosenfeld Romain (CSV): 

Ech hunn eng Doléance, déi ass scho vu vill méi laang. Mer 
hu Gebaier ewéi dee Sportzenter zu Péiteng an d’Sportshal 
zu Rodange. Ech sinn nach ëmmer der Meenung, datt e 
Verantwortleche vun der Gemeng misst do sinn. Sief et e 
Portier oder en „aide-portier“. An dat ausser et si guer keng 
Aktivitéiten. Et ass en Hohn, datt mer Gebaier hunn, déi esou 
vill Sue kaschten, einfach egal weem iwwerloossen. Dat ass 
nach ëmmer meng Meenung gewiescht, an ech hunn dat och 
nach ëmmer gesot. D’Méiglechkeet ass do, mä et ass eng 
Organisatiounsgeschicht. 

Mellina Pierre, Buergermeeschter: 

Mir huelen dat zur Kenntnis. Mä et ass och eng Fro vum 
Käschtepunkt. Well wa mir dauernd een do sëtzen hunn, 
deen do oppasst wann Aktivitéite sinn, da ginn et 4 Leit pro 
Gebai. An da kommen d’Kulturzentren och nach derbäi, da 
stelle mer 20 Leit an. An da kënne mer eis de Käschtepunkt 
ausrechnen. 

Rosenfeld Romain (CSV): 

Ech mengen, et sinn der méi op de Kulturzentren ewéi op de 
Sportshale verdeelt.  

Mellina Pierre, Buergermeeschter: 

Bon, mer kënnen dat nach eng Kéier nokucken, mä dat wat 
mer do ausginn, dat si Peien, an déi sinn net bëlleg. Mer 

wëllen awer och gären déi eenzel Veräiner mat an 
d’Verantwortung zéien. Et ka jo net ëmmer nëmmen esou 
sinn, datt déi Leit dovunner profitéieren, si sollen och 
responsabilitéiert ginn. Mer kënnen dat nach eng Kéier a Rou 
diskutéieren, mer kënnen oder sollen dat och eng Kéier 
ausrechne loosse wann een do ronderëm d’Auer alles dréine 
loosse wëll. Et gëtt op jiddwer Fall eng ganz deier Geschicht 
wa mer dat maachen. Besonnesch samschdes a sonndes, 
well da muss een nees fräi Deeg huelen. Mä mer sollen dat 
emol ausrechne loossen an da leeë mer déi Zuelen och op 
den Dësch. An da muss ee kucke wat méi deier gëtt, dat oder 
wann emol eng Kéier eppes geschitt. Esou vill geschitt net. An 
do wëll ech awer emol eng Lanz brieche fir déi Veräiner, déi an 
den Zentre sinn. Déi si sérieux, an et kann een net soen, datt 
mer gréisser Schied an den Zentren häten. Ech mengen, déi 
Veräinsresponsabel hunn dat néidegt Verantwortungsgefill fir 
op d’Material opzepassen an hir Verantwortung do ze huelen. 
Ech mengen, et ass net esou schro gewiescht an de leschte 
Joeren, datt et sech géif opdrängen. Mä mer sollen et awer 
eng Kéier kucken an ausrechnen a soen, wat de Käschtepunkt 
ass oder ob et eng aner Léisung gëtt.  

Ganz rezent hu mer nach driwwer nogeduecht fir mat 
Securitas oder enger Firma do kontrolléieren ze loossen, ob 
déi Dieren zou sinn. Dat wier eng Alternativ, déi wesentlech 
méi bëlleg gëtt ewéi wa mer e Portier do ronderëm d’Auer 
asetzen. Mä mer sollen eng Kéier kucken an da kënne mer 
och mat deenen Zifferen hantéieren. Mä mer musse wëssen, 
datt, wa mer dat maachen, mer vläicht eppes aneres net 
maachen. 

Becker Romain (déi gréng): 

Ech hat e Pak Froen, an et sinn der elo schonn am Virfeld 
beäntwert ginn. Ech hunn awer nach eng Fro, an dat ass 
iwwer de Muskulatiounssall. Do steet och net explizit, datt 
deen ënner der Opsiicht vun deem jeeweilege Veräi steet 
oder datt déi do d’Assurance hunn. Net datt déi herno un 
d’Gemeng eruntriede wann eemol do eppes geschitt. Net datt 
d’Gemeng do muss opkomme fir gréisser Schied, déi do 
kënnen optrieden. 

Mertzig Romain, Schäffen: 

Fir iech do ze berouegen, Här Becker, wëll ech awer soen, 
datt en extrat Reglement fir dëse Sall an der Maach ass. Mir 
hunn awer gewaart bis déi ganz Installatioun vum Material 
fäerdeg war. Mer maachen och Fotoen dovunner, wéi et 
ausgesäit. Do hu mer fonnt, datt mer en extrat Reglement 
miissten ausschaffen.  

Becker Romain (déi gréng): 

Dat ass déi Plaz am ganze Sportzenter, wou d’Leit sech 
kënne ganz kräfteg wéi doen.  

Mellina Pierre, Buergermeeschter: 

Ech wëll awer op den Artikel 23 drasteet „L’utilisation de la 
salle de musculation est réservée aux clubs sportifs 
subsidiés par la Commune et doit avoir été autorisée par les 
entraîneurs desdits clubs sportifs qui en assument l’entière 
responsabilité en ce qui concerne les exercices physiques de 
leurs sportifs.“ Ech mengen, mer wollten dat och net als 
Fitnessraum opmaachen, wou jidderee kéint eragoen. Fir dat 
do ze vermeiden, hu mer dee Sall op d’Sportler begrenzt, an 
den Trainer muss och domatter averstane sinn.  

Brecht Guy (LSAP): 

Ech deelen dem Här Rosenfeld seng Meenung. Mer hunn 
effektiv méi Leit an de Kulturzentren ewéi an de Sportshalen. 
Et muss een och bedenken, datt méi Sportsmanifestatioune 
stattfannen ewéi där an de Kulturzentren. Der hutt jo gesot, 

der géift dat eng Kéier nokucken, wéi mer dat kéinten an 
Zukunft handhaben. Do wäert dir scho gesinn, datt do 
dréngend Leit an de Sportshalen néideg sinn.  

Mellina Pierre, Buergermeeschter: 

Ech mengen, mer hunn de Message vun deenen zwou Säite 
verstanen, an zwar datt mer dat nach eng Kéier sollen 
nokucken. Fir d’éischt definéieren, wat déi Persoun soll 
maachen, fir wat se zoustänneg ass a wat se ka maachen an 
deem Kontext. Well bei enger grousser Sportshal ewéi déi zu 
Péiteng, wou e Männchen ënnen an der Entrée sëtzt, gesäit 
deen och net, wat an där klenger Sportshal oder am 
Muskulatiounssall geschitt. Mä mer sollen dat a Rou kucke wat 
et kascht a wat et eis bréngt. Da kënne mer et op d’Wo leeën 
an hei an aller Rou driwwer diskutéieren ob et eis dat wäert 
ass oder net. Mer wäerten dat an nächster Zukunft opschaffen. 

Brecht Guy (LSAP): 

Et ass net, datt mer neit Personal sollen astellen, mä just fir 
ze kucken, dat e bësse méi ze équilibréieren. 

Breyer Roland, Schäffen: 

Déi Behaaptung, et wiere méi Organisatiounen an de 
Sportzentren ewéi an de Kulturzentre stëmmt awer net. Mer 
hunn 3 Kulturzentren an 2 Portieren. Dat heescht fir 
d’Kulturhaus A Rousen zu Péiteng, de Fräizäitzenter zu 
Rolleng an de Kulturzenter zu Rodange hu mer 2 Portieren. 
Fir déi 2 Sportshalen hu mer 2 Portieren. De Moment hu mer 
eng méi schro Situatioun, well ee vun de Portiere krank ass. 
Wann ee kuckt, et sinn 2 Portiere fir 2 Haiser do, bei de 
Kulturzentre sinn et 2 Portiere fir 3 Haiser.  

Mellina Pierre, Buergermeeschter: 

Also, mer hunn de Message verstanen a mer kucken dat och 
no. Mer maachen eng Analys wat alles geschitt ass, wat fir 
Risike bestinn an da kucke mer, wéi mer déi 
beschtméiglechst Léisung kënne fannen. Ech géif dann 
d’Reglement zur Ofstëmmung bréngen.  

Accord à l’unanimité. 

8.2. 

Sports et loisirs. 

Règlement interne concernant l’exploitation de la buvette 
du Centre sportif Bim Diederich à Pétange – décision. 

Mertzig Romain, Schäffen: 

D’Buvette huet changéiert. Virdrun hate mer e festen 
Exploitant dran. Elo hu mer dann och e Reglement 
ausgeschafft, an zwar e „Règlement d’exploitation“ vun der 
Buvette. Mer maachen do eng Konventioun mat 4 Veräiner, 
déi d’Sportshal notzen. Dat ass de Cercle Nautique, den 
Handball, de Squash an de Volleyball. Doranner gëtt dann 
och festgehalen, datt ee muss eng Konzessioun hunn, 
d’„conditions d’utilisation suivant les autorisations 
conformément à la législation“ – wat wichteg ass. Natierlech 
och d’Verbueter, wourënner och d’„sous-location“ fält. 
D’Ëffnungszäite stinn a Verbindung mat de sportlechen 
Aktivitéiten. An da stinn och verschidde Pflichten dran 
ewéi d’Luuchten ausmaachen, d’Sécherheetsmoossname 
respektéieren, d’Alarmanlag auszemaachen an och ze 
respektéieren. Si sollen eis och ëmmer e Plang eraginn, wéi 
de Sportzenter benotzt gëtt.  

Gonçalves Cátia (LSAP): 

Wann déi 4 Veräiner d’Buvette kënne benotzen, wéi geet da 
mam Kalenner? Schwätzen déi sech of oder leeft dat iwwer 
d’Gemeng? 

Mertzig Romain, Schäffen: 

Wa mer de 5. Ofschnëtt kucken, dann ass dat kloer am 
Reglement festgeluegt. Mä dat leeft iwwer de Service vun der 
Gemeng, esou datt mer dat kënnen zentral sammelen. Dat 
soll u sech och ëmmer 3 Méint virdru lafen, esou datt 
jiddereen Zäit huet fir sech anzedroen a fir datt hei eng 
propper Organisatioun ka gemaach ginn. 

Conzemius-Holcher Josette (CSV): 

Elo si jo déi 4 Veräiner désignéiert fir dat ze maache well si jo 
och hir Aktivitéiten do hunn. Wann elo en anere Veräin eng 
Manifestatioun huet ewéi zum Beispill d’Vëlosfuerer vu 
Péiteng. Wéi geet dat, wann déi deen Dag wëllen d’Buvette 
exploitéieren? Mussen déi sech un d’Gemeng oder un déi 
Veräiner wennen? 

Mertzig Romain, Schäffen: 

Déi wenne sech am Prinzip och un d’Gemeng, well déi 
d’Koordinatioun vun deem Ganze mécht. Wann dir esou eng 
grouss Manifestatioun hutt, da sidd dir jo och gezwongen, déi 
Saache fristgerecht eranzeginn. Mir hunn opgepasst, datt déi 
Saachen, déi éischter erakommen, éischter openeen 
ofgestëmmt sinn, an datt der do d’Méiglechkeet hätt fir 
eventuell d’Buvette ze kréien. 

Brecht Guy (LSAP): 

Ech ginn nach e bësse méi wäit ewéi d’Madame Conzemius. 
Et ass jo zu Rodange esou, datt och aner Veräiner hir 
Generalversammlung kënnen an der Buvette ofhalen. Dat si 
selbstverständlech ëmmer subsidiéiert Veräiner. Ass dat och 
elo an där Buvette hei zu Péiteng méiglech? Ass déi Buvette 
och op fir aner Manifestatiounen? Bon, do hunn ech mer 
zwar Konveniat opgeschriwwen, mä dat fält sécher erëm 
ënner d’Gemeng wann eng Klass dat wëll besiche goen. 

Breyer Roland, Schäffen: 

Also wann elo e Veräi wëll eng Generalversammlung halen, 
da steet hei, datt d’Buvette just op ass a Verbindung mat 
enger sportlecher Aktivitéit. Dat ass schonn direkt begrenzt. 
Dat heescht, mer gesi keng Generalversammlung an der 
Buvette. Dofir ass jo en extrae Sall virgesinn, deen eventuell 
fir déi Aktivitéite kéint a Fro kommen. Do huele mer an der 
Hierarchie natierlech fir d’éischt d’Sportveräiner virun deenen 
anere Veräiner vu baussen. Et ass net geduecht, datt mer 
alles wëllen erofzéien. Et soll ganz einfach begrenzt bleiwen 
op verschidde Saachen. Et kann ee spéiderhin d’Dir ëmmer e 
Stéck méi opmaachen. Mä et soll een emol lues ufänke fir 
Experienzen ze sammelen.  

Accord à l’unanimité. 

9. 

Urbanisation. 

Modification du phasage du lotissement «Rodange 
Lotissement S.A.» à Rodange – décision. 

Mellina Pierre, Buergermeeschter: 

Hei geet et ëm eng Prinzipienentscheedung. Mer haten an 
deem neie Lotissement, wou mer elo d’Stroossen an d’Nimm 
vun de Stroossen definéiert hunn, e Phasage virgesinn, wéi 
dat Lotissement an eenzelnen Etappe kéint realiséiert ginn. 
Et ware 4 PAPen. Dat hate mer den 12. September 2011 am 
Gemengerot hei entscheet. Mer haten et och vum 
Inneministère approuvéiert kritt. Déi Konventioun ass och an 
deem Sënn esou fixéiert ginn.  

Elo huet d’Firma eis awer gefrot, ob et net méiglech wier, 
deen ee PAP virun deem aneren ze realiséieren. Dat géif an 
enger éischter Phase bedeiten, datt manner Residenze géife 
gebaut ginn a méi Eefamilljenhaiser, wat u sech a mengen 
Aen oder an den Ae vum Schäfferot eng gutt Saach ass. Well 
de Gemengerot awer am Virfeld dee Phasage anescht 
virgesinn hat, wollte mer de Gemengerot mat dësem Dossier 
konfrontéieren a froen, datt en och säin Accord gëtt, datt dee 
Phasage elo anescht ass an datt elo déi Eefamilljenhaiser 
éischter gebaut ginn ewéi d’Residenzen. 

Scheuer Romain (déi gréng): 

Huet dat eppes domatter ze dinn, datt déi Firma d’Terrainen 
nach net all huet? 

Mellina Pierre, Buergermeeschter: 

Neen, dat huet näischt domatter ze doen, well fir déi PAPen, 
déi mer elo iwwerall gestëmmt hunn am September 2011, 
waren d’Propriétéitsverhältnisser gekläert. Do hu si scho 
mussen am Besëtz si vun deenen Terrainen. Dat heescht, 
déi PAPen, déi am September 2011 gestëmmt goufen, waren 
déi Zäit an hirem Besëtz. Op d’mannst an der Form vun der 
Co-Propriétéit. Esou datt et näischt domatter ze doen huet.  

Si hunn eigentlech gesot, datt de Moment ganz vill 
Residenzen an eiser Gemeng gebaut ginn, awer d’Demande 
fir Eefamilljenhaiser awer am Abléck méi grouss wier, an datt 
se dowéinst d’Eefamilljenhaiser géife virzéien. Dat kann de 
Schäfferot och nëmme begréissen. 

Scheuer Romain (déi gréng): 

Et ass wéi dir sot, wat mer méi Stéit kréien, wat mer méi 
Chaos op de Stroossen hunn. Déi Leit do fuere jo iwwer de 
Clopp oder iwwer d’Lonkecher Strooss eraus. Och bei deem 
Projet vun deem ganze Lotissement sinn ech frou, datt 
uewen endlech dee Wee gemaach gouf, well da kënnen 
d’Leit aus der Cité elo nees zu Fouss erausgoen. Dat ass 
dee Punkt, wou ech froen, ob eigentlech kee vun eis vun der 
Gemeng kucke geet wéi et funktionéiert. Well et huet laang 
gedauert, ier de Wee do eropgezu ginn ass. D’Strooss war 
scho fäerdeg, an d’Leit stoungen duerno virun enger héijer 
Mauer.  

Mellina Pierre, Buergermeeschter: 

Der wësst, datt déi Saachen all an der Konventioun, an dem 
PAP an op de Pläng festgehale sinn. Mä heiansdo 
realiséieren d’Promoteuren dat net esou wéi mir eis dat 
virstellen. An da musse mer natierlech intervenéieren, an da 
brauch dat seng Zäit. Also ech ginn iech Recht, datt dat net 
gutt war. Mir sinn och dohannert bliwwen. An an der 
Tëschenzäit ass dat jo geregelt. A wa mer déi „Abnahme“ 
vun deene Stroosse maachen, da si wahrscheinlech nach 
Saachen, déi net esou realiséiert goufen ewéi dat am PAP 
virgesinn ass. An da muss e kucke wat ee mécht. Entweder 
et versicht een dat mat Force ze änneren oder et akzeptéiert 
een dat. Dat hu mer elo och bei anere PAPen gemaach, wou 
mer elo amgaange sinn déi definitiv Reprise ze maachen, 
ewéi zum Beispill Op de Gehren. Do hu mer beim 
Ausmoosse festgestallt, datt net alles 100% esou gelaf ass 
wéi et hätt miisste lafen. Mä et ass och net esou schlëmm, 
datt et direkt an d’Ae fält. Et muss een dat op d’Wo leeën an 
dann eng Entscheedung treffen.  

Mä hei ass et effektiv eng Fro vun Timing. En huet sech Zäit 
mat där Saach geholl, an dat féiert dann dozou, datt d’Leit 
eventuell e bësse geplot sinn.  

Accord à l’unanimité. 

10. 

Point porté à l’ordre du jour sur demande du parti politique 
«déi gréng» concernant l’organisation de la Fête 
Nationale – décision. 

Becker Romain (déi gréng): 

Ech wollt déi Motioun hei op d’Dagesuerdnung setzen, an ech 
soen iech Merci, datt se och drop ass. Et ass iech net 
entgaangen, datt iwwerall do an de Gemengeréit, wou 
Vertrieder vun „déi gréng“ am Gemengerot vertruede sinn, déi 
Motioun op d’Dagesuerdnung komm ass. Mir si momentan an 
enger pluralistescher Gesellschaft, wou net nëmme méi eng 
Relioun bevirzugt soll ginn. An dofir wollte mer froen, ob der 
kéint – opgronn vun dëser Motioun – den Te Deum als 
kierchlechen Akt trenne vum offiziellen Akt, op deen de 
Schäffen- a Gemengerot invitéiert. Ech liesen iech dat eng 
Kéier vir. 

Motion concernant la fête nationale. 

Le conseil communal:  

 considérant que le pluralisme religieux et philosophique 
est de plus en plus présent dans notre société;  

 considérant qu’une démarche de séparation entre des 
actes à caractère religieux et étatique est autant plus 
d’actualité que depuis l’avènement au trône de S.A.R. le 
Grand-Duc Henri, la formule: « par la grâce de dieu » a 
été supprimée dans l’esprit de respect de toutes les 
croyances et convictions; 

 considérant que, dans un souci de respect des différentes 
aspirations religieuses et philosophiques des citoyens et 
citoyennes de notre commune, les instances communales 
doivent garantir la neutralité religieuse de la fête nationale; 

 considérant que le service religieux catholique (Te Deum) 
a fait, jusqu’à présent, partie intégrante des festivités pour 
la fête nationale;  

 considérant que dès lors un service religieux catholique 
risque d’exclure un grand nombre de personnes des 
festivités;  

 considérant que dans un environnement multiculturel, 
multireligieux et ouvert, notre fête nationale se doit d’être 
un vecteur d’intégration;  

 considérant que les réalités sociétales requièrent une 
remise en cause des relations actuelles entre l’Etat et les 
cultes;  

 considérant que cette remise en cause fait partie du 
programme gouvernemental; 

 considérant que le Gouvernement vient d’annoncer que 
les célébrations officielles de l’Etat pour la Fête nationale 
connaîtront un acte central à caractère civil et que le Te 
Deum ne sera plus un acte officiel d’Etat;  

Invite le collège des bourgmestre et échevins:  

 de tenir compte du changement annoncé par le 
Gouvernement et de séparer la célébration officielle de 
fêtes étatiques de tout acte à caractère religieux;  

 d’organiser à partir de 2014 les festivités le jour de la fête 
nationale de manière à ce que le programme officiel soit 
digne et festif tout en permettant au plus grand nombre 
de citoyens et citoyennes de prendre part à tous les actes 
de cette célébration. 

Mellina Pierre, Buergermeeschter: 

Ech soe Merci. Ech wëll awer virausschécken, datt mer haut 
den 19. Mee sinn an d’Organisatioun vun de Festivitéite vum 

Nationalfeierdag 2014 am Fong scho stinn. An ech wäert dat 
och nach eng Kéier erläuteren. Wa mer elo hei ufänken ze 
diskutéieren, da kënne mer vun 2015 schwätzen. Mä e 
Mount virdru kënne mer net alles op d’Kopp geheien.  

Mir hunn eigentlech 4 Voleten am Kader vun dem 
Nationalfeierdag hei an der Péitenger Gemeng virgesinn. An 
ech géif gären iwwer alles diskutéieren, well wann ech dat 
hei richteg liesen, da sidd dir der Meenung, datt den offizielle 
Programm net wierdeg ass an net festlech genuch ass. Dat 
liesen ech aus dem 2. Paragraphe eraus, well soss géif een 
et jo net fuerderen.  

Bon, den 1. Volet ass den Te Deum. Ech ginn iech och 
vollkomme Recht. Loosse mer de Paschtouer gewäerden. A 
wéi hien den Te Deum organiséiert, do solle mir eis net drëm 
këmmeren.  

Dann hu mer déi offiziell Zeremonie vun der Gemeng, déi 
aus 2 Volete besteet. Dat war d’Ried vum Buergermeeschter 
an et war d’Éierung vun de verdéngschtvolle Matbierger, 
Mataarbechter a Pompjeeën. Och do hu mer dëst Joer 
schonn zesumme mat de Veräiner gekuckt fir e Concert ze 
organiséiere fir datt déi Zeremonie nach e wéineg méi 
„gediegen“ wier a fir se esou opzewäerten.  

Dann hu mer en 3. Volet. Dat ass de Banquet démocratique, 
dee vun deenen 2 Syndicats d‘initiativen organiséiert gëtt. Do 
musse mer eis hei d’Fro stellen ob et gutt ass esou wéi et 
leeft oder ob mer eis als Gemeng sollten amëschen.  

A mer hunn nach e 4. Volet, an dat ass d’Volleksfest, dat am 
Moment zu Rodange gemaach gëtt a wou sech de Syndicat 
d’Initiative vu Rodange mat de Rodanger Veräiner drëm 
këmmert. Och do musse mer eis froen, ob dat esou ass, wéi 
mer eis dat virstellen, oder ob mer och do miissten als 
Gemengerot reagéieren.  

Ech mengen, mir sollen, eis op 3 vun deene 4 Volete 
konzentréieren. An deen éischte Volet solle mer eis net dra 
mësche wéi deen organiséiert gëtt, mä iwwer déi 3 aner 
Voleten, mengen ech, solle mer diskutéieren. Ech sinn op fir 
alles wat eng Verbesserung vun deem offiziellen Deel vun der 
Gemeng matbréngt. Och fir alles, wat mir hei mengen, wat mer 
solle fir Initiativen huele fir de Banquet démocratique an 
d’Volleksfest besser ze gestalten. Dat ass eng Diskussioun, 
déi mer heibanne kéinte féieren. A wa mer eis eens ginn, da 
solle mer dat fir 2015 virbereeden. Ech loossen d’Diskussioun 
gären op fir déi, déi sech zu Wuert wëlle mellen. 

Thein Joé (adr): 

Ech mengen, mer sinn hei nees mat enger Motioun 
konfrontéiert, an zwar deeselwechten Harakiri, dee se och op 
nationalem Plang opféieren. Mir als adr sinn net där 
Meenung. Vläicht sollte mer léiwer de Stat vun deene 
Gréngen trennen, dann hält de Klimapopulismus op a vläicht 
kréien d’Bierger da vill manner Steieren. Mä déi 
Indoktrinatioun vun der Kierchefeindlechkeet – och e 
Phenomen, dat een deelweis an de roude Reien esou huet -, 
hu mer dat néideg? Ech mengen net. D’Kierch huet ëmmer 
zur Kultur vun engem Nationalfeierdag gehéiert, an eist Land 
ass och opgebaut op deem chrëschtleche Kulturkrees, esou 
datt ech guer net mengen, datt mer esou eppes sollte 
reforméiere respektiv ofschafen.  

Déiselwecht Fro kéint een da stellen, ob eis Nationalhymn 
nach berechtegt ass. Do geet dra vir „O du do uewen, deem 
seng Hand“. Da miisste mer déi jo och op d’Kopp geheien a 
soen, se wier net méi zäitgeméiss a se géif net méi passen. 
An dat obwuel et eng gewuessen Hymn vun eisem 
Lëtzebuerger Land ass. D’adr stëmmt géint dës Motioun a 
bekennt sech zu eisem kathoulesche Glawen. 

Mellina Pierre, Buergermeeschter: 

Also ech sinn der Meenung, mer hu 4 Voleten. A jidderee kann 
entscheeden, u wat fir engem Volet e wëll deel huelen. A mer 
sollen et och esou organiséieren – do sinn ech mat der 
grénger Fraktioun averstan -, datt ee kann un deenen 3 
neutralen Deeler deelhuelen an deen een Deel dann op der 
Säit loossen. Et soll een dat esou organiséieren, datt et 
machbar ass. Mä mer kënnen dem Paschtouer net verbidden, 
den Te Deum op Nationalfeierdag ze organiséieren. Mer 
wëllen de Bierger awer och weiderhin dat offréieren. Well ech 
soen iech eppes: wa mer dat an Zukunft net méi maachen, da 
gi mer nach mat 3 Fändelen duerch d’Duerf. Dat kann ech iech 
garantéieren. Dofir mengen ech, mer sollen déi 4 Voleten esou 
lafe loossen. Deen ee Volet soll de Paschtouer organiséieren, 
an déi 3 aner Voleten organiséiere mir. A wa mir et fäerdeg 
bréngen, déi 3 Voleten optimal ze organiséieren, dann hu mer 
eppes fir eis Bevëlkerung gemaach, dann hu mer dat 
gemaach, wat dir hei gefuerdert hutt, näämlech dat Ganzt 
wierdeg ze gestalten. An aus där anerer Saach solle mer eis a 
mengen Aen eraushalen.  

Rosenfeld Romain (CSV): 

Ech sinn der Meenung, datt mer net alles sollen op d’Kopp 
geheien. Organisatoresch kann een emol eppes änneren. 
Een deen net gäre mat an den Te Deum geet, de ka jo 
laanscht goen oder e Patt huele goen. Wa mer all déi 
Kulturen ophalen, déi mer bis elo haten, da weess ech net, 
wou mer histeieren. Mer wëllen hei ophalen, do ophalen. Et 
soll een aner Alternative bréngen. Et sollen awer och 
Saachen ewéi Nationalfeierdag – dat war fir verschidde Leit 
ëmmer e ganz speziellen Dag – net einfach ewechginn oder 
wëlle verschummelen duerch d’Vertässele vun deem engen 
an dat anert. Ech fannen, datt et gutt war ewéi et war. Vläicht 
organisatoresch eppes maachen iwwer eng aner Modalitéit, 
esou datt dat eent net ze no un deem aneren drunhänkt, 
esou datt e kann dohinner goen oder net. Do mécht een ewéi 
ee wëll. Ech fanne just, datt bei verschidde Manifestatiounen 
d’Leit mat an d’Kierch ginn oder net mat, awer wann d’Foto 
no der Mass gemaach gëtt, da stinn se nees all do.  

Gonçalves Cátia (LSAP): 

Et ass scho vill gesot ginn, an ech fannen, datt och vill 
Frechheete gesot goufen. Déi Rout si selbstverständlech net 
kierchefeindlech, dat ass e ganz ellent Wuert, well Laïzismus 
ass net kierchefeindlech. Laïzismus ass, datt mer an engem 
pluralistesche Stat liewen an datt mer all Konfessioun – déi 
eng esou gutt ewéi déi aner – am selwechte Mooss 
respektéieren. Mer wëssen awer natierlech och, datt mer e 
kulturellt Ierwen hunn, dat natierlech net ze ignoréieren ass. 
Dat wollt ech awer hei kloerstellen, well den Här Thein seet 
zum Deel Saachen, déi komplett idiotesch sinn.  

Zum Volet Organisatioun, do denken ech och, datt een dat e 
bëssen anescht kéint maachen. Wann ech hei d’Motioun 
liesen, dann denken ech, datt déi gréng dat Volleksfest um 
Dag selwer amplaz um Virowend gesinn. Ech géif einfach 
virschloen ze kucke wat an anere Gemenge leeft, an da 
kéinte mir kucken ob do de Virowend méi héich geschriwwe 
gëtt. Da kéinte mir den Dag selwer e Volleksfest 
organiséieren oder ëmgedréint. Wat ech och perséinlech gutt 
géif fannen. Mir mech ass et wichteg, datt déi zäitlech 
Trennung do ass. Wann den Te Deum um Ufank oder zum 
Schluss ass, dann ass jo jidderee fräi fir ze maachen ewéi ee 
wëll. Esou laang een um offiziellen Deel kann deel huelen 
ass dat fir mech O.K.  

Mellina Pierre, Buergermeeschter: 

Ech hunn de Wonsch vun der Madame Gonçalves esou 
verstanen, datt mer dat zäitlech anescht organiséiere sollen. 

Mer wäerten dat dës Kéier och méi prononcéiert maache fir 
datt et besser ervirgeet, um wéivill Auer wat stattfënnt. Dat 
war, dat muss ech och éierlech soen, net kloer an den 
Invitatiounen. Do stoung „après le Te Deum“, an da stoung 
een do ze waarden. Bei der nächster Invitatioun – an dat hu 
mer schonn entscheet – wäerten déi genee Auerzäite stoen, 
an da ka jiddereen entscheeden, u wat e wëll deel huelen 
oder net, an e wäert sech dat esou organiséiere kënnen, datt 
en zur richteger Zäit op der richteger Plaz ass ouni mussen 
ze waarden. Dat ass eng Organisatioun mat där ech absolut 
averstane sinn. An déi wäerte mer och an Zukunft esou 
upaken. Mä fir de Rescht huet mech haaptsächlech dat 
interesséiert wat hei steet, an zwar „que le programme 
officiell soit digne et festif“. Ech hunn awer nach näischt 
héieren, wat mer do sollen ännere fir et nach méi wierdeg a 
festlech ze organiséieren. Well dat ass dat, wat mir 
organiséieren, an do solle mir och Akzenter setzen. Ech sinn 
op fir all Akzent, deen do soll komme fir nach méi eng flott 
Manifestatioun ze maache wat deen offiziellen Deel ugeet. 

Gonçalves Cátia (LSAP): 

Ech mengen, ech ka mech domatter ganz kloer ufrënnen. 
Vläicht kann een och d’Veräiner mat an d’Boot huelen a 
kucken, wéi si dat gesinn. Si si jo och déi Haaptbetraffen. Et 
kann ee vläicht zesumme mat den Syndicats d’initiativen an 
de Veräiner kucken, wéi een dat kéint besser organiséieren. 

Brecht Guy (LSAP): 

Ech nennen d’Kand e bësse beim Numm. Dir wësst 
bestëmmt alleguer heibannen, wéi meng Astellung ass an 
datt ech och net ëmmer an eng Kierch ginn. Mä ech hu mer 
awer festgehalen, zwee Deeg am Joer dat ze maachen, an 
dat ass Nationalfeierdag, wou eis national Identitéit gefeiert 
gëtt. Als Lëtzebuerger soll een houfreg sinn op esou en Dag. 
An dann nach Bärbelendag, wou der jo och an der 
Tëschenzäit meng Meenung dozou kennt. Ech soen iech 
ganz éierlech, datt et mech net stéiert – do laacht der vläicht 
– an ech hu mer esouguer eng Kéier den Te Deum, dee jo op 
Latäin ass, iwwersetze gelooss. An do ass näischt 
ustéisseges drun. An deen Trompettenintermezzo héieren 
ech ganz gären, well do ginn d’Schuddere mer ëmmer aus. 
An dann zum Schluss sangen ech och gären d’Heemecht 
mat. An enger Kierch schaalt et am schéinsten. Wa se déi 4. 
Strof mat „O du do uewen, deem seng Hand“ sangen, da 
sangen ech dat eben net mat, da fueren ech duerno virun. 
Dat ass meng Astellung. Ech weess wierklech net, wat een 
do siche geet.  

Mer hunn elo e Joer Zäit, an ech si bestëmmt als Rodanger 
net gewëllt, deene Rodanger dee Virowend ewech ze huelen 
oder mech breet ze maache fir dat ewech ze huelen. Mä et 
muss een effektiv mat hinne schwätzen. Mer kënnen dat elo 
gutt virbereeden, esou datt déi Virfeier en nationale 
Charakter kritt. Do muss een de Programm iwwerdenken an 
eventuell och d’Plaz, an der wäert gesinn, datt dat an Zukunft 
och besser geet. Mä et muss ee sech un den Dësch setzen 
an dat duerchdiskutéieren, esou datt mer do och vill méi e 
flott Fest kréien ewéi et am Moment de Fall ass.  

Becker Romain (déi gréng): 

Et ass awer net esou, datt déi gréng wëllen den Te Deum 
ofschafen. Déi gréng sinn och net kierchefeindlech ewéi den 
Här Thein dat gesot huet. Jidderee kann a soll seng Relioun 
kënne liewen ewéi en se liewe wëll. Do wou mir drop bestinn, 
dat ass, datt de kierchlechen Akt vum offiziellen Akt getrennt 
gëtt. Dat heescht, fir den Te Deum soll den Här Paschtouer 
mat senge Kiercheréit invitéieren an net de Schäffen- a 
Gemengerot. De Schäffen- a Gemengerot respektiv de 
Schäfferot soll op déi offiziell Feierlechkeeten invitéieren. Mer 
hunn eis elo hei ameséiert fir ze kucken, wéi esou eng 

Invitatioun kéint ausgesinn. An zwar „Den Här Paschtouer an 
d’Kiercheréit vun de Kierchen lueden all Leit a fir beim 
feierlechen Te Deum op Groussherzoginsgebuertsdag dobäi 
ze sinn...“. Mir hu jo näischt géint den Te Deum, dat soll net 
falsch verstane ginn. Mä et soll einfach getrennt ginn, esou 
datt déi offiziell Leit net op den Te Deum alueden a just op 
déi offiziell Feierlechkeeten.  

Wat mat wierdeg gemengt ass, do hat mer scho méi dacks 
Rieds driwwer, an et soll kee soen, dat wier net esou. De 
Virowend vum Nationalfeierdag – ech hunn näischt géint déi 
Leit, déi dat organiséieren, well et sinn déi eenzeg, déi dat 
maachen – wou mer e Fripperchersmaart hunn an eng 
Béierbud, do läit de Ball bei der Gemeng. D’Gemeng muss 
eng Kéier soen, se wëll sech un en Dësch setze mat de 
Syndicats d’initiativen oder wien och ëmmer, fir eppes 
anstänneges ze organiséieren. An deem Kader kann een 
dann och den 22. Juni owes déi offiziell Feierlechkeete 
maache ronderëm d’Kulturhaus zu Péiteng, zu Rodange oder 
zu Rolleng wann et do ass. Do soll de Schäfferot d’Leit op déi 
offiziell Feierlechkeeten invitéieren, an do kann een dann och 
d‘Médaillen iwwerreechen an et kann een och d’Heemecht 
sangen. Ech sinn och een, deen d’Heemecht séngt, a wann 
et heescht „O du do uewen, deem seng Hand“, dann ass dat 
näischt fir mech. Et gëtt och nëmme ganz rar gesongen. Mä 
do kann een dann den offiziellen Deel maachen. Mä et muss 
net onbedingt an der Kierch sinn. Dat kënnen déi Leit 
maachen, déi gleeweg sinn.  

Dobäi hunn ech dann nach Saache fonnt am Grondsaz-
programm vun de Kollegen op menger lénker Säit, wou et 
heescht „Die religionsneutrale Umgestaltung des nationalen 
Feiertags durch den Verzicht auf das Te Deum als offizieller 
Staatsakt, die Erweiterung von zivilen Zeremonien...“; do ginn 
et och Leit aus de Reie vu menge Kollegen hei, déi sech 
asetze fir „Maisons de laîcité“. Dat ass jo alles ze begréissen, 
dat ass jo kloer. Do gëtt et dann nach e Programm, do 
heescht et „Eine laïzistische und tolerante Grundeinstellung 
des Staates ist Voraussetzung für die Freiheit des Einzelnen. 
Sie beinhaltet die Trennung von Kirche und Staat.“ Do si mer 
eis eens, do hu mer eppes gemeinsam. Mä wat ech awer elo 
wollt froen, dat ass, datt de Schäfferot net an den Te Deum 
aluet mä op déi offiziell Feierlechkeete mat Médaillen-
iwwerreechung an esou weider. Wann een dat kéint um 
Virowend maachen. Hei an der Gemeng sinn e ganze Koup 
Leit, déi an d’Stad lafe well an der Gemeng näischt ass. Ech 
kennen awer Leit aus der Gemeng Suessem oder 
Déifferdeng, do ass e flott Volleksfest. Do si manner Leit, déi 
an d’Stad op d’Freedefeier ginn. Wa mir hei an der Gemeng 
esou eppes kéinte maachen, wou mer d’Leit kéinten hei 
behalen a se net an d’Stad géife flüchten, da kréiche mer och 
e ganz schéine Virowend vum Nationalfeierdag.  

Mellina Pierre, Buergermeeschter: 

Ech wollt just dorop äntwerten. Ech weess net, ob och den 
Här Breyer nach eppes wëll soe wat d’Organisatioun 
ubelaangt. Ech si ganz averstanen an ech si ganz formell, 
datt mer keng Mixtur tëscht offiziellen a reliéise Feiere solle 
maachen. Mir hunn zwou separat Feieren. Schonn eleng vun 
der Plaz hir, well déi eng an der Kierch ass an déi aner am 
Kulturzenter. Dat heescht, et ass eng strikt Trennung, déi 
jidderengem et erlaabt, dohinner ze goe wou e wëll. Fir déi 
eng ass de Paschtouer zoustänneg a fir déi aner si mir dat. 
Mä bei eiser Organisatioun solle mer kucken, déi esou wäit 
wéi méiglech auszebauen an eis dran ze mëschen, an ze 
kucken, datt mer do eng wierdeg Feier fannen. Et solle 
Gespréicher gefouert gi fir 2015. Fir 2014 ass et schwéier, 
well schonn all Viraarbechte gemaach sinn. Mer hunn nach, 
wéi den Här Brecht gesot huet, ee Joer Zäit fir dat alles ze 
klären. 

Da kënnt just nach déi Fro – an ech hunn e wéineg 
d’Impressioun, datt hei just nach dorëm geet – ob wat de 
Schäfferot invitéiert. An ech géif soen, iwwerloosst dat dem 
Schäfferot, well deen invitéiert, an net de Gemengerot. 
Kommt mer entscheeden dat eent, fir dat mer d’Kompetenz 
hunn. A fir dat anert – ob wat mer invitéieren -, do wäerte mer 
jo grouss an al genuch si fir dat ze beuerteelen ob mer dat 
maache sollen oder net. Domatter hu mer awer keng Mixtur 
gemaach tëscht deenen zwou Saachen. Dat wier gutt wann, 
nodeems ech meng Ried gehalen hätt, de Paschtouer géif 
den Te Deum feieren a mer duerno d’Médaillë géifen 
ausdeelen. Da géif ech soen, mer hätten eng kloer Mixtur 
vun den Zeremonien. Hei hu mer se ganz kloer getrennt. Mer 
trennen se och nach zäitlech an op der Plaz. Et ass just, datt 
mer d’Invitatioun als e Ganzt maachen. An ech mengen, mer 
sollen och an Zukunft op de Banquet démocratique 
invitéieren, also dat als Ganzt maachen. A jiddereen hëlt 
sech dat vum Programm eraus, wat him gefält. Mä datt dir als 
Gemengerot dem Schäfferot wëllt virschreiwen, wat mer op 
d’Invitatioune schreiwe sollen, do musst der eis awer nach 
gewäerde loossen. 

Breyer Roland, Schäffen: 

Et ass net fir d’éischt, wou de Schäfferot op aner Saachen 
invitéiert. Ech maachen op de 70. Anniversaire vun der 
Liberatioun opmierksam, dee mer amgaange sinn ze 
plangen. Do wäert eng Invitatioun erausgoe wou de 
Schäfferot op Festivitéiten aluet, déi esou gutt ënner 
d’Kompetenz vun engem Synidcat d’initiative falen ewéi 
ënner déi vun der „Chevalerie“ oder der „Borne du Passeur.“ 
Et gëtt einfach siichtbar gemaach wat mer ubidden, a 
jidderee ka sech eraushuele wat e wëll. Dat hu mer nach 
ëmmer gemaach an dat wäerte mer och weider esou 
maachen. Et ass éischtens emol fir d’Leit net dronken ze 
maachen, wa se vun dräierlee Saachen Invitatioune kréien a 
kucke mussen, wat fir Deeler zäitlech iwwerenee passen. 
Mer kéinten eis virstellen, datt mer alles schéin drasetzen, 
wat déi zwee Deeg gebuede gëtt.  

Mer hunn dëst Joer scho Viraarbecht gemaach a wäerten déi 
zivil Feier méi wierdeg gestalte mat deene Mëttelen, déi mer 
haten. Mer wäerten d‘Gestaltung vun den Invitatiounen 
anescht maachen. Der wäert selwer anuecht huelen, datt de 
Schäfferot fréier op den Te Deum invitéiert huet. Mer 
invitéieren elo op den Nationalfeierdag. Ënner anerem steet 
och d’Éierung mat op der Invitatioun. Do huelt der iech eraus, 
wat der wëllt. Mer hunn och mam Wiert vis-à-vis geschwat fir 
datt deen op huet. Dat miisst alles klappen.  

Wat de Virowend ugeet, do war hei schonn e puer Mol 
ugeklongen, datt en net wierdeg a festlech genuch wier. 
Argumenter, datt mer an der Stad Konkurrenz hu mat enger 
grousser Feier dréit dozou bäi, datt ee kann d’Iwwerleeung 
maachen ob mer net ëmgedréint solle verfueren a just den 
Haaptdag hei eppes bidden. Esou datt d’Leit an eiser 
Gemeng feieren, déi ganz Bevëlkerung, esou wéi mer se 
hunn. Do si mer amgaangen driwwer nozedenken. Mer hunn 
eis Kommissioun vun de „Relations publiques et festivités“ fir 
ufanks Juni aberuff fir doriwwer ze schwätzen. An da kucke 
mer fir e Programm opzebauen dee wierdeg a festlech ass. 
Och wann d’Gemeng d’Organisatioun iwwerhëlt a mat de 
Syndicats d’initiativen an de Veräiner zesummeschafft, da 
muss och eng Zomm reservéiert gi fir dat ze organiséieren. 
De Moment hu mer dat awer net am Budget stoen. Et wier 
awer keen Handicap, dat hätt een nach séier ausgebigelt. Et 
soll een dann och einfach Faarf bekennen a mer sollen e 
flotte Programm ubidden, wou déi ganz Populatiouns-
schichten hei eppes fannen a wou se einfach spieren, wat 
mer feieren, wat Lëtzebuerg feiert an datt se dovunner och 
eppes matkréien. Elo ass et zevill eesäiteg an och net 

festlech a wierdeg genuch. Där Meenung sich ech och 
perséinlech.  

Mir kéinten eisen offiziellen Deel owes um 19 Auer maachen, 
da wiere mer géint 21 oder 22 Auer fäerdeg, an da kéinten se 
dohinner jauwe wou se wëllen. An den Dag selwer, dann hu 
mer keng esou eng grouss Konkurrenz. Do musse mer elo 
eiser Imaginatioun an eisem Initiativgeescht fräie Laf 
loossen. Mä wéi gesot, d’Kommissioun soll deen Dossier 
eriwwer kréien an da gesi mer weider.  

Mellina Pierre, Buergermeeschter: 

Mer hunn déi Motioun elo hei virleien. Et ginn zwou 
Méiglechkeeten, entweder mer stëmmen iwwer déi Motioun, 
esou wéi se ass, of, oder mer soen, mer maachen am 
Hibléck op 2015 – hei steet 2014, an ech kann iech soen, 
datt et net méiglech ass fir dat organisatoresch hinzekréie 
well de Programm feststeet a sech scho Saache quasi am 
Drock befannen – datt mer iwwer déi nächst Méint probéiere 
fir dat anert Joer eppes aneschters ze kréien. Dat hänkt elo 
vun der grénger Fraktioun of, ob se d’Motioun zeréckzitt wéi 
se elo um Dësch läit oder ob se se wëll bäibehalen.  

Becker Romain (déi gréng): 

Et geet jo haaptsächlech dorëm, datt den Här Paschtouer an 
d’Kiercheréit sollen d’Invitatioun fir de feierlechen Te Deum 
an der Kierch maachen. An de Schäfferot soll op déi 
ëffentlech Feierlechkeeten alueden. Mir wëllen d’Motioun 
esou bäibehalen. 

Mellina Pierre, Buergermeeschter: 

Esouguer wann dat duerch de Gemengerot géif gestëmmt 
ginn, esou géife mir dat nach ëmmer am Schäfferot esou 

maachen ewéi mer et fir gutt fannen, well dat eis Kompetenz 
ass. An dat musse mer awer schéi propper trennen. 

Thein Joé (adr): 

Ech wëll dat och nach eng Kéier fir d’adr confirméieren, datt 
mir déi Motioun do op kee Fall matstëmmen. Ech gesinn net, 
wou dat intolerant soll gi géintiwwer vun anere Reliounen, well 
da kéint jo all Relioun dohinner kommen a soen, se wéilten déi 
an déi Form vun engem Fest hunn. De Buergermeeschter huet 
jo kloer gesot, datt e „Banquet démocratique“, en Open Air 
dobausse stattfannen. Et ass ganz vill ronderëm, a jidderee 
fënnt dann och seng Plaz fir op seng Manéier deen 
Nationalfeierdag ze feieren. Dat heescht jo net, datt een net 
duerno zesummefënnt, well déi an d’Kierch ginn, déi ginn och 
duerno nach op d’„place publique“ fir do ze feieren. Aus deem 
Grond wäerte mir dat do op kee Fall matstëmmen.  

Mellina Pierre, Buergermeeschter: 

Well déi gréng Fraktioun awer drop hält, datt de Vote vun der 
Motioun stattfënnt, stellen ech se och zum Vote. Ech kann 
iech just soen, datt et materiell onméiglech ass. 

La motion est rejetée par 14 voix contre 2 voix (déi 
gréng). 

Mellina Pierre, Buergermeeschter: 

Et schwätzt awer näischt dergéint, datt mer eis awer fir dat 
anert Joer Gedanke maache wéi mer deen Nationalfeierdag 
méi wierdeg a méi flott kënne gestalten. 

 

 

 

Gemeinderatssitzung vom 19. Mai 2014 
 
Anwesend: 
 

Mellina Pierre, Bürgermeister (CSV) 
 

Breyer Roland, 1. Schöffe (CSV)  
Conter-Klein Raymonde, 2. Schöffe (CSV) 
Mertzig Romain, 3. Schöffe (LSAP) 

Bosseler Camille (CSV) 
Conzemius-Holcher Josette (CSV) 
Gira Carlo (CSV) 
Polfer John (CSV) 
Rosenfeld Romain (CSV) 

Brecht Guy (LSAP) 
Gonçalves Cátia (LSAP) 
Pierre Norbert (LSAP) 
Stoffel Marco (LSAP) 

Becker Romain (déi gréng) 
Scheuer Romain (déi gréng) 
 
Thein Joe (adr) 
 
 

 
Abwesend und entschuldigt: 
 

Bouché Jean-Claude (DP) 

 
1. 

Punkt 1 der Tagesordnung wurde in geheimer Sitzung 
behandelt. 

2. - Mitteilungen des Schöffenrates. 

Herr Pierre Mellina, Bürgermeister, erörtert die finanzielle 
Lage der Gemeinde Petingen, die er als hervorragend 
bezeichnet, mit Stand vom 30. April 2014. 

 

3.1. - Allgemeine Verwaltungsangelegenheiten. 

Aufstellung der Vortrittsliste des Gemeinderates - 
Beschluss. 

Beschluss einstimmig.  

3.2. - Allgemeine Verwaltungsangelegenheiten. 

Zuerkennung des Ehrentitels „Ehrenschöffe“ an Herrn 
Jeannot Linden - Beschluss. 

Beschluss einstimmig.  

3.3.1. - Allgemeine Verwaltungsangelegenheiten. 

Wechsel des Delegierten im „Syndicat Intercommunal 
pour la Destruction des Ordures et Résidus“ (SIDOR) - 
Beschluss. 

Geheime Abstimmung bezüglich des Rücktritts von Herrn 
Jeannot Linden und der Ernennung von Herrn Romain 
Mertzig: von den 16 abgegebenen Stimmzetteln trugen 13 
den Vermerk „ja“, die übrigen 3 Stimmzettel waren leer.  

3.3.2. - Allgemeine Verwaltungsangelegenheiten.  

Wechsel des Delegierten im „Syndicat Intercommunal de 
Gestion Informatique“ (SIGI) – Beschluss. 

Geheime Abstimmung bezüglich des Rücktritts von Herrn 
Jeannot Linden und der Ernennung von Herrn Marco Stoffel: 
von den 16 abgegebenen Stimmzetteln trugen 13 den 
Vermerk „ja“, die übrigen 3 Stimmzettel waren leer.  

3.3.3. - Allgemeine Verwaltungsangelegenheiten. 

Ersetzung eines Delegierten des Schöffenrates in der 
Vereinigung „Ordre de la Chevalerie du 7e Centenaire de 
Pétange“ - Beschluss. 

Geheime Abstimmung bezüglich des Rücktritts von Herrn 
Jeannot Linden und der Ernennung von Herrn Romain 
Mertzig: von den 16 abgegebenen Stimmzetteln trugen 13 
den Vermerk „ja“, die übrigen 3 Stimmzettel waren leer.  

3.3.4. - Allgemeine Verwaltungsangelegenheiten 

Ersetzung des Delegierten in der Vereinigung „Borne du 
Passeur“ asbl - Beschluss. 

Geheime Abstimmung bezüglich des Rücktritts von Herrn 
Jeannot Linden und der Ernennung von Herrn Romain 
Mertzig: von den 16 abgegebenen Stimmzetteln trugen 13 
den Vermerk „ja“, die übrigen 3 Stimmzettel waren leer.  

3.3.5. - Allgemeine Verwaltungsangelegenheiten. 

Ersetzung des Delegierten beim „Klimabündnis 
Lëtzebuerg“ - Beschluss. 

Geheime Abstimmung bezüglich des Rücktritts von Herrn 
Jeannot Linden und der Ernennung von Frau Cátia 
Gonçalves: von den 16 abgegebenen Stimmzetteln trugen 13 
den Vermerk „ja“, ein Stimmzettel trug den Vermerk „nein“, 
die übrigen 2 Stimmzettel waren leer.  

3.3.6. - Allgemeine Verwaltungsangelegenheiten. 

Wechsel des Delegierten in der Vereinigung „Sécurité 
routière, association luxembourgeoise pour la prévention 
des accidents de la route“ - Beschluss. 

Geheime Abstimmung bezüglich des Rücktritts von Herrn 
Jeannot Linden und der Ernennung von Herrn Marco Stoffel: 
von den 16 abgegebenen Stimmzetteln trugen 13 den 
Vermerk „ja“, die übrigen 3 Stimmzettel waren leer.  

3.4. - Allgemeine Verwaltungsangelegenheiten. 

Gesamteinnahmen von 708.815,95 Euro - Bewilligung. 

Bewilligung einstimmig.  

3.5. - Allgemeine Verwaltungsangelegenheiten. 

Ausstehende Einnahmen bei Abschluss des 
Geschäftsjahres 2013 - Beschluss. 

Beschluss einstimmig.  

3.6. - Allgemeine Verwaltungsangelegenheiten. 

Genehmigung zur Prozessfähigkeit bezüglich ausstehen-
der Rechnungen - Beschluss. 

Beschluss einstimmig.  

3.7. - Allgemeine Verwaltungsangelegenheiten. 

Benennung von Straßen innerhalb der Gemeinde - 
Beschluss. 

Beschluss mit 15 Stimmen und einer Gegenstimme (adr).  

4. - Gemeindepersonal. 

Schaffung eines Redakteur-Postens für die 
Personalabteilung - Beschluss. 

Beschluss einstimmig.  

5. - Schulwesen. 

Bewilligung der Schulorganisation für das Jahr 2014/2015 
- Beschluss. 

Beschluss einstimmig.  

6.1. - Liegenschaften. 

Vergleich zwecks Tausch von Grundstücken zwischen der 
Gemeindeverwaltung und den Herren Enzio Alleva sowie 
Paul Scholtes - Bewilligung. 

Bewilligung einstimmig.  

6.2. - Liegenschaften. 

Vergleich zwecks Ankauf von Grundstücken in 
Lamadelaine von Frau Jacqueline Bérat, verw. Sarti - 
Bewilligung. 

Bewilligung einstimmig.  

6.3. - Liegenschaften. 

Akt zwecks Gratisankauf von Grundstücken in 
Lamadelaine von der „Immobilière in der Ronnwies“ 
GmbH - Bewilligung. 

Bewilligung einstimmig.  

7.1. - Verkehrsinfrastrukturen. 

Abrechnung bezüglich der Erneuerung der Infrastrukturen 
in der Léonard Schroeder Straße in Petingen - 
Bewilligung. 

Bewilligter Gesamtkostenvoranschlag: 1.255.000,00 Euro 
Bewilligter Gesamtkredit: 1.279.046,96 Euro 
Gesamtausgaben: 1.255.751,10 Euro 

Bewilligung einstimmig.  

7.2. - Verkehrsinfrastrukturen. 

Nachtrag der Konvention bezüglich der Neugestaltung der 
rue des Ateliers in Petingen - Bewilligung. 

Bewilligung einstimmig.  

8.1. - Sport und Freizeit. 

Interne Bestimmung bezüglich der Nutzung des 
Sportzentrums Bim Diederich in Petingen - Beschluss. 

Beschluss einstimmig.  

8.2. - Sport und Freizeit. 

Interne Bestimmung bezüglich der Nutzung des 
Ausschanks im Sportzentrum Bim Diederich in Petingen - 
Beschluss. 

Beschluss einstimmig.  

9. - Raumplanung. 

Änderung der Bauabschnittunterteilung der Wohnsiedlung 
„Rodange Lotissement S.A.“ in Rodange - Beschluss. 

Beschluss einstimmig.  

10. - Punkt der Tagesordnung bezüglich der 
Organisation des Nationalfeiertages, welcher auf 
Anfrage von déi gréng hinzugefügt wurde - 
Beschluss 

Der Antrag wurde mit 14 gegenüber 2 Stimmen (déi gréng) 
abgelehnt.  

 
 

 

Questions des conseillers communaux 
 

Réponses du collège des bourgmestre et échevins 

Question écrite du 2 avril 2014 de M. Joe Thein (adr): 

Betrëfft: Confisquéierten Dëschfändel 

An der “Séance à huis clos” vun der Gemengerotssëtzung vum 24. Mäerz 2014, huet de Schäfferot d’adr opgefuerdert, hire 
klengen, lëtzebuergeschen Dëschfändel ewechzehuelen, an huet uschléissend ordonnéiert, fir dësen ze confisquéieren. 

D’adr vermësst bei dëser, net novollzéibarer Aktioun, de Respekt géintiwwer eisem Land a senge Symboliken, d’Bekenntnis zu 
eisem Nationalfändel, souwéi d’Recht op de fräien a legitimen Ausdrock, an d’Benotzung, vun dësen. 

Bezüglech dëser Aktioun, freet d’adr beim Schäfferot ëm Äntwerten op déi folgende Froen: 

1. Mat wéi engem Recht huet de Schäfferot de klengen, lëtzebuergeschen Dëschfändel vun der adr confisquéiert, a wéi 
kann een dës Aktioun interpretéieren? 

2. Wéi steet Beschlagnahmung vum Dëschfändel a Relatioun zum Respekt vis-à-vis vun eisem Land a senge 
Symboliken? 

3. Aus wéi enge konkrete Grënn gouf dësen Deschfändel beschlagnahmt? 

4. Emfënnt de Schäfferot dës Aktioun als demokratesch? 

5. Wéi steet d’Beschlagnahmung vum Fändel a Kohärenz zu engem aneren, net confisquéierte Gadget, dee vun enger 
anerer Conseillère, am Gemengerot um Pultmikro befestegt gouf? 

6. Wéi bewäert de Schäfferot d’Deschfändelstraditioun vun de gewielten Deputéierten, zum Beispill, am 
Europaparlament? 

7. Hätt de Schäfferot um Dag vum Nationalfeierdag ähnlech respektiv d’selwecht reagéiert? Wa jo, firwat? Wann nee, 
firwat? 

Réponse écrite du 28 avril 2014 du collège des bourgmestre et échevins: 

Op d‘Froen, déi Dir an Ärem Bréif vum 2. Abrëll 2014, dee mir de 4. Abrëll 2014 kritt hunn, stellt, gëtt de Schäfferot folgend 
Äntwerten: 

1. Um Dësch vum Gemengerot solle während der Gemengerotssëtzung just déi noutwenneg Dokumenter respektiv dat 
informatescht Material sinn, déi noutwenneg si fir dem Gemengeconseiller ze erlaben, déi Décisiounen ze huelen, déi 
bei de respektive Gemengerotssëtzungen op der Dagesuerdnung stinn. 

2. Onofhängeg wat fir aner Géigestänn et sinn (och een Dëschfändel), et huet näischt um Gemengerotsdësch ze stoen, 
et sief dann de Gemengerot géif a sengem interne Reglement dëst expressis verbis virgesinn. Wat deen anere Gadget 
ugeet, dee laut Ärer Ausso un engem Pultmikro festgemaach war, sou war dat dem Buergermeeschter net opgefall, 
soss hätt hien an deem konkrete Fall déiselwecht Moossname geholl. 

3. Sollt de Gemengerot d’Noutwennegkeet gesinn, am Sëtzungssall duerch d’Präsenz vum Nationalfändel säi Respekt 
géintiwwer eisem Land ze dokumentéieren, da géif de Schäfferot virschloen, e gréisseren Nationalfändel am 
Sëtzungssall opzestellen. 

Question écrite du 2 avril 2014 de M. Joe Thein (adr): 

Betrëfft: Sue vum “Pacte Logement” 

D’Logementsministesch huet nom Regierungsrot am Februar e Statement iwwer de “Pacte Logement” gemaach, a mir wéilten 
als adr am Kontext vun deene Suen, déi ënner anerem d’Gemeng Péiteng zur Verfügung gestallt krut, méi genee Detailer 
wëssen. 

1. Vu wéi enger Zomm konnt d’Gemeng Péiteng am Kader vum Pacte Logement profitéieren? 

2. Fir wat genee, a fir wéivill Euro, hunn déi wichtegst Investitiounen an dësem Kontext gespillt? 

3. Huet d’Gemeng e “fond de réserve” domatter ugeluegt oder alles reng a Projeten investéiert, respektiv an anere 
Wierder, wéivill Euro vun där Finanzënnerstëtzung sinn elo nach iwwereg? 

4. Wéivill Euro muss d’Gemeng Péiteng, no der ugekënnegter Zeréckbezuelpflicht un de Stat, erëmginn? 

Réponse écrite du 30 avril 2014 du collège des bourgmestre et échevins: 

Mat Ärem Schreiwes vum 2. Abrëll 2014, dat de 4. Abrëll 2014 op der Gemeng agaangen ass, frot Dir eis verschidde 
Renseignementer wat de „Pacte Logement“ ugeet. 

Well esou eng ähnlech Fro schonn de 17. Februar 2014 un de Schäfferot adresséiert gouf vum Conseiller Här Jean-Claude 
Bouché, referéiere mer eis u folgend Äntwert, déi mer zu deem Zäitpunkt un den Här Jean-Claude Bouché gemaach hunn: 

„Die Ministerin, zuständig für den „Pacte Logement“, Maggy Nagel, hat sich öffentlich darüber beschwert, dass verschiedene 
Gemeinden ihren Verpflichtungen, die durch diesen Pakt entstanden sind, nicht nachgekommen wären. 

Unterzeichneter (Jean-Claude Bouché) interessiert nun, wie sich die Situation in unserer Gemeinde darstellt. Wieviele Gelder 
hat die Gemeinde Petingen erhalten und mit welcher Verpflichtung was und wieviel zu bauen? Wieviel hiervon hat die 
Gemeinde Petingen erfüllt und was muss noch getan werden um mit diesem Pakt konform zu sein? 

Hier die Antwort des Schöffenrates: 

Am 14. November 2008 hat der Schöffenrat der Gemeinde Petingen mit dem Staat, vertreten durch die Wohnungs- und 
Innenminister, die Konvention “Pacte Logement” unterschrieben.  

Mit diesem Abkommen hat sich die Gemeinde Petingen u.a. verpflichtet neue Wohnungen zu schaffen und dafür zu sorgen, 
dass seine Gesamtbevölkerung um mindestens 15% in den nächsten zehn Jahren ansteigen soll. 

Die Regierung hat sich ihrerseits u.a. dazu verpflichtet, eine finanzielle Beteiligung in Höhe von 6.750 € für jeden neuen 
Einwohner in unserer Gemeinde zu bewilligen, welche erstmals im Jahre 2008 ausbezahlt wurde.  

Am 1. März 2014 zählte unsere Gemeinde eine Bevölkerung von 17.334 Einwohnern (Petingen: 8.502; Lamadelaine: 2.645; 
Rodange: 6.187).  

Damit hat unsere Gemeinde bereits jetzt die Bedingungen erfüllt, wozu sie sich u.a. dazu verpflichtet hat, neue Wohnungen zu 
schaffen und dafür zu sorgen, dass seine Gesamtbevölkerung um mindestens 15% in den nächsten zehn Jahren ansteigen soll. 

Dazu finden Sie noch einige Informationen bezüglich der staatlichen Zuwendungen: 

Kalenderjahr Staatliche Zuwendung Haushaltsjahr 
   

2008 200.947,50 € 2009 
2009 863.798,00 € 2010 
2010 345.397,50 € 2011 
2011 1.561.476,50 € 2012 
2012 1.405.957,50 € 2013 
2013 1.016.550,00 € 2014 

   

Gesamtbetrag 5.394.127,00 €  

Bislang wurden 3.000.000 € investiert, davon: 

 1.000.000 € in den Ausbau der Grundschule in Lamadelaine 
 1.500.000 € in die Einrichtung von 4 Klassensälen in der Grundschule in Rodange 
    500.000 € in die teilweise Erneuerung der Grundschule in Lamadelaine 

Außerdem hat unsere Gemeinde bereits Gelder vorgesehen, welche in öffentliche Infrastrukturen investiert werden. 

Abschließend bleibt zu bemerken, dass die Gemeinde Petingen ihren Verpflichtungen nachgekommen ist, und daher konform 
mit dem “Pacte Logement” ist. Dies bedeutet, dass unsere Gemeinde keine Gelder dem Staat schuldet.“ 

Séance publique du 16 juin 2014 
Durée de la séance: 15.00 à 17.30 heures 

 
 
 
Présents: 
 

Mellina Pierre, bourgmestre (CSV) 
 

Breyer Roland, 1er échevin (CSV)  
Conter-Klein Raymonde, 2e échevin (CSV) 
Mertzig Romain, 3e échevin (LSAP) 

Bosseler Camille (CSV) 
Conzemius-Holcher Josette (CSV) 
Gira Carlo (CSV) 
Polfer John (CSV) 
Rosenfeld Romain (CSV) 

Brecht Guy (LSAP) 
Gonçalves Cátia (LSAP) 
Pierre Norbert (LSAP) 
Stoffel Marco (LSAP) 

Becker Romain (déi gréng) 
Scheuer Romain (déi gréng) 
 
Thein Joé (adr) 

 
Absents et excusés: 
 

Bouché Jean-Claude (DP) 

ORDRE DU JOUR 
Séance à huis clos (15.00 heures) 

1. Personnel: Promotions de quatre fonctionnaires - décisions. 

2. Enseignement 

2.1. Réaffectation du personnel enseignant - propositions. 

2.2. Attardement scolaire d’un enfant au cycle 1 de l’enseignement fondamental - décision. 

3. Enseignement musical: Ratification de quatre contrats de travail - décision. 

Séance publique (15.30 heures) 

4. Communications du collège des bourgmestre et échevins. 

5. Administration générale: Approbation des titres de recettes - décision. 

6. Personnel: Création d’un poste d’expéditionnaire administratif (m/f) pour les besoins du service de l’environnement - 
décision. 

7. Ordre public: Prorogation de l’heure de fermeture des débits de boissons publics à l’occasion de la Fête Patronale à 
Pétange et des braderies 2014 - décision. 

8. Enseignement 

8.1. Organisation provisoire de l’enseignement fondamental pour 2014/2015 - décision.  

8.2. Approbation des Plans de Réussite Scolaire (PRS) - décision. 

8.3. Approbation d’un crédit supplémentaire pour le premier équipement de plusieurs salles de classe - décision. 

9. Propriétés 

9.1. Approbation du compromis pour l’acquisition d’un terrain sis à Pétange, rue de l’Eglise de la part de M. Armand 
Goldschmit et Mme Marie Andrée Franck -décision. 

9.2. Approbation de l’acte pour la vente de terrains communaux sis à Pétange, rue Prinzenberg à M. Roberto Luis 
Simoes Morais et Mme Sonia Maria Teixeira Melo - décision. 

10. Infrastructures routières: Réaménagement du Centre de Rodange moyennant une zone de rencontre du type « shared 
space » - décision de principe. 

COMPTE RENDU 
1. à 3. 

Les points 1 à 3 de l’ordre du jour ont été traités en 
séance à huis clos. 

4. 

Communications du collège des bourgmestre et 
échevins. 

Mellina Pierre, Buergermeeschter: 

Den Här Bouché ass entschëllegt. Hien ass krankheetshalber 
nach net an der Lag fir ze kommen. Mir wënschen him vun 
hei aus eng gutt Besserung. Ech mengen awer och, datt hien 
an der Juli-Sëtzung net wäert derbäi sinn, mä mer hoffen, 
datt hien dann am September nees bei eis ass.  

Mer hunn ënner Matdeelunge vum Schäfferot eigentlech just 
de Bericht vun der Reunioun vum Comité vum Syvicol vum 
31. Mäerz 2014 esou wéi e Bréif vum Jeannot Linden an 
deem hien eis Merci sot, datt mir him den Éierentitel vu 
senger Funktioun ginn hunn.  

5. 

Administration générale. 

Titres de recettes au montant total de 13.253.426,55 
euros – approbation. 

Mellina Pierre, Buergermeeschter: 

Da komme mer zu de Recetten, déi erakomm sinn. Ënner 
anerem sinn et 4,644 Milliounen Euro Gewerbesteier, wat déi 
1. an 2. Avance vum 1. Trimester ausmécht. Mir hunn och 
den 1. an 2. Akkont vun der „Dotation de l’Etat“ krut. Dat sinn 
déi Haaptrecetten. 

Eng ganz erfreelech Noriicht ass och, datt mer Dividende vu 
Sudgaz fir d’Joer 2013 kréien. Dat ass mat 158.000 Euro 
dräimol esou héich wéi et normalerweis ass. Dofir soe mer 
dem Vertrieder, dem Vizepresident vu Sudgaz, e grousse 
Merci fir déi Recette, déi hien eis do zoukomme léisst. Am 
ganze sinn et 13.253.426,55 Euro Recetten. Iwweregens 
kënnt och nach deen Deel vum Stat derbäi, an zwar de 
„suppléments de traitement“ vun de Beamten aus dem 
Sekretariat an der Recette, an dat si 472.216,20 Euro. Eppes 
wat déi nei Regierung eis wëll ewech huelen a wou mer eis 
als Gemenge wieren, well dat ass eng relativ héich Zomm déi 
mer do erakréien. Dat mécht ongeféier dat aus, wat mer als 
Grondsteier erakréien. A wa mer dat vun haut op muer net 
méi kréien, dann ass dat eng hallef Millioun Euro, déi mer da 
manner an eise Recetten hunn. Mer sinn och amgaange 
mam Syvicol ze diskutéieren a mam Ministère ze 
verhandelen.  

Rosenfeld Romain (CSV): 

Ech muss ganz kuerz erkläre firwat mer esou eng héich 
Dividend kruten. Dat ass duerch deen héije Bénéfice, deen 
doduerch entstanen ass, datt mer en neie Kontrakt mat 
Enovos verhandelt hunn an deen eis vill besser 
Méiglechkeete gëtt. Mer hunn de Gas elo e puer Mol méi 
bëlleg gemaach an d’Resultat ass awer nach gutt. Mä et 
muss een och bedenken, datt mer dat lescht Joer e ganz 
staarke Wanter haten. Dat wäerte mer dëst Joer spieren. Et 
muss een also net mengen, datt et all Joer esou eng 
Dividend gëtt. Dat do war eng aussergewéinlech Saach, an 

dofir hu mer och geduecht, mer sollten de Gemengen dat 
zoukomme loossen. Mä et soll awer bemierkt ginn, an dat 
soll een och alle Vertrieder am Gemengerot soen, datt dat 
awer net all Joer de Fall ass.  

Approbation à l’unanimité. 

6. 

Personnel. 

Création d’un poste d’expéditionnaire administratif (m/f) 
pour les besoins du service de l’environnement - décision. 

Mellina Pierre, Buergermeeschter: 

Mer wollten iech matdeelen, datt mer informéiert goufe vun 
enger Gemengemataarbechterin, déi hallef Deeg an dësem 
Service schafft, datt se dem 1. Mee 2015 a Pensioun geet. 
Wann ee weess, datt een dann a Pensioun geet, da weess 
een, datt een dann nach säi ganze Congé vun deem Joer 
zegutt huet an datt een da während 2 Méint schonn net do 
ass. Da wäert déi Madame scho quasi vum 1. Mäerz un net 
méi aktiv sinn, esou datt mer eis mussen iwwer hire 
Ramplassang Gedanke maachen. Et ass och net esou 
einfach well mer si als „employée communale“ hei haten, mä 
eis Statute gesinn awer vir, datt all Posten eigentlech miisst e 
Beamteposte sinn, ausser et kann een dat argumentéieren. 
Mir hunn och an deem Service gekuckt, wéi déi Evolutioun 
ass.  

Dee Service ass mat der Moossnam vun 2,5 Leit zënter 2002 
besat. An der Tëschenzäit ass awer ganz vill an deem 
Service geschitt an och an der Gemeng. D’Populatioun ass 
eropgaangen a mer hunn och ganz vill Residenze bäikrut. 
Déi bréngen och méi hin an hir mat sech, wou een 
erausplënnert an een eraplënnert. Mir hu jo de System hei zu 
Péiteng, datt all Appartement säin eegene Compteur huet, an 
da muss all Kéier eng Ofrechnung gemaach gi fir deen, deen 
erausplënnert. A fir deen neie Bewunner muss nei ugefaange 
ginn, esou datt dat awer a leschter Zäit vill méi Aarbecht gouf 
fir deen Service. An de leschte Joeren hunn ongeféier 3.400 
Leit d’Residenz gewiesselt. Soss waren et der 2.600. Dat ass 
natierlech eng zolitt Progressioun. Dobäi kënnt natierlech 
och, datt d’Zuel vun de Compteuren duerch d’Uwuesse vun 
der Zuel vun de Logementer, an zwar vu 5.400 Eenheeten op 
6.900, eropgaangen ass.  

Mer sinn och higaangen an hunn am Laf vun dëser Zäit – 
also vun 2002 bis haut – all Trimester en Dekont gemaach an 
net all Semester, fir de Leit net zevill eng grouss Charge, wat 
d’Waasser, de Kanal an den Offall betrëfft, all Semester 
zoukommen ze loossen. Do hu mer dat och getrennt. A mer 
sinn amgaangen z’iwwerleeën, ob mer dat net, ewéi Sudgaz, 
all Mount solle maachen. All dat bedingt natierlech méi 
Aarbecht an deem Service. Dofir schloe mer vir, dësen 
Service vun 2,5 Unitéiten op 3 Unitéiten ze erhéijen. Dat 
heescht ee Posten als „expéditionnaire administratif“ 
anzeféieren, esou datt mer an deem Service an Zukunft ee 
Redakter als „chef de service“ hunn an 2 Poste vum 
„expéditionnaire administratif“. Dat wier fir eis am Schäfferot 
justifizéiert opgronn vun der Méiaarbecht, déi an de leschte 
Joeren op deen Service duerkomm ass.  

De Schäfferot schléit dem Gemengerot dowéinst vir, de 
Poste vum „employé communal“ ofzeschafen esoubal wéi 
d’Madame an der Pensioun ass an anersäits elo schonn e 
Poste vum „expéditionnaire administratif“ ze schafen, dee 

mer och kënne relativ séier besetzen, well mer fir de Moment 
jo och eng Ausschreiwung lafen hu fir en „expéditionnaire 
administratif“. An do hu mer ganz vill Kandidaten aus der 
Gemeng an och vun ausserhalb, esou datt mer da kënnen 2 
Leit engagéieren – wann de Gemengerot averstanen ass - 
esoubal mer d’Examensresultat vum Ministère hunn. 

Becker Romain (déi gréng): 

Mir hate schonn e puer Mol iwwer den Ëmweltservice 
geschwat, a mir sinn nach ëmmer der Meenung, datt déi 
ganz Facturatioun net onbedingt misst am Ëmweltservice 
geschéien, esou datt mer kéinten aus deem Service en 
Ecologie-Service maachen. Virun allem wann ee weess, wat 
mat dem Klimapakt nach op eis duerkënnt. D’Ëmsetzung vun 
der Mülldirektiv, vum Müllgesetz kënnt och nach op eis duer. 
Dann hätte mer Leit, déi am Beräich Ëmwelt „proprement dit“ 
kéinte schaffen, Projeten ausschaffen a wat och ëmmer. Mir 
sinn der Meenung, datt déi ganz Facturatioun vun den Taxen 
net direkt eppes am Ëmweltservice verluer hätt.  

Mer hate viru Joere schonn eng Kéier doriwwer geschwat, an 
do hat dir selwer gesot, et kéint een dat nach eng Kéier 
iwwerdenken. Dat hei wier elo de Moment fir en Ustouss ze 
gi fir dat ze trennen. 

Mellina Pierre, Buergermeeschter: 

Dat ass eng Fro vum Organigramm an dat fält ënner 
d’Kompetenz vum Schäfferot. Do kënne mer sécherlech am 
Schäfferot driwwer diskutéieren. Mä et bleift awer dobäi, datt 
déi Persoun, déi dat mécht, elo a Pensioun geet a muss 
ersat ginn. Dat heescht, mer mussen do e Ramplassang 
fannen, esou datt mer awer net derlaanscht komme fir en 
„expéditionnaire administratif“ anzestellen, deen elo dem 
Ëmweltservice ugegliddert ass, well déi Aarbecht do fir de 
Moment och ugegliddert ass. Wa mer natierlech eng Kéier 
eng Modifikatioun vum Organigramm maachen – wou ech 
awer net richteg wéisst, a wat fir ee Service mer dat sollten 
uglidderen -, da géif déi Persoun natierlech duerch déi 
Aarbecht, déi se mécht, och an dee Service wiesselen. Mä fir 
de Moment ass do eng Aarbecht, déi vum 1. Mäerz un net 
méi ka gemaach gi well déi Persoun e grousst Wëssen hat, 
wat ee brauch fir déi Aarbecht ze maachen, a well déi 
Persoun a Pensioun geet.  

Et gëllt elo fir d’alleréischt e Ramplassang ze sichen. Déi 
zweet Aufgab kann ee sech am Kader vum Organigramm 
nach eng Kéier duerch de Kapp goe loossen. Wier et esou 
wäit fir de ganzen Organigramm ëmzepolen an déi Aarbecht 
do an en anere Service ze leeden, da géif déi Persoun do 
och selbstverständlech an dee Service wiesselen.  

Ech wëll awer drun erënneren, datt mer eng grouss 
Revisioun am Aklang mat der Delegatioun a mat dem ganze 
Personal d’lescht Joer gemaach hunn an déi den 1. Oktober 
a Kraaft getrueden ass, an ech gesinn elo schwéier, datt mer 
6 Méint duerno dee ganzen Exercice nach eng Kéier sollte 
maachen. Mä ech kann awer domatter liewen, datt mer, bei 
engem nächste Wiessel vum Organigramm, nach eng Kéier 
doriwwer diskutéieren.  

Becker Romain (déi gréng): 

Bon, mer sinn net dergéint, datt déi Madame soll ersat ginn, 
mä et war einfach fir nach eng Kéier en Denkustouss ze gi fir 
datt d’Facturatioun vum Waasser a vum Müll net onbedingt 
muss am Ëmweltservice gemaach ginn. Mä déi Madame soll 
wierklech ersat ginn.  

Mellina Pierre, Buergermeeschter: 

D’Iwwerleeung, déi bis elo gemaach gouf an déi bis elo och 
vum Service gemaach gouf ass déi, datt, wann d’Leit komme 

fir sech unzemellen, da mussen sei och informéiert ginn, wéi 
déi Mülltrennung hei an der Gemeng gemaach gëtt, wat fir 
Méiglechkeeten et do ginn. An dat ass jo awer och en 
Ustouss, deen den Ëmweltservice am Kader vum 
Waasserspueren, am Kader vun der Mülltrennung gëtt. All 
déi Informatioune kréien se jo awer an deem Ëmweltservice. 
Et ass net just eng Ofrechnung maachen, mä d’Leit komme 
sech umellen a kréien dann och déi néideg Informatioune fir 
Müll ze vermeiden, fir ze recycléieren. Wann een elo just 
d’Facturatioun kuckt an et seet een, déi géif an de 
Finanzservice gehéieren, da geet awer deen Deel vum 
Message, vun der Informatioun, wéi d’Leit solle mam 
Waasser, mam Müll ëmgoen, verluer. An dat ass awer dat, 
wat an deem Service parallel zu der Facturatioun gemaach 
gëtt.  

Becker Romain (déi gréng): 

Dat ass ganz richteg. Mä ech gesinn elo hei an der 
Délibératioun, datt mer d’Facturatioun als ganz groussen 
Deel huele fir dat ze rechtfäerdegen. Mä mer komme 
wahrscheinlech nach eng Kéier dorop zeréck. 

Polfer John (CSV): 

Ech wollt just soen, datt de Moie beim Minettkompost déi 
Péitenger Gemeng och zimlech vir stoung wat d’Mülltrennung 
ugeet. Och wann déi Péitenger Gemeng déi organesch Offäll 
ofliwwert, dann ass deen an der Rei. Do gi Camionen 
aussortéiert. Déi Péitenger Gemeng 3 Mol, déi Escher 
Gemeng 4 Mol am Mount. Do sinn awer och 
Nopeschgemengen, déi ganz schlecht ewech kommen. Mä 
déi Péitenger Gemeng steet sech ganz gutt do. Do muss een 
de Bierger Merci soen.  

Et gouf eng Tut opgemaach, an ënnerem Gras a bannendra 
waren elauter Plastikstuten an ënnendrënner e Puer Schung 
mat Fraleitscollanten an e Pullover. Mä dat war keen aus der 
Péitenger Gemeng. 

Becker Romain (déi gréng): 

Da musse mer de Bierger Merci soen an eis net selwer op 
d’Schëller klappen. 

Mellina Pierre, Buergermeeschter: 

Dat ass och sécherlech d’Disziplin vun de Bierger, mä och 
d’Resultat vun där gudder Informatioun, déi d’Bierger kréie 
wann se sech an der Péitenger Gemeng umellen.  

Polfer John (CSV): 

Am Hierscht kënnt och en Dépliant eraus, op deem d’Bierger 
nach eng Kéier informéiert ginn, wat alles an déi gréng 
Dreckskëscht kënnt.  

Accord à l’unanimité. 

7. 

Ordre public. 

Prorogation de l’heure de fermeture des débits de 
boissons publics à l’occasion de la Fête patronale de 
Pétange et des braderies 2014 – décision. 

Mellina Pierre, Buergermeeschter: 

Do hu mer eng Ännerung an zwee nei Datume virzeschloen, 
fir generell an der Gemeng oder a verschidden Uertschaften 
an eiser Gemeng fräi Nuechten ze ginn. Engersäits ass 
d’Kiermes hei zu Péiteng verréckelt ginn, an dofir gëtt freides, 
den 20. a samschdes, den 21. Juni fräi Nuecht proposéiert. 
Déi Datumen, déi mer virdru virgesinn haten, ginn annuléiert.  

Dann hu mer nach 2 Braderien, an zwar den 1. Juli zu 
Rodange an den 19. Juli zu Péiteng. Do wier zu Rodange a 
Lamadelaine, respektiv zu Péiteng fräi Nuecht.  

Accord à l’unanimité. 

8.1. 

Enseignement. 

Organisation provisoire de l’enseignement fondamental 
pour 2014/2015 – décision. 

Conter-Klein Raymonde, Schäffen: 

Den 19. Mee hate mer schonn d’Klasseverdeelung am 
Gemengerot. De 7. Mee an den 2. Juni hate mer och 
Schoulkommissioun, wou mer driwwer geschwat hunn. De 
Moment hu mer déi provisoresch Organisatioun vun der 
Grondschoul fir 2014/2015 virleien.  

An eiser Gemeng sinn 1.839 Kanner, déi an d’Grondschoul 
ginn. Fir de Contingent hu mer 1.796 Kanner, déi mer 
ugerechent kréien. Mer hunn 112 Klassen fir 2014/2015, an 
dat mat enger Moyenne vu 16,1 Schüler. Mir brauchen am 
ganzen 130,5 Posten.  

An der Rollenger Schoul sinn de Moment 311 Kanner 
ageschriwwen, an dat mat 528 Unterrechtsstonnen. D’Schoul 
zu Rolleng huet 17 Klassen am Zyklus 3.1, do kënnt ee 
Posten derbäi, esou datt mer fir d’Rentrée do 18 Klassen zur 
Verfügung hunn. 

D‘Appui-Klassen zu Lamadelaine gi vu 4 op 3 zeréck. 60 
Stonne sinn do virgesinn, awer mir hunn 12 Klassen, déi 
verschidden Zyklen an 3 Joer maachen. Do läit de 
Schwéierpunkt um Zyklus 2.2. Dofir ass och d’Opstocke vun 
enger Klass am Zyklus 3.1 noutwenneg fir op eng 
uerdentlech Moyenne ze kommen, well soss op eemol deen 
Zyklus iwwerfëllt ass. Et sinn och leider ëmmer méi Kanner, 
déi an de Genoss – esou kann ee soen – komme fir 
gewëssen Zyklen an 3 Joer ze maachen. Wat natierlech fir 
d’Kand gutt ass, mä et muss een natierlech kucke fir se dann 
duerch ze kréien.  

An der Schoul hei zu Péiteng hu mer de Moment 891 Kanner 
ageschriwwen. Do geet d’Klassenzuel vun 51 op 55 erop, an 
zwar am Zyklus 2.1 vu 6 op 8 Klassen an am Zyklus 3.2 vu 6 
op 7 Klassen. Et sinn och 1.626 Unterrechtsstonne an 196 
Appui-Stonne virgesinn. Fir d’Rentrée si 64 Poste virgesinn. 
Am Appui geet d’Zuel vun 8,5 op 9 erop. En halwe Posten 
am Appui fir de Zyklus 4 kënnt an d’Schoul Am Park. 

An der Péitenger Schoul hu mer 54 Kanner, déi den Zyklus 
verlängeren. Am Zyklus 1.2 sinn et 11 Kanner, am Zyklus 2.2 
sinn et der 15 an am Zyklus 3.2 sinn et esouguer 26 Schüler. 
Dat sinn der vill, mä natierlech kënnt et de Kanner zegutt wa 
se den Zyklus kënnen an 3 amplaz an 2 Joer maachen. 

Zu Rodange hu mer 636 Kanner. Do ännert d’Klassenzuel 
net, déi bleift bei 39 Klassen. Och d’Poste bleiwen op 45,5. 
Et sinn 1.144,5 Unterrechtsstonne, an den Appui geet liicht 
erof vu 6,5 op 6,2 op der Fonderie. Mä dësen Ënnerscheed 
ass haaptsächlech dofir virgesinn, well mer d’Molecule-Klass 
virgesinn hunn.  

D’Appui-Stonne fir Rodange belafe sech op 130,5. Dat sinn 
der och relativ vill, mä mer mussen och ëmmer kucken, 
wéivill Hëllef mer brauchen, wéi et an de Klassen 
erausgesäit, wéi et mam Prozentsaz vun den auslännesche 
Kanner ass an net Lëtzebuergesch doheem schwätzen a 
wou einfach e wéineg méi Hëllef gebraucht gëtt.  

De Projet Molecule, op deen ech jo schonn am Mee drop 
higewisen hat, steet elo praktesch. Mir hunn och virgesi fir 

dee Projet hei fest ze verankeren an en och zu Péiteng an 
der Maison Relais funktionéieren ze loossen. Am Projet 
Molecule sinn 23 Stonne virgesinn, an déi Kanner, déi 
dohinner kommen, gi virgeschloe vum CIS (Commission 
d’inclusion scolaire). De Programm leeft och iwwer de CIS, 
esou datt do och virgesinn ass, wéi déi Kanner sollen 
ënnerriicht ginn, wat mat hinne soll gemaach ginn. Déi 
Kanner solle jo normalerweis fir zwee bis dräi Méint an dee 
Projet erakomme fir ze kucken, wéi se sech doranner kënne 
behuelen, wat hinnen zegutt kënnt fir se duerno no an no 
nees an hir normal Klassen ze integréieren. Well mer wëlle jo 
och net, datt déi Kanner komplett erausgeholl ginn. Dofir soll 
de Fuedem an hir normal Klass och net verluer goen. Do soll 
och gekuckt gi fir datt se déi eng oder aner Stonn kënne mat 
hirer Klass zesumme schaffen. Ech mengen, dat gëtt awer 
dem CIS iwwerlooss, dee soll virschloen, fir wat fir Stonnen 
déi Kanner no enger gewësser Zäit kënnen an hir Klassen 
zeréckgoe fir nees ganz do matzeschaffen. 

De Contingent vun de Stonne läit am ganze bei 3.321,5 
Stonne. Mat de Moralstonne sinn et 3.413,5 Stonnen, déi zur 
Verfügung stinn. Ausserhalb vum Contingent sinn am ganzen 
3 „cours d‘accueil“ virgesinn. Dat sinn der 0,25 manner wéi 
vun 2013 op 2014.  

Ech wëll elo och net méi op de Projet Molecule 
zeréckkommen. Mer kucken duerno, wéi dat sech weider 
entwéckelt.  

Da komme mer op déi ausserschoulesch Aktivitéiten, déi am 
Virfeld vum Inspekter erlaabt musse gi fir de pädagogesche 
Volet ofzeklären. Fir de Sécherheetsfaktor an de Budget ass 
awer nach ëmmer eise Buergermeeschter zoustänneg. 
D’Sortien, déi op dem Gemengegebitt stattfannen, sinn 
einfach bei eisem Schoulservice unzemellen. Dënschdes an 
donneschdes nomëttes ass eng Hausaufgabenhëllef, fir déi 
10 Poste matschaffen. D’Kanner gi vum Léierpersonal 
ugemellt, an déi Persoun, déi soll och all Mount e Rapport 
vun der Präsenz vum Kand weiderleeden, esou datt 
d’Léierpersonal gesäit, datt dat Kand och effektiv an 
d’Hausaufgabenhëllef geet, fir datt et an der Schoul besser 
mat soll kommen. 

All Joer ginn och d’Schnéiklasse fir den Zyklus 4 organiséiert. 
Dës speziell Sortie huet natierlech och en extrae Budget, an 
dat funktionéiert jo schonn iwwer Joeren. Ech mengen, dat 
ass och ëmmer gutt ugesinn.  

An Zesummenaarbecht mat den Titulairë vun dem „Comité 
d‘école“ kënnen d’Schüler un der „Coupe scolaire de 
circulation“ deelhuelen. Do sollen d’Zyklen 3 a 4 praktesch 
Stonnen am Verkéiersgaart kréien. Deen ass zu Rodange a 
funktionéiert haaptsächlech am 3. Trimester. 

D„Sécurité routière“ organiséiert d’Aktioun „Kuck a Klick“ fir 
den Zyklus 2.1, wou d’Kanner op de Verkéier virbereet ginn. 
Mir sinn och ëmmer ganz frou wa se dorunner deelhuelen.  

Dann hu mer natierlech och nach Léierpersounen, déi 
d’Koordinatioun vun dem Internetsite verwalten. Mir hunn 
der, déi kucke fir datt de ganzen Horaire vun der 
Hausaufgabenhëllef och nach zustane kënnt a fir datt 
d‘„séjours éducatifs“ och solle flott organiséiert ginn. Ausser 
de Schüler, déi un de Schnéiklassen deelhuelen, kënnen eis 
Kanner och nach all Joer en Ausfluch maachen oder kréien e 
Buch respektiv e spezielle Kaddo um Enn vum Joer 
zougestanen. Dofir hu mer en extrae Budget. Dat sinn déi 
grouss Momenter vun eiser Schoulorganisatioun.  

Et läit natierlech alles eenzel am Dossier an et gëtt zevill fir 
sech hei mat allem ze beschäftegen. Ech wollt haaptsächlech 
déi grouss Organisatiounen erauspicken. Haaptsächlech wat 
d’Klassenzuel ugeet oder d’Zuel vun de Kanner. Wann nach 

Froen dozou sinn, da si mir och bereet, iech Fro an Äntwert 
ze stoen.  

Gonçalves Cátia (LSAP): 

Merci fir déi Erklärungen. Ech hunn eng ganz präzis Fro 
nodeems ech den Dossier gesinn hunn. Den CIS entscheet 
jo eigentlech, wat mat deem Kand geschitt, dat e wéineg 
Schwieregkeeten huet. Wien ass déi Kommissioun? Wien 
ass do dran, respektiv wéi leeft do d’Zesummenaarbecht mat 
den Elteren? Do hate mer schonn e bëssen driwwer 
diskutéiert, datt d’Elteren och do solle ganz kloer mat abezu 
ginn. Wéi gesinn déi Modalitéite vun där Kommissioun aus?  

Conter-Klein Raymonde, Schäffen: 

Déi Kommissioun steet ënner der Leedung vum Inspekter a 
schafft mat Psychologen a mat der „assistant d’hygiène 
sociale“ zesummen. Do sinn eng Rei Leit, déi spezialiséiert 
sinn, dran. Si kréien d’Kanner iwwer d’Schoulpersonal 
gemellt. Da ginn déi Kanner dohinner geleet. Natierlech leeft 
dat alles mam Accord vun den Elteren. Och an eise Projet 
Molecule kommen d’Kanner nëmmen era wann d’Elteren 
domatter averstane sinn. D’CIS entscheet och, wéi dat alles 
soll mam Kand funktionéieren, well déi schaffe jo och mat der 
Léierpersoun zesummen. Do gi se jo och gewuer, wéi den 
Niveau vum Kand ass, wou se sollen usetze fir dat Kand 
nees op deen Niveau ze bréngen, datt et kann a senger 
Schoul funktionéieren.  

Wat duerno an der Molecule geschitt, dat geschitt ëmmer 
nëmme mat der Mataarbecht vun den Elteren, déi mussen 
averstane sinn, an och mat der Mataarbecht vum CIS. Do hu 
mir als Gemengerot oder als Schäfferot keen Impakt. 

Brecht Guy (LSAP): 

Ech wëll am Ufank vu menger Interventioun soen, datt se 
weder op der rietsextremer Säit ze sichen ass, nach ass se 
brong ugehaucht. Mä ech mengen, an do musst der mer e 
bësse Recht ginn, datt mer hei an der Gemeng e Problem hu 
mat deene Kanner, déi net Lëtzebuergesch schwätzen. Virun 
etleche Joeren, wéi d’Zuel iwwer 50% geklommen ass, do hu 
mer gestaunt a gesot, mer miisste kucken, datt mer dat an de 
Grëff kréien. An der Tëschenzäit – 2014 - leie mer bei 60%. 
A wann ech déi lescht Editioune vum Péiteng Aktuell kucken, 
wann ech d’Gebuerten do kucken, da kënnt nach eppes op 
eis duer. Dat dauert nach 6 bis 7 Joer bis déi Kanner 
ageschoult ginn. Ech mengen, an där ganzer Lëscht sinn 
nach eng hallef Dosen oder 8 Lëtzebuerger drop.  

Bon, den Här Buergermeeschter hat mer drop geäntwert, datt 
an der Tëschenzäit och déi Leit, déi eben net esou déi 
geleefeg Nimm hunn, awer Lëtzebuerger sinn. Mä dat ass 
nach keng Garantie, datt och doheem Lëtzebuergesch 
geschwat gëtt. 

Ech wollt awer och nach soen, datt, wa mer eis esou vill ofgi 
mat deene Kanner, déi net bäikommen – wat natierlech eis 
Pflicht ass a wat mer musse maachen -, wat geschitt da mat 
deene Kanner, déi ganz gutt Schüler sinn? Ginn déi net 
vläicht e bësse vernoléissegt? Oder wéi gëtt mat hinne 
gefuer? Also mer mussen eis an den nächste Joere vill 
Gedanke maachen, wéi mer dat do richteg an de Grëff 
kréien, well ech si bestëmmt der Meenung, datt den Zoulaf 
ëmmer méi grouss gëtt. Also wéi gesot, dat do wëll ech net 
als brong ugehaucht gesinn, mä ech mengen, et muss een 
iwwer esou Saache schwätzen. Et soll ee sech net virun 
esou eppes verschléissen, well wann een näischt seet, dann 
ass dat och net gutt.  

Conter-Klein Raymonde, Schäffen: 

Mir hunn effektiv vum Inspekter gesot kritt, datt mir de 
Moment an de Schoule 60% Kanner hunn, wou doheem net 

Lëtzebuergesch geschwat gëtt. Dat ass nun emol esou, mer 
hunn e ganz héije Prozentsaz vun Auslänner bei eis an der 
Gemeng. Wa mer awer elo kucken, wéi eis 
Schoulorganisatioun funktionéiert mat den Appui-Klassen, 
mat den Accueil-Klassen, mat der Hausaufgabenhëllef – de 
Moment hu mer jo praktesch 600 Kanner an de Maisons 
Relaisen, wou jo och eng Hausaufgabenhëllef gemaach gëtt 
– , da gi mer eis als Gemeng ganz vill Méi fir deene Kanner 
ze hëllefe fir dee ganze Package an der Grondschoul ze 
bewältegen. Et ass natierlech fir déi Kanner net ëmmer 
einfach, dat wësse mer. Mer mussen eis jo awer och bewosst 
sinn, datt ënner deene villen auslänneschen Nimm, déi mer 
bei de Gebuerten hunn, och schonn heiansdo déi zweet oder 
drëtt Generatioun elo do ass vun deene Leit, déi scho vläicht 
besser integréiert sinn a wou mer duerno kënne soen, datt et 
spéider besser mat deene geet.  

Natierlech, mir mussen de Moment ganz vill Efforte 
maachen, a mer wëllen déi Kanner jo och net eleng loossen. 
An dofir déi ganz Moossnamen, déi mer de Moment jo 
schonn agesat hu fir deene Kanner ze hëllefen. Wat mat 
deene Kanner geschitt, déi keng Schwieregkeeten hu mam 
Léieren, dat sinn déi Kanner, déi de Programm maachen 
esou wéi e virläit. Déi ginn net virgezunn, déi sinn nach ni 
virgezu ginn, well et war nach ëmmer esou, datt déi de 
Programm gemaach hunn. An domatter huet et sech. Wann 
dat Kanner sinn, déi ganz liicht léieren a wa se duerno méi 
gefuerdert musse ginn a se kommen an e Lycée oder op eng 
Uni an da Problemer kréien, dann ass dat awer schonn erëm 
e wéineg méi wäit ewech. Dat fält dann ënner d’Kompetenz 
vun de Lycéeën a vun den Unien. Ech kann iech just soen, 
datt fir déi keen extrae Programm leeft. Fir déi aner leeft 
natierlech de Programm, datt se gewëssen Zyklen an 3 Joer 
kënne maachen, wat jo schonn e grousse Virdeel ass. 

Mellina Pierre, Buergermeeschter: 

Ech wollt just soen, datt mir, wat d’Zuel vun den Auslänner 
ugeet, net méi héich leien ewéi eis Nopeschgemengen. Dat 
do ass en nationale Problem, deen op deem Niveau geléist 
muss ginn. Am Contingent hu mer jo och e méi héije 
Prozentsaz zougestane kritt géintiwwer anere Gemengen. 
Dat erlaabt eis, méi Leit anzestelle fir dann och de 
Bedierfnesser vun deenen, déi d’Lëtzebuerger Sprooch net 
beherrschen, ze hëllefen. Dofir hu mer och déi spezial 
Coursë fir de Kanner Lëtzebuergesch an Däitsch kënne 
bäizebréngen, also dat, wat se brauche fir d’Schoul hei ze 
maachen.  

Dat heescht, mer hu scho vum Ministère e Spezialcontingent 
krut ewéi Déifferdeng oder Esch, also besonnesch 
d’Südgemengen, dee méi héich läit an deen dem soziale 
Faktor Rechnung dréit.  

Gira Carlo (CSV): 

Ech hunn 2 Bemierkungen ze maachen. Dat eent ass eng 
Verständnisfro mat där Spezialklass, déi mer do aféieren. 
Madame Conter, dir hutt gesot, mer géife versichen, déi 
Kanner no 2 oder 3 Méint nees an hir Klassen anzeféieren. 
Wéi funktionéiert dat dann elo richteg? Well wa mer déi nees 
integréiert kréien, da miisste mer déi Klass jo opginn. Oder 
leeft déi dat ganzt Joer a ginn der do dat ganzt Joer iwwer 
ageschoult? Wéi wäit hu mer Méiglechkeete wann déi 
Kanner net méi an esou Klassen integréiert kënne ginn a wa 
se op aner Plaze musse verwise ginn? Oder wat fir aner 
Méiglechkeeten hunn se fir ënnerriicht ze ginn? 

Conter-Klein Raymonde, Schäffen: 

Et ass esou, datt een dat ganzt Joer iwwer an eng Molecule-
Klass kann integréiert ginn. Dat ass haaptsächlech wa 
Kanner, déi vläicht am 1. Trimester gutt matgeschafft hunn 

an dann am 2. Trimester ufänken – duerch iergendeng 
Ursaach – sech dernieft ze behuelen, wéi een dat op 
Lëtzebuergesch ka soen, a wou dann och massiv Problemer 
optauchen. Et ass jo och just geduecht fir déi, déi massiv 
Problemer hunn, do eran ze kréien a se an 2 bis 3 Méint op 
déi richteg Schinn ze leeden a Rou an déi Klassen 
zeréckbréngen, wou se erausgeholl goufen. Well ech 
mengen, et ass och net schéi fir déi Kanner, fir an enger 
Klass ze si wou wierklech dauernd Problemer sinn a wou och 
net ka richteg geschafft ginn. Déi Kanner si jo da 
benodeelegt.  

Wann et elo effektiv net geet an et gesäit een, datt een dat 
Kand einfach net kann a seng normal Klass zeréckféieren, da 
musse mer dat signaléieren. An dat läit dann net méi an der 
Kompetenz vun der Molecule-Klass oder vum Léierpersonal. 
Dat geet dann un d’Jugendgeriicht, dat dann entscheet, wou 
dat Kand hikënnt. Da kënne mer just hoffen, datt, wa mer dat 
mellen an dat Kand hei muss erausgeholl ginn, mer dat Kand 
och iergendwou anescht ënnerkréien. Dat ass de Moment 
net esou einfach.  

Natierlech hu mer och nees de Faktor Elteren, déi musse 
matspillen, esou datt mer op hire Versteesdemech kënnen 
zeréckgräifen. Si wëssen datt, wann esou Entscheedunge 
musse geholl ginn, dat och am Sënn vun hirem Kand ass.  

Gira Carlo (CSV): 

An de Maisons Relaisen hu mer jo och Personal, dat sech 
ëm Kanner mat spezielle Bedierfnesser këmmeren. Déi 
Kanner si jo awer elo net hei am Programm integréiert. Oder 
kann dat sech och iwwerschneiden? 

Conter-Klein Raymonde, Schäffen: 

Dat ka sech iwwerschneide wann dat e Kand ass, wat an 
d’Molecule-Klass kënnt a wat och an der Maison Relais ass. 
Da muss jo souwisou en Austausch stattfannen a gekuckt 
ginn, wéi déi eng an déi aner Struktur mam Kand eens gëtt. 
Duerno muss dat sech jo ausgläichen. Déi musse kënne 
matenee schwätzen. Et geet jo net, datt da laanschtenee 
geschafft gëtt well mir jo och schonn extra Personal hunn an 
der Maison Relais. An da muss ebe gekuckt gi wat fir d’Kand 
am beschten ass.  

Gira Carlo (CSV): 

Ech wollt nach eng Bemierkung maachen zu deem, wat den 
Här Brecht gesot huet. An engem Punkt sinn ech awer net 
esou skeptesch wéi hien, wat déi gutt Schüler ugeet. Ech 
mengen, mer hu jo awer Pädagogen a se wësse jo och, 
wouhinner se e Kand orientéieren. Da ginn déi jo awer och 
esou gefördert, datt se kënnen op deem Niveau schaffe wou 
se higehéieren. 

Accord à l’unanimité. 

8.2. 

Enseignement. 

Approbation des Plans de Réussite Scolaire (PRS) – 
décision. 

Conter-Klein Raymonde, Schäffen: 

Da komme mer elo op de PRS 2014-2017, fir dee 
guttzeheeschen. Deen ass opgesat gi vun de Comité 
d‘écolen aus eise Schoule Péiteng, Rodange a Lamadelaine, 
déi dës Pläng ausgeschafft hunn. D‘„Agence pour le 
Développement de la Qualité scolaire“ huet d’Evaluatioun 
virgeholl an den Inspekter huet och zougestëmmt. 
D’Schoulkommissioun huet e positiven Avis dozou ofginn. 

Wann ech géif in extenso dorop agoen, da wier dat zevill, 
well dat ass quasi e Buch. Dofir hunn ech geduecht, ech géif 
iech och hei punktuell dat erauszéien, wat wichteg ass an 
dësem PRS. D’Struktur vun dëse Pläng stellt sech 
zesummen aus:  

a) der Analys vun der aktueller Situatioun, dat heescht mat 
de Stäerkten a mat de Schwaachpunkten;  

b) de Projeten an de Moossnamen, déi scho bestinn;  

c) de Prioritéiten. 

Da kënnt d’Definitioun vun den Objektiver an d’Plange vun 
deenen Objektiver. Dat heescht d’Objektiver, déi 
ënnergeuerdnet Objektiver an dann d’Aktiounspläng.  

Da kommen d’Ressourcen an d’Spill, an zwar déi, déi scho 
bestinn; dann déi, déi extra Ressourcen, déi gebraucht gi fir 
déi Pläng auszeféieren; an dann d’Bedierfnesser vun der 
Weiderbildung.  

Da kënnt och nach de Prozess vun der Gültegkeetserklärung 
vun dësem PRS, dat heescht d’Ënnerschrëft vun all deene 
Parteien, déi mat dru geschafft hunn; d’Empfehlunge vum 
Inspekter; an och nach den Avis vun der „Agence pour le 
Développement de la Qualité scolaire“ an och nach 
d’Zoustëmmung vum Gemengerot.  

Do picken ech aus dëse Punkte just d’Prioritéite vun dësem 
PRS vun deenen eenzelne Schoulen eraus.  

Zu Lamadelaine sinn haaptsächlech d’Prioritéiten op 
d’Sproochförderung festgeluegt ginn. D’Freed um Liese soll 
gefördert ginn, déi phonologesch Bewosstheet soll bei de 
Schüler geprägt ginn an et sollen och gemeinsam Regelen 
opgestallt gi fir d’Schoulkanner – och ausserhalb vun de 
Klassesäll. Dat heescht d’Zesummeliewe vum 
Schoulcampus. Weeër sollen och gesicht gi fir d’Charta am 
Schoulalldag ze verankeren; d’Zesummeschaffen um 
Schoulcampus an den Austausch mat de Schoulpartner soll 
verbessert ginn.  

D’Schoul Péiteng huet sech haaptsächlech d‘Präventioun 
vun der Gewalt mat Formatiounen a Spiller fir d’Kanner 
erausgesicht. Dat heescht si sollen och doranner eng 
Fortbildung maachen, esou datt d’Gewalt sech net weider 
zouspëtzt. Da solle si awer och d’Sproochen entwéckelen, 
also e bessert Versteesdemech an eng besser oral 
Produktioun vun der Lëtzebuerger Sprooch upeilen. 
Doriwwer eraus ginn och ënner anerem Liesatelieren 
organiséiert, Rollespiller duerchgezunn an et gëtt eng 
Theaterschoul op d’Bee gestallt. 

Fir d’Schoul Rodange ass d’Zil eng systematesch a 
strukturéiert Entwécklung vun dem Versteesdemech a vum 
Kenneléiere vun de Kanner esou wéi d’Nëtzlechkeet vun de 
Sproochen, déi an der Grondschoul geléiert ginn. Doriwwer 
eraus awer och nach d’Entwécklung an d’Verbesserung vun 
der Kommunikatioun, déi an der Schoul weidergefouert soll 
ginn.  

Dat si ganz kuerz d‘Ëmrëss vun dem PRS vun eise 
Schoulen. Iwwer verschidde Punkte kënne mer nach 
schwätzen. Ech gesinn do ganz vill Erausfuerderungen, déi 
un d’Léierpersonal erukommen an déi dat wëllen 
duerchzéien an deene Joeren a fir déi dëse PRS op d’Bee 
gesat gouf. Et ass natierlech, wann dat esou duerchgezu 
gëtt, eng wonnerbar Saach fir eis Kanner. 

Gonçalves Cátia (LSAP): 

Ech hu mer déi dräi Rapporte gutt ugekuckt an hätt dozou 
och e puer Froen. Um Ufank wollt ech awer nach e Lien 
maachen zu deem, wat den Här Brecht virdru sot a wou eng 



 
Péiteng Aktuell - n° 109 

 
  Séance publique du 16 juin 2014  

 
 - page 29 - www.petange.lu 

Problematik festgestallt gouf a wou hei versicht gëtt, eng 
Äntwert dorop ze ginn, a wou ech och denken, datt dat déi 
richteg Äntwert ass. Ech wëll och vläicht aus menger 
Erfahrung schwätzen. Ech sinn net als Lëtzebuerger gebuer, 
sinn an d’Spillschoul gaangen ewéi jiddereen. Vläicht war et 
och méi einfach well d’Majoritéit Lëtzebuerger waren oder 
Lëtzebuergesch geschwat hunn. An dat ass eng Situatioun, 
déi sech elo ëmgedréint huet, wat heescht, datt et fir 
verschidde Kanner méi schwéier ass fir Lëtzebuergesch ze 
léieren, respektiv si brauche méi laang fir d’Sprooch ze 
integréieren. Wat awer net heescht – an do warnen ech 
virdrun – datt et da souwisou heescht, datt Schwieregkeete 
komme wann Net-Lëtzebuerger do sinn. Déi Generalisatioun 
soll een awer wierklech net maachen.  

Wat d’Rollenger Schoul ugeet, do geet Rieds vun engem 
SIMS-Konzept fir d’Méisproochegkeet ze förderen. 
D’Méisproochegkeet, wat net Villsproochegkeet heescht. Et 
ass e Konzept, dat et an der Schwäiz gëtt. Ech hunn et ganz 
interessant fonnt ze liesen, datt si eigentlech soen, datt een 
och d’Mammesprooch mat soll förderen. Dat heescht datt ee 
béide Sprooche muss Rechnung droen an datt een 
eigentlech net soll soen, datt, well een eng gewësse Sprooch 
doheem schwätzt, ee schlecht am Däitschen oder am 
Franséischen ass. Dat ass ee Punkt, dee wichteg ass. Fréier 
war net alles besser, well fréier ass dacks den Amalgam 
gemaach ginn datt, wann een net Lëtzebuergesch doheem 
schwätzt, een och schlecht am Däitsche war. Hei gëtt 
eigentlech bewisen – a ganz vill Studie weisen dat och – datt, 
wann d’Mammesprooch gefördert gëtt, dann ass d’Léiere vun 
anere Sproochen och méi einfach. Dorop muss ee wierklech 
setzen.  

Natierlech begréissen ech och d’Freed um Liesen, well dat 
ass jo och en Deel vum Sproocheléieren, well et méi einfach 
ass wann ee Bicher liest. Mir hunn ëmmer gesot krut an der 
Schoul, mer sollte Bicher liesen. Dat hunn ech och gemaach 
an et ass och gutt ginn. Ech sinn och mat der Zäit besser 
ginn, besonnesch am Däitschen. Wat awer vläicht och 
wichteg ass, dat ass den Ëmgang mat den digitale Medien. 
Hautdësdaags – dat war zu menger Zäit net esou – hu se 
och e puer Schwieregkeete wat d’Opmierksamkeet ugeet, 
well se mat esou ville Saachen ewéi iPad, Handyen asw. 
konfrontéiert ginn, datt se sech net méi kënnen eng hallef 
Stonn laang kloer konzentréieren. Ech denken, datt do Bicher 
liesen wierklech kéint hëllefen. Ech weess, datt mer vläicht 
an de Schoulklassen net onbedingt iwwerall e Lieseck 
kënnen ariichten. Dat gëtt an anere Schoulen am Ausland 
gemaach. Et soll een awer kucken, datt grad déi gutt Schüler, 
déi vläicht éischter mat den Aufgabe fäerdeg sinn, sech 
kënnen an d’Bibliothéik zeréckzéie fir e Buch ze liesen, fir 
weider Aufgaben ze maachen oder wéi och ëmmer.  

Wat elo Péiteng ugeet, esou begréissen ech och hir 
Präventioun vun der Gewalt. Et geet einfach dovunner aus, 
datt een de Kanner bäibréngt, wéi ee respektvoll mat sengem 
Noper ëmgeet. Ech denken, datt dat d’Basisedukatioun ass. 
Wann dat doheem net esou gutt leeft, da muss eben 
d’Schoul agräifen. Mä et wier och gutt, wann een d’Eltere géif 
mat abezéie wann effektiv vill Schwieregkeeten do sinn. Do 
gesinn ech och ganz kloer, datt eng Theaterschoul e super 
Mëttel ass fir dat ze erreechen, grad esou wéi aner 
Aktivitéiten, déi se ugefaangen hunn. Ënner anerem de 
Schoulsportdag, deen ech och absolut top fannen. Wann dee 
Projet elo esou ëmgesat gëtt, da komme mer do ganz kloer 
virun. 

Conter-Klein Raymonde, Schäffen: 

Et ass natierlech och bewisen, datt et fir déi Kanner, wou 
doheem d’Mammesprooch net gutt gefördert a geschwat 

gëtt, vill méi schwéier ass fir eng aner Sprooch ze léieren. 
Mer hu ganz vill Auslänner hei, déi iergend en Dialekt 
schwätzen, déi hir Mammesprooch emol net richteg 
definéieren. Dann hunn d’Kanner keng richteg Basis fir eng 
aner Sprooch ze léieren. Dat ass natierlech och bekannt. Et 
ass awer och bekannt, datt déi Leit, déi aus iergendenger 
südlännescher Sphär kommen - wou haaptsächlech 
franséisch oder portugisesch geschwat gëtt a wou d’Basis 
eng romanesch Sprooch ass – méi Problemer hunn am 
Däitschen. Et ass guer net esou einfach fir déi, fir dat 
auszeschwätzen. Also dat ass awer och bekannt.  

Fir elo nach eng Kéier op déi aner Saach hinzeweisen, wat 
d’Gewalt ugeet, do kann ee just soen, datt den A an den O 
am Liewen de Respekt ass, deen ee geléiert gëtt fir sech, fir 
déi aner Leit, fir seng Matschüler a fir d’Léierpersounen. 
Wann iech scho vun Ufank un de Respekt geléiert gëtt, dann 
huet een dat a sech. An dat ass eppes wat een net esou 
séier verléiert wann een Erwuessen ass. A wa mer bis 
Respekt an enger Klass hunn, da funktionéiert se allgemeng 
och vill besser an et huet ee vill manner Gewalt. Dofir hoffen 
ech och, datt dat do alles en Erfolleg gëtt.  

Gira Carlo (CSV): 

Ech wollt och hei nach eng Kéier soen, datt ech an dësem 
Punkt vollt Vertrauen hunn an dëse PRS, dee vun de Leit 
opgestallt ginn ass, déi um Terrain schaffen. Et ass jo och 
eng Méiglechkeet, ebe just dat, wat mer virdrun ugeschwat 
hunn, an zwar do entgéint ze wierke wou Problemer sinn an 
ze kucke fir se geléist ze kréien. Et ass och kloer, datt – wat 
d’Madame Conter och sot – d’Kand soll am Mëttelpunkt stoe 
vun där ganzer Saach. Ech wëll awer och nach eng Kéier 
drop hiweisen, datt een net däerf midd gi fir d’Elteren an 
d’Pflicht ze huelen a se och op déi Verantwortung 
hinzeweisen, déi se hunn an der Erzéiung vun de Kanner. Et 
soll een den Elteren awer och kee falscht Bild ginn, zum 
Beispill datt Pädagogen do wieren, déi dat besser kéinten 
oder all Acteuren, datt déi besser wieren. Mä et soll een den 
Eltere kloer maachen, datt d’Eltere sollen dofir suergen, datt 
et hire Kanner gutt geet an datt si sech ëm d’Wuel vun hire 
Kanner solle këmmeren. Do kréie mer en Erfolleg, well et ass 
haaptsächlech an deene Beräicher – ob dat Lëtzebuerger 
oder Net-Lëtzebuerger sinn – wou d’Famill net funktionéiert , 
wou mer eben d’Problemer hunn. An do musse mer méi 
agräifen ewéi bei deenen aneren. 

Conter-Klein Raymonde, Schäffen: 

Dat gesitt dir ganz richteg. Mir dierfen als Gemeng – och mat 
deene ganze Strukturen, déi mer zur Verfügung stellen – net 
vergiessen, datt d’Elteren nach ëmmer haaptsächlech dee 
Volet sollen erfëllen, deen d’Erzéiung vun hirem Kand 
ubelaangt. Dat ass natierlech e wéineg an d’Hannertreffe 
geroden. Well wann dir äert Kand moies um 7 Auer ofgitt an 
der gitt et owes um 7 Auer sichen, da kënnt ganz dacks dat 
Gefill op, déi aner géifen d’Aarbecht maachen. Dofir gesitt dir 
et ganz richteg, datt mir d’Elteren nees mussen an 
d’Verantwortung zéien an hinnen och nach eng Kéier virun A 
féieren, datt et hiert Kand ass an datt si och d’Verantwortung 
droen.  

Mä dat ass natierlech eng Saach vun der Schoul a wéi si 
Elterenowender organiséieren, wéi de PRS soll ausgefouert 
sinn. Déi aner, déi sougenannten ausserschoulech 
Aktivitéiten, wou mer d’Eltere solle mat abezéien, do kënne 
mir als Gemeng oder als aner Opfankstruktur e Wuert 
matschwätzen. Mä dat anert fält alles ënner d‘Schoul, 
d‘Léierpersonal an den Inspektorat. 

Accord à l’unanimité. 



 
Péiteng Aktuell - n° 109 
 
Séance publique du 16 juin 2014  

 
www.petange.lu - page 30 - 

8.3. 

Enseignement. 

Approbation d’un crédit supplémentaire au montant de 
100.000 euros pour le premier équipement de plusieurs 
salles de classe – décision. 

Conter-Klein Raymonde, Schäffen: 

Mir hunn elo méi oder manner ausgerechent a mer wäerten 
op ronn 100.000 Euro kommen. Dat ass eng stattlech Zomm, 
déi mer awer brauche fir eis Klassen deementspriechend 
auszestatten esou wéi déi aner, also esou datt mer 
d’Schoulbänken, d’Dëscher an d’Schoultafelen och hunn. 
Ech géif iech bieden, dofir dëse Kredit ze stëmmen.  

Wann der och d’Tabell kuckt, da steet och do dran, datt mer 
bei am Budget nach an der Rei sinn an datt mer duerch dës 
Ausgab net an d’Laberente kommen.  

Mellina Pierre, Buergermeeschter: 

Ech wëll heizou soen, datt déi finanziell Situatioun mat 3,2 
Milliounen Euro , déi do steet, awer net ganz richteg ass. Ech 
hunn elo just gesinn, dass eng Zomm vun 2,1 Milliounen 
Euro vergiess ginn ass, esou datt déi finanziell Situatioun 
nach besser ass ewéi at, wat do steet, an zwar 5,3 Milliounen 
Euro. Mer mussen deen Tableau nach upassen.  

Accord à l’unanimité. 

9.1. 

Propriétés. 

Compromis pour l’acquisition d’un terrain à Pétange, lieu-
dit «rue de l’Eglise», de la part de M. Armand Goldschmit 
et de Mme Marie Andrée Franck – approbation.  

Mellina Pierre, Buergermeeschter: 

Wann een e wéineg an der Geschicht wullt, dat stellt ee fest, 
datt 1958 en Ofkommes mat dem Här an der Madame 
Goldschmit gemaach gouf. An zwar wéi mer déi Spillschoul 
gebaut hunn, déi mer elo ewech gerappt hunn a wou mer elo 
un hiert Haus ubaue wëllen. Si waren averstanen, datt mer 
op 25 Zentiar konnte bauen. Dat ass awer ni regulariséiert 
ginn a wéi mer de Kadaster komme gelooss hu fir dat genee 
auszemoossen ze loossen am Kader vum Bau vun der neier 
Maison sociale, wollte mer dat elo ee fir allemol 
regulariséieren. Opgronn vun deem Ofkommes vun 1958, 
wou si eis déi 25 Zentiar gratis zur Verfügung gestallt hunn, 
krute si als Géigeleeschtung e puer Aarbechte gemaach. Mer 
géifen dat dann elo regulariséieren an e Compromis 
stëmmen, wou mer dat festhalen. Wann dir domatter 
averstane sidd, da géife mer dat och aktéieren, well dann ass 
den Terrain, op deem mer elo bauen, an eisem Besëtz.  

Approbation à l’unanimité. 

9.2. 

Propriétés. 

Acte pour la vente de terrains communaux sis à Pétange, 
rue Prinzenberg, à M. Roberto Luis Simoes Morais et 
Mme Sonia Maria Teixeira Melo – approbation. 

Mellina Pierre, Buergermeeschter: 

Dat war e Compromis, dee mer de 26. Februar 2014 
ënnerschriwwen hunn an deen de 24. Mäerz 2014 vum 
Gemengerot guttgeheescht gouf. Mer hunn den Akt den 

22. Abrëll 2014 beim Me Edouard Delosch zu Dikrech 
ënnerschriwwen. Do ginn Terraine mat enger Gréisst vun 
1,14 Ar un déi Leit ofgetrueden, an zwar fir 22.800 Euro, also 
fir 20.000 Euro den Ar. Et geet elo drëm, deen Akt, dee mer 
ënnerschriwwen hunn, guttzeheeschen. 

Approbation à l’unanimité. 

10. 

Infrastructures routières. 

Réaménagement du Centre de Rodange moyennant une 
zone de rencontre du type «shared space» - décision de 
principe. 

Breyer Roland, Schäffen: 

Mir hunn iech eng kleng Dokumentatioun virbereet fir drop 
hinzeweisen, wat mer wëlles hunn am Zentrum vu Rodange 
ze maache wann en dann emol eng Kéier fäerdeg ass. Den 
Zentrum vu Rodange steet am „plan pluriannuel financier“, 
dee mer virgestallt hunn, mat 7,040 Milliounen Euro dran. Et 
ass eng gewalteg Zomm fir aus dem Zentrum vu Rodange, 
deen an deene leschte Joeren degradéiert gouf, nees eng 
Opwäertung ze maachen. Et muss ee feststellen, datt den 
Zentrum net eleng duerch d’Aarbechten, déi do gemaach 
ginn a gi sinn, net méi engem attraktiven Zentrum oder 
Stadkär entsprécht. Et ass dorëm gaange fir deem Rechnung 
ze droen an deem Trend, deen ewell do ass, entgéint ze 
wierken. Et stëmmt och, datt déi Aarbechten net onbedingt 
zu enger Opwäertung bäigedroen hunn. Mä dës Aarbechte 
ginn awer elo lues a lues ofgeschloss. Wa mer déi nächst 
Woch mam Cortège duerchtrëppelen, da wäerten déi 
meeschte Lächer zou sinn, awer nach net alleguer. Mä mer 
sinn awer zouversiichtlech, datt mer dee Schantjen am 
Zentrum vum Rodange geschwë kënnen ofschléissen. Grad 
esou wéi d’Philippart Strooss hannenaus a Richtung 
Lasauvage. De Projet war gewalteg, a wat elo ka kommen, 
dat ass dee schéine Finissage fir d’Liewensqualitéit vu 
Rodange nach eng Kéier unzehiewen.  

Dofir wollte mer den Titel „shared space“ virschloen. Wat 
muss do fir d’éischt gemaach ginn? An der Dokumentatioun, 
déi der virleien hutt, gesi mer déi aktuell Situatioun vun der 
Hierarchie vun de Stroossen. De Moment ass de Blobierg 
nach en CR, e „chemin repris“, also eng Statsstrooss. Déi 
huet mussen duerch eng Entscheedung vum Gemengerot an 
eng „voirie vicinale“ gestallt ginn. Dat ass ënnerwee, mä et 
ass nach net zeréck mat der Zoustëmmung vun der Autorité 
supérieure. Wa mer dat dann hunn an dann deen Tosch 
maachen, esou datt de Brouckerwee dann e „chemin repris“ 
gëtt an dat anert e „chemin vicinal“, da kënne mer och 
anescht plangen ewéi dat virdrun de Fall war.  

Dee ganzen Zentrum vu Rodange, deen eng besser Qualitéit 
soll hunn, soll vum Kulturzentrum bis un den Ufank vun der 
Philippart Strooss, a bis bei d’Neiwiss Schoulgebai a 
praktesch bis bei de Kierfecht goen. Dann an engem 
zweeten Deel och nach laanscht de Fussballsterrain erof bis 
op d’Plaz, wou de Moment de Kiosk steet. Heifir soll nach 
eng zweet Phas agelaut ginn. 

Firwat hu mer déi „zone de rencontre“ gewielt? Ma well dat 
eng Empfehlung vum Ministère ass a well et och schonn op 
Plaze probéiert gouf an hei d’Eegeschafte kloer sinn. Den 
Zentrum vu Rodange eegent sech ganz gutt fir esou eng 
„zone de rencontre“ ze maache well:  

a) en net ze zevill grouss ass,  

b) well e vill Komponenten huet, déi an esou eng Zon 
gehéieren, dat heescht en ëffentlechen Transport, 
d‘Autoen an och d’Foussgänger, 

c) en huet och eng Kadenz vun Autoen, déi wäit ënner där 
läit, déi op aner Plaze sinn, wou esou eng Zon 
ausprobéiert ginn ass. 

Et ass also praktesch eng ideal Plaz fir esou eng „zone de 
rencontre“ ze schafen.  

Wat ass esou eng „zone de rencontre“? Dat ass am Fong 
geholl keng Delimitatioun méi mat Trottoiren a Bordürssteng, 
mä et ass eng platt Zon, wou jidderee sech begéint a wou 
jiddereen am Respekt virun deem anere soll evoluéieren. Dat 
heescht, et gëtt keng Virfahrten, mä just de Respekt virun 
deem méi Schwaachen, wat och déi éischt Regel ass. De 
Foussgänger soll méi respektéiert ginn ewéi en Auto oder e 
Bus. Déi Zon soll awer dann och mat „mobilier urbain“ a 
Beem ageriicht ginn, esou datt ee sech awer kann 
orientéieren, wou ee soll trëppelen a wou ee soll fueren. Et 
ass elo net, datt dat Chaos pur ass. Et ass schonn duerch 
verschidde Signalementer ugewisen. Déi weisen och, datt et 
„barrierefrei“ ass. Et ginn och Bandën ugeluegt fir déi Leit, déi 
net esou gutt gesinn. An déi ginn dann och den Unhaltspunkt 
fir de Foussgänger, deen da weess, datt e sech op där Säit 
soll halen.  

Et gi schonn esou Zonen hei am Land, et ass also net esou, 
datt mir d’Rad nei erfannen. Mir sinn awer der Meenung, datt 
et gutt wier fir an déi Richtung ze denken an domatter einfach 
d’Liewensqualitéit an d’Gesellegkeet oder d’Attraktivitéit 
eropzesetzen. 

Déi „zone de rencontre“, wa se dohinner sollt kommen, soll 
eng Tempo 20-Zon sinn. Dat huet de grousse Virdeel, datt et 
och nach zur Sécherheet bäidréit. Well et gesäit ee ganz 
anescht wann ee mat 20 ënnerwee ass ewéi wann ee mat 50 
ënnerwee ass. Och de Bremswee ass deementspriechend 
méi kuerz.  

Esou Zone ginn et schonn, mer waren der och scho 
besichen. Mer wëllen och, datt dat hei e Projet gëtt, wou de 
Gemengerot vun Ufank u mat agebonne gëtt an och d’Leit 
am grousse ganzen. Dofir hu mer wëlles, och verschidden 
Informatiounsversammlungen z’organiséieren, wourop ech 
nach ze schwätze kommen. 

Déi Zonen, déi mer hei am Land kucke waren an déi sech 
iergendwéi ähnelen, dat ass emol déi zu Bartreng ronderëm 
d’Kierch an d’Gemeng, wou eng Kadenz vun 8.000 Autoe pro 
Dag gezielt goufen. Eng Kadenz, déi mir hei zu Rodange bei 
wäitem – a Gott sei Dank – net hunn. Wann et do 
funktionéiert, da miisst et och hei kënne funktionéieren. Déi 
Saache sinn natierlech net bëlleg. Et gëtt en héichwäertege 
Belag an net just dee schwaarze Makadam, mä et ginn aner 
attraktiv Biedem verluegt. Zu Nidderkuer hu se dat och an 
der rue de l’Eglise an a Richtung Kierfecht erop. Mä dat ass 
net mat eis ze vergläichen, well dat méi en Duerfcharakter 
huet ewéi bei eis. Mä mer wollten déi Saache kucke goen.  

Et ass geduecht, datt mer ganz einfach sollen eis mat der 
Problematik an der Attraktivitéit beschäften, déi dee „shared 
space“ soll bréngen. Dofir wollte mer elo higoen an de 
Gemengerot informéieren, datt mer an déi Richtung ginn. Déi 
éischt Virschléi wollte mer schonn hei mat op de Wee huelen. 
Den 10. Juli wollte mer fir d‘Bierger aus dem Zentrum vu 
Rodange eng gréisser Opklärungsversammlung maache fir 
hinnen ze weisen, datt mer an déi Richtung denken – wann 
de Gemengerot domatter averstanen ass. A mer wollten och 
mat Workshope schaffen, wou d’Bierger an d’Geschäftsleit, 
déi do wunnen an dorunner interesséiert sinn, kënne 
matmaachen. Och de Gemengerot kann do matmaachen. 
Déi Workshope sollen den Hierscht iwwer bis an de Wanter 
era lafen. Mer ginn do op Plazen déi Saache kucken a gi mat 
de Leit schwätzen, wat si de Moment dovunner hunn. An 
dann, wann dee Projet esou soll evoluéieren, wollte mer de 

Projet den 1. Januar op den Instanzewee ze ginn. Dat 
heescht déi Saachen all ausschaffe fir de Projet definitiv hei 
op den Dësch ze kréien, ze diskutéieren an – wa méiglech – 
dann och ofstëmmen ze loossen. Wann dat positiv ausgeet, 
da kéinten d’Aarbechte fréistens am Januar 2016 ufänken. 
Mat enger Frist vun engem gudde Joer miisste mer bis Juli 
2017 kéinten hikommen, wa mer elo direkt an deem Sënn 
kéinten urappen. Hei war just fir de Moment eng 
Informatiounsversammlung fir de Gemengerot, wat mer awer 
schonn eng Kéier an engem 5-Jores-Plang virgestallt hunn a 
wou mer och denken, an déi Richtung ze goen.  

Et soll ee sech Gedanke maachen a sech domatter 
auserneesetzen. Et ass keen Allheelmëttel, mä et ass awer 
eng attraktiv Saach, well déi Zentre gi vill méi schéin. Virun 
der Kierch soll eng gréisser Plaz entstoen, déi e bësse méi 
héich geluecht gëtt. De Blobierg an d’rue Nic Biever solle jo 
verbonne ginn als normal „voirie vicinale“, a wou mer dann 
uewen alles berouegen. Déi Parkingen, déi elo 
verschwannen, an déi nei Residenzen, déi entstinn, gi 
souwisou schonn en neit Bild. Déi Parkinge sollen awer 
duerch en ënnerierdesche Parking kompenséiert ginn, deen 
nach geschaf gëtt. Da behale mer quasi en autofräien 
Zentrum, wat de Parking ugeet. Doduerch datt deen an der 
Périphérie oder ënner Grond ka geschéien, kënne sech d’Leit 
am Zentrum ophalen a sech och fräi bewegen. Dat ass d’Iddi, 
mä bis dohinner ass et nach e wäite Wee. De Käschtepunkt 
ass och nach net 100% definéiert. Mer haten eng Schätzung 
gemaach mat 7 Milliounen Euro. Donieft hu mer jo och nach 
d’Philippart Strooss, déi schonn e puer Millioune kascht huet. 
Also et ass scho vill investéiert ginn, an et wier och nach vill 
ze maache wann de Gemengerot an déi Richtung wéilt 
matdenken. Dat wier dat, wat mer iech wollt mat op de Wee 
ginn. Mer huelen och gäre Suggestiounen entgéint. De Projet 
ass nach net geräift an et ass just eng Iddi, a wat fir eng 
Richtung mer denken. Wann dir mat an déi Richtung wëllt 
denken, da wäerte mer eis méi wéi eng Kéier gesi fir am 
Detail driwwer ze diskutéieren. 

Conzemius-Holcher Josette (CSV): 

Mer solle jo och Suggestioune mat erabréngen. Ech fannen 
den Zentrum, wéi e soll gemaach ginn, tipp topp, mä wat mer 
net gefält, dat ass dat mam ënnerierdesche Parking. Ass dat 
net duerno eng geféierlech Saach, wou d’Leit fäerte fir 
eranzegoen? Mer gesinn dat jo op der Gare. Wa d‘Leit 
duerch eng Gare oder ënnendrënner musse goen, da fäerten 
se e bësse fir do parken ze goen. Ech denken, do misst een 
drop oppassen ob et net anescht méiglech wier. Et ass zwar 
flott, wann et ënnerierdesch wier, mä et wier och gutt wann et 
uewendrop wier. Mä dat ass eng Saach vun Usiicht.  

Wat den 10. Juli ugeet, hu mer dann do d’Lächer alleguer 
zou wa mer d’Leit ruffen? Well fir de Moment gesäit et jo 
ganz schlëmm aus. 

Breyer Roland, Schäffen: 

Firwat mengt der, datt mer den 10. Juli gewielt hunn? 

Conzemius-Holcher Josette (CSV): 

Ech sinn domatter averstanen. 

Breyer Roland, Schäffen: 

Fir awer am Kloertext ze schwätzen. Deen ënnerierdesche 
Parking kann een awer sécher an och flott maache mat 
modernen, technesche Mëttelen. Mer hunn de Parking och 
schonn ënnersicht am Schäfferot, a mer maachen en och 
méi bequem – mer hunn esouguer op déi eng oder aner 
Parkplaz verzicht, déi mer hätte kënne weider maachen – 
esou datt een och ka manövréieren. Déi ënnerierdesch 
Parkingen hunn ëmmer den Nodeel, datt se wierklech op de 

Minimum berechent sinn an datt ee scho muss en Ass si fir 
an déi Parkplazen eranzekommen. Mer hu versicht, dorunner 
ze denken. Déi genee Pläng komme jo nach heihinner wann 
et esou wäit ass.  

Wat de Schantjen ugeet, do hutt der vläicht gesinn, datt eis 
Leit e Samschdeg geschafft. Dat ass eng Koordinatioun, déi 
heiansdo schro ass. Mer hunn e puer Concessionnairë 
beieneen a wou een op deen anere waart fir d’Lach zou ze 
maachen. Mer hunn de Creos, mer hu Sudgaz, d’Gemein-
schaftsantenn, de Kanal an d’Waasserleitung do. A wann ee 
seng Stécker net erbäi kritt, da bleift d’Lach opstoen. Et huet 
een d’Koordinatioun net am Grëff. Mir hunn eis Leit e 
Samschdeg schaffe gelooss fir elo net nach eng Kéier eppes 
erauszezéien. Et bleiwen nach 2 Lächer opstoen, déi mussen 
och opstoe bleiwe fir d’Zuchlächer. Déi wäerten och net esou 
séier zougemaach ginn. Wat dee ganze Schantjen an der rue 
du Commerce ugeet, esou ass den éischten Objektiv, datt 
mer Enn der Woch den ëffentlechen Transport nees 
erakréien iwwer d’rue de la Gendarmerie. Esou datt de Bus 
nees ka lafen an d’Leit dee kënnen huelen. Den definitive 
Belag wäert dann awer nach net do sinn. Et kann een do 
trëppelen, mä mat den Talleken an de schéine Kleeder wier 
et net ze recommandéiere fir dohinner ze goen. Mer hunn 
also en anere Parcours fir den Nationalfeierdag virgesinn.  

Och wat de Schantjen an der Philippart Strooss ugeet, do 
gëtt och heiansdo gesot, et wieren nach eng ganz Rei Lächer 
op. Dat stëmmt, et si Flicken op, dat sinn eigentlech kleng 
Lächer well déi ëffentlech Beliichtung nach net fäerdeg ass. 
Do kommen och nach Iwwergangsluuchten, Luuchte fir 
d’Foussgängerweeër dohinner, an dofir steet dat nach op. An 
et steet nach e gréissert Lach bei der rue des Ecoles op, mä 
dat ass dem Promoteur säint a wou mer och schonn 
intervenéiert hunn. Et ass e schroe Schantjen, dat si mer eis 
bewosst. Ech war e Samschdeg nach dohinner kucken, an et 
mécht ee sech keng Frënn wann een dohinner geet. Mä mer 
gesinn awer d’Enn vum Tunnel, dat ass sécher. 

Gira Carlo (CSV): 

Ech gi gäre mat op dee Wee, deen der hei virgezeechent 
hutt. Mä da soll een och wierklech de Courage hu fir eppes 
Neies ze maachen, an net wéi et schonn op de Pläng 
ausgesäit. Do sinn e puer schéi gréng Punkten drop ze 
gesinn, wat jo Beem sinn. An déi Workshope begréissen ech. 
Mä et soll net esou sinn, datt d’Leit dohinner kommen a sech 
dergéint wieren, datt do Beem virun hir Dir kommen. Do soll 
ee wierklech e Konzept ausschaffen, wou Leit sech wierklech 
kënne begéinen. Et ginn och Spiller, déi ee mat kann abauen 
ouni datt dat eng Spillplaz gëtt. Wann een dee Courage hätt 
fir dat ze maachen, da wier dat ganz flott.  

Dir hutt d’Plaz ronderëm d’Kierch zu Nidderkuer ugeschwat, 
mä déi ass vläicht net ze empfehlen, well se zimlech öd ass. 
Hei soll ee wierklech de Courage hunn an eppes fir d’Leit 
maachen, wou si sech gären ophalen. 

Breyer Roland, Schäffen: 

Also dofir hu mer jo d’Leit mat invitéiert. Et gëtt virgestallt an et 
ginn Aarbechtséquipë gemaach. Déi eng kuckt méi wéi de 
Verkéier soll lafen, wéi d’Liwwerunge solle geschéien – do 
solle vläicht Leit matschwätzen, déi dorop ugewise sinn. 
Anerer, déi sech gären do ophalen, op enger Bänk sëtzen an 
nach anerer ewéi Jonker solle sech mellen a sech Gedanke 
maachen. De Gemengerot soll duerno och seng 
Verantwortung huelen. Dir hutt Recht. Wa mer Stroosse 
virstellen – a mer sinn elo amgaangen d’rue Belair ze 
konzipéieren – da maache mer ëmmer 4 Modeller. Elo 
maache mer do och geschwënn eng Opklärungsversammlung. 
E schéine Modell mat vill Beem dran, a wa mer mat de Leit 
zesummekommen, da kënnt dësen an dee Bam nees ewech, 

well d’Leit dat gären hätten. Si froen, wien dann d’Blieder 
oprafe kënnt, an da bleift net méi vill iwwereg zum Schluss.  

Hei musse mer e wéineg méi konsequent sinn. Et huet 
nëmmen Erfolleg wann et schéin duerno ass an net e faule 
Kompromëss. Do ass de Gemengerot och gefuerdert fir ze 
soen, en hätt dat gären esou. Och wann dat net deem vun 
enger gewësser Zuel vu Leit entsprécht. 

Gira Carlo (CSV): 

Ech ginn iech Recht, et kann ee jo och vläicht nei Weeër 
fanne wou een d’Leit mat abezitt. Zum Beispill zu Déifferdeng 
– ouni et awer ze kopéieren – hu se Kiwwelen dohinner 
gestallt, wou ee sech Geméis kann huelen. Mä net, datt een 
nees eppes dohinner setzt, wat mat Aarbecht verbonnen ass 
a wou mer eis Servicer erëm belaaschten a mer duerno 
wëssen, datt et e Knaschteck gëtt. Et geet einfach drëm fir de 
Courage ze hunn eppes ze maache wat d’Leit gären hätten. 
Awer och net esou, datt een et mécht fir just dee klengste 
gemeinsamen Nenner ze fannen.  

Breyer Roland, Schäffen: 

Mer hunn esou vill Workshopen ewéi néideg virgesinn, a mer 
ginn och mat de Leit op d’Plaz fir se ze iwwerzeegen. Et ass 
net esou einfach. Et muss een et fir d’éischt emol verstoen. A 
wann ee guer net weess, wat esou e „shared space“ ass, da 
gesäit een einfach en Auto derduerch rennen, deen déi 20 
km/h net respektéiert an d’Kanner iwwer de Koup rennt. Et 
muss een alles lues ugoen an et esou gestalten, datt dat 
eben net de Fall ass. Gutt, en Accident ass ni 
auszeschléissen, mä et muss een et esou konzipéieren a 
berouegen, datt all Mënsch sech do erëmfënnt.  

Scheuer Romain (déi gréng): 

Mer begréissen et, datt dee Projet esou soll realiséiert ginn 
an datt mer den Trend, dee scho laang gefrot gi war a wou 
mer schonn an der Verkéierskommissioun dovunner Rieds 
haten, endlech Realitéit bei eis gëtt. Et gesäit een – wat elo 
de Parking ugeet -, datt zimlech vill Residenzen dohinner 
stoe kommen. Huet dee Promoteur dann och virgesinn, datt 
esou vill Parkplazen an de Residenze si fir datt mer kee 
Problem an de Stroossen hunn? Well wann nach een an e 
Geschäft akafe goe wëll, da soll awer och nach Plaz bleiwe 
fir Leit, déi wëllen akafen. Wann een näämlech kuckt, da 
gesäit een, datt méi Residenzen ewéi normal Haiser do sinn. 
Wat jo och d’Bild vum Zentrum mat elauter Këschten 
erëmgëtt. Op där enger Säit wëll ee modern sinn, ob där aner 
Säit hätt een d’Bild vum Rodanger Kär kéinten erhale mat 
deenen alen Haiser, déi een hätt kéinte stoe loossen. Et ass 
elo souwisou ze spéit, well se si fort. Mä mer kéinten awer op 
aner Plazen déi al Haiser erhalen. Ech schwätzen elo an der 
ganzer Gemeng. Mer sollten dat net iwwerall maachen ewéi 
hei. De „shared space“ ass scho flott, mä et sollt een awer 
déi al Haiser mat abezéien amplaz se all ewech ze rappen.  

Eis zwee Parkinge vun der Gemeng kommen do fort an 
deem Projet. Der hutt jo och gesot, datt mer versichen, en 
ënnerierdesche Parking ze maachen. Dat ass eng Léisung, 
mä et sinn awer elo scho vill Leit, déi reklaméieren, datt de 
Parking nieft der Kierch ewechgefall ass wéinst dem 
Schantjen. De Parking op där aner Säit ass jo nach op, mä 
dee kënnt jo dann och ewech well dat Haus ewechgerappt 
gëtt. Et ass net grad eng ganz glécklech Situatioun wann 
d’Parkméiglechkeeten duerno alleguerte fort sinn.  

Breyer Roland, Schäffen: 

Wann een den Zentrum kuckt mat der Neiwiss-Schoul a mat 
der Sportshal, da muss een dat an engem grousse Stéck 
kucken. Et muss een och akzeptéieren, datt ee muss e 
wéineg zu Fouss goen. Et geet een och gären zu Fouss 

wann et schéin a sécher ass. Well et gesäit een eppes 
anescht wéi dat, wat een elo gesäit.  

Déi aner Parkplazen, déi verschwannen. An dir hutt och 
selwer am Gemengerot matgestëmmt, fir datt deen Tosch 
stattfënnt. Mer wëssen, datt Residenzen dohinner kommen. 
Mer musse kucken – an dat ass en Appel un 
d’Bautekommissioun an un déi Leit, déi do Member dra sinn 
– datt déi Parkingen, déi mer do vun deene Promoteure 
presentéiert kréien, och esou kammoud sinn, datt d’Leit mam 
Auto erafueren. Well heiansdo stelle mer fest, datt 
d’Parkingen esou komplizéiert konzipéiert sinn, datt d’Leit 
hiren Auto dobaussen op der Strooss stoe loossen. Dat ass 
eppes, wou mer mussen oppassen, datt mer net de Minimum 
akzeptéieren, mä datt mer do eng besser Qualitéit an deene 
Residenze kréien an d’Leit mat hiren Autoen erafueren. Soss 
funktionéiert dat net. 

Mellina Pierre, Buergermeeschter: 

Ech wollt ganz kuerz drop agoe well et jo mat Bautepolitik ze 
doen huet. Ech mengen, et huet ee geschützten Zonen, déi elo 
nei am PAG definéiert ginn. Et waren der jo och definéiert ginn 
am Kader vum eisem PAG an den 90er Joeren. Mä déi Zon do 
ass net esou definéiert. Et kann een net engem verbidden 
eppes do ofzerappen, wann een dat net geschützt huet.  

Mer hunn elo zum Beispill am Zentrum vu Lamadelaine e 
Promoteur, dee wëll eng Residenz op enger Plaz bauen, an 
do hunn ech ‚Neen‘ gesot. An dat, well dat net an déi Zon 
géif passen esou wéi se virgesinn ass. Do hat ech och en 
Argument als Buergermeeschter. Dat wat mir hei maachen, 
dat ass keng Entscheedung vum Buergermeeschter, dat ass 
eng Entscheedung vum PAP. Dat ass genee definéiert am 
Kader vum PAP, esouwuel op där Säit, wou mer elo 
amgaange sinn ze schaffen ewéi op där Säit, wou mer an 
enger nächster Phas wäerte schaffe wann deen 
ënnerierdesche Parking kënnt. Dat wäerte mer hei am 
Gemengerot am Detail diskutéieren ewéi dat muss 
agencéiert ginn.  

Da wollt ech nach derbäi soen, datt der emol sollt an 
d’Ausland kucke goen. Esou Zentren ewéi mer zu Rodange 
bei der Kierch hunn, mat 2 Parkplazen, esouer fannt der a 
kenger Uertschaft méi erëm. Dat ass „tempi passati“. Dofir gi 
mer jo hin a mer setzen d’Autoen ënner d’Strooss. Dat gëtt 
sécherlech e ganzt anert Bild – ewéi den Här Gira gesot huet 
– ewéi wa mer ronderëm d’Kierch Autoe stoen hätten. Wat 
hu mer virun 30 Joer hei virun der Dir gemaach? Hei virun 
der Dir – et sinn hei vläicht Leit, déi sech net méi kënnen 
erënneren – stoungen och virun 30 Joer nach Autoen. Dat 
war kee schéint Bild virum Stadhaus. An haut ass dat Bild 
awer besser.  

Wa mer an Zukunft eis Zentren e wéineg méi flott gestalten, 
da wäerte mer sécherlech op déi Parkplazen nieft der 
Strooss verzichten. An da kréie mer erëm eng Gesellegkeet 
am Zentrum vun eisen Uertschaften. 

Breyer Roland, Schäffen: 

Bei der „Journée des bourgmestres“ ass och doriwwer 
geschwat ginn. Dir konnt leider net derbäi sinn. Et gouf iwwer 
déi „plans sectoriels“ geschwat, déi elo ënnerwee sinn. An do 
war och den Direkter vu Sites et monuments do, deen 
d’Gemengen invitéiert huet fir sech Gedanken ze maachen 
iwwer déi Gebaier, wou d’Substanz nach erhalenswäert ass. 
Si kommen och heihinner an och aschätzen. Si kommen och 
dohinner fir de Leit ze soen, se sollen d’Gebaier erhalen, well 
si ginn och Subside bäi wann déi Bausubstanz e bësse 
moderniséiert gëtt an trotzdem an deem ale Stil erhale bleift. 
Dat gehéiert alles zu deenen neien Aufgaben, déi mer nach 
kréien. 

Mellina Pierre, Buergermeeschter: 

Mer sinn iwweregens schonn amgaangen drun ze schaffen, 
well si ware schonn hei. 

Scheuer Romain (déi gréng): 

Et war och net esou geduecht, datt mer engem eppes wëlle 
verbidden, mä datt mer sollen denke fir spéiderhin op dee Wee 
ze goen an déi Gebaier ze erhalen. Also déi, déi nach de 
Moment an der Gemeng sinn. Och an Holland gëtt et dee 
„shared space“ mat Parking. Et soll ee versichen eng 
Presentatioun ze maachen, fir datt d’Leit dat och verstinn. Déi 
meescht Leit hätte jo gären eng Parkplaz beim Geschäft. Wa 
mer dee Projet virstellen, da musse mer och soen, datt et aner 
Méiglechkeete gëtt, well d’Leit hu jo aner Mëttelen ewéi mat 
engem Auto an en Duerf ze fueren. Et ass net, datt ech gären 
e Parking am Duerf hätt, mä et ass eben, datt et anescht 
eriwwer kënnt, well d’Leit reklaméiere jo elo schonn datt de 
Parking ewech kënnt. Et ass awer schwéier, engem dat ze 
erklären, well all Mënsch gären e Parking bei der Dir hätt. 

Breyer Roland, Schäffen: 

Jo, mä mer mussen eng Kéier wëssen, datt et kee Parking 
bei der Dir méi gëtt. Mer mussen eng Kéier aner 
Moossnamen entscheede fir dat ze verbidden, well mer 
kënnen eis et net erlaben, Dauerparker praktesch am 
Zentrum nieft eiser Dir stoen ze hunn, an dat och nach gratis. 
Déi Zäite sinn eriwwer. Et kann net méi esou weidergoen.  

Scheuer Romain (déi gréng): 

Wéi der och elo gesot hutt zu de Parkplazen an de 
Residenzen. Wann een hautdësdaags en Appartement keeft 
an et muss een och nach eng Parkplaz fir 25.000 Euro kafen, 
da beschwéieren d’Leit sech och. An dann hu se eben de 
Problem fir den Auto ënnerdaach ze kréien. 

Breyer Roland, Schäffen: 

Mer hunn e Bautereglement, wat kloer ass. A wann dat net 
duer geet, da musse mer dat och nach eng Kéier änneren. 
Da muss dat nees ugepasst ginn. Mer mussen hei 
ëmdenken. Mer kënnen net méi einfach soen, mer hätte gär 
eng Parkplaz virun der Dir. Och am „shared space“ dierf ech 
e Moment stoe bleiwen a mäi Brout kafe goen. Mä wann ech 
awer 3 Stonnen am Restaurant sëtzen, dann – an dat 
erlaben ech mer ze soen – kann een och 10 Minutten zu 
Fouss virdrun an duerno goen.  

Scheuer Romain (déi gréng): 

Da kéinte mer och esou wäit denken ewéi 2 Parkplaze fir en 
Appartement ze maachen. Dann hätte mer schonn emol ee 
Problem geléist.  

Breyer Roland, Schäffen: 

Mer maachen awer doduerch d’Wunnen net grad méi bëlleg. 

Stoffel Marco (LSAP): 

Als gebiertege Rodanger freet et mech natierlech fir déi dote 
Saach, well dat ass wierklech ze begréissen. Och begréissen 
ech, datt d’Leit mat agebonne solle ginn. Mä do solle jo och 
duerno Bussen driwwer fueren. Ass dee Belag deem och 
gewuess?  

Breyer Roland, Schäffen: 

Dat ass kee Pavé, wéi mer en zu Péiteng haten. 

Stoffel Marco (LSAP): 

Dat wollt ech domatter soen. Am éischte Projet war jo och 
virgesi fir d’Plaz virun der Kierch méi héich ze maachen. Elo 
brauch se jo net méi esou héich gemaach ze gi well de 

Parking jo net drënner kënnt. Do soll een awer kucken, dat 
net mat enger flappeger Mauer ze maachen. 

Breyer Roland, Schäffen: 

Et gëtt keng héich Mauer, mä et kommen awer eng 5 oder 6 
Trapen dohinner oder eng Ramp, déi praktesch vun eisem 
Précoce eropgeet. Et muss eng Mauer gebaut gi fir dee Bierg 
ze halen, mä dat kann een awer flott maachen. De Moment si 
jo och nach keng Architekten do, et si just Ingenieuren do, 
déi den Niveausënnerscheed opzeechnen. An da kommen 
d’Architekten derbäi, déi dee ganze Konzept maachen, déi 
sech ëm de „mobilier urbain“ këmmeren, well dat dierf jo net 
ausgesinn ewéi eng Festung.  

Stoffel Marco (LSAP): 

Dat fannen ech super. Bon, dat mat de Parkplazen ass jo 
schonn ugeschwat ginn, an zum Schluss ass dat scho gesot 
gi wat ech wollt soen, näämlech, datt een och e puer 
Parkplaze soll loosse fir datt d’Leit Brout kënne kafe goen an 
10 Minutten oder eng Véirelstonn kënne stoe bleiwen.  

Wat mech e wéineg bei där Ëmännerung vun de Stroosse 
stéiert, dat ass fir beim Brouckerwee an dem Klopp ëm den 
Eck ze fueren. Dat gëtt wahrscheinlech eng grouss 
Schwieregkeet. Do misst ee sech awer eng Kéier iwwerleeën, 
ob een den Eck net anescht soll gestalten. Bon et ass jo och 
virgesi fir de Verkéier mat der rue de la Gendarmerie anescht 
ze gestalten. Also fir mech ass dee Projet do awer eng ganz 
gutt Saach.  

Breyer Roland, Schäffen: 

De Projet ass effektiv esou konzipéiert – dat hu mer och 
schonn an der Verkéierskommissioun diskutéiert – datt d’rue 
de la Gendarmerie just nach eng Einbahnstrooss ass fir erop 
ze fueren, esou datt de Verkéier do besser fléisst. Wann de 
Stat de Brouckerwee iwwerhëlt, da wäert en och nach 
Bedingunge stellen. Et ass dann eng Statsstrooss an déi 
muss d’Verbindung tëscht de Gemengen an de Grenze 
maachen. Déi wäert op verschidde Plazen anescht gemaach 
ginn. Et wäert och déi eng oder aner Parkplaz verschwanne 
well et soss ze enk gëtt. Ëmsou besser gëtt et awer fir den 
Zentrum wa mer déi Strooss richteg flott maachen. Et muss 
och esou sinn, datt een d’rue du Commerce praktesch net 
méi gesäit wann ee vu Lasauvage kënnt an dohinner geleet 
gëtt. Et muss ee sech awer virstellen, datt dat e ganzt anert 
Bild gëtt. An da kënnt een hei an dee berouegten Deel eran, 
wou Bänke stinn a wou d’Liewen ass, wou d’Leit sinn an net 
nëmmen Autoen. Wann een dat Bild wëll realiséieren, da 
muss een dat anescht gestalten. 

Bosseler Camille (CSV): 

Ech hat d’Wuert direkt am Ufank gefrot, a wann een da bal als 
Leschten dru kënnt, da kritt een net méi alles ze soen, well 
dann ass scho villes gesot ginn. Ech wëll just op de Belag 
opmierksam maachen. Zu Rolleng bei der Kierch ass de Belag 
nees eng Kéier um Wibbelen. Et ass jo en Dauerbrenner. Do 
fléien d’Steng erëm geschwënn eraus vun deene schwéiere 
Bussen. Dat bleift net aus. Et ass net richteg ugepak gi mat 
deene Bléck, déi do dra kommen. Ech hunn ee System an 
Zypern gesinn. Do hu se Eisen op d’Säiten an an d’Mëtt gesat 
an duerno hu se Betong gemaach a just d’Mooss gelooss vun 
de Steng, déi dra sollte kommen. An da sinn déi festgedréckt 
ginn. Do huet näischt gewackelt, an déi Stroosse sinn tipp 
topp. Ronderëm goufen d’Gainen an den Trottoire geluegt, 
esou datt näischt méi brauch opgerappt ze ginn. 

Breyer Roland, Schäffen: 

Wou war dat Här Bosseler? Soss gi mer eng Kéier kucken. 
Mä dir braucht am Fong nëmme just op Bartreng ze goen, 
well da gesitt der dat och. 

Bosseler Camille (CSV): 

An da muss och nach eng uerdentlech Firma geholl gi fir dat 
ze maachen. Et ass virdru vun der Disziplin vun eise Leit 
geschwat ginn. Ech krut e Bam virun d’Dir. Do kommen se 
mat hire schwéiere Muppen. Et sinn am Fong geholl richteg 
Toilette fir d’Hënn. D’Hënn schären e bëssen, an da bleift dat 
leien. De Jong kënnt da mat der Biischt dohinner a kiert 
d’Strooss do, wou keen Dreck ass. Moies wann e laanscht 
gefuer kënnt, dann ass keen Auto virun der Dir, a wou den 
Dreck läit kéint e roueg erafueren an d’Abuchtungen. 
Während dem Dag oder owes geet et net, well da sinn 
d’Autoen nees do. Do fënnt e genuch Dreck, schonn eleng 
vun de Muppen, déi dat erausschären.  

Breyer Roland, Schäffen: 

Ech soe mengem Kolleg, dem Romain Mertzig, Bescheed, 
datt hien senge Servicer seet, se sollen tëscht 7 an 8 Auer 
dohinner kommen.  

Bosseler Camille (CSV): 

Et ass och esou, datt och d’Emplacementer gemaach ginn.  

Gonçalves Cátia (LSAP): 

Ech géif dat och ganz positiv gesinn, wat hei soll geschéien, 
also de „shared space“. Um Ufank ass dat jo erfonnt gi fir 
manner Autoen ze hunn a méi „mobilité douce“, fir méi Leit 
op eng Plaz ze kréien an doduerch déi Gesellegkeet ze 
verbesseren. Ech fannen dat natierlech ganz gutt. Doduerch 
datt d’Signalementer net grad esou kloer sinn, passen 
d’Autofuerer méi op well se net sécher sinn. Et ass keng 
Demarquatioun do. Bei de Foussgänger geet et eben drëm, 
datt d’Leit méi Verantwortung droen a se och kucke fir 
bewosst domatter ëmzegoen an datt opgepasst gëtt, datt se 
net iwwerrannt ginn oder einfach iwwer d’Strooss lafen. Dat 
ass den Deel vum Verkéier, wat jo och d’Zil ass, an dofir 
begréissen ech dat ganz kloer. 

En anere Punkt, deen ech wollt uschwätzen – an et ass och 
schonn ugeschwat ginn -, dat ass, datt et behënnertegerecht 
gestalt soll ginn. Natierlech ass net all Behënnerung 
d’selwecht. Do wou e Rollstullfuerer léiwer keen Trottoire huet, 
do wëll e Mënsch, deen net gutt gesäit, awer en Trottoire. Do 
muss ee ganz kloer oppassen, datt déi verschidde 
Behënnerungen do gekuckt ginn an et och esou ëmgesat gëtt.  

Et ass e wéineg vum Équipement geschwat ginn. Do géif ech 
e puer Denkustéiss gi wann d’Leit sech do treffen. Zum 
Beispill eng kleng Wifi-Borne ze setzen, esou datt een och 
elektronesch ze erreechen ass. Et kann een och e puer 
Fitnessgeräter dohinner stelle fir de Sport an e gesond 
Liewen ze förderen. Do kann ee ganz flott Aktivitéite 
maachen. 

An zu gudder Lescht wollt ech awer och nach soen, datt ech 
d’Konzept vum Workshop begréissen. D’Awunner vu Rodange 
– an dozou zielen ech mech och – an d’Geschäftsleit vu 
Rodange si frou, datt se elo e wéineg Hoffnung kréien an net 
nëmmen negativ Saache virleien hunn. Dofir begréissen ech, 
datt regelméisseg mat de Leit geschwat gëtt, esou datt si hir 
Iddien abrénge kënnen. Mä do wollt ech froen, wat et 
eigentlech heescht, Awunner zu Rodange am Zentrum ze 
sinn. Wéi eng Leit ginn do konkret ugeschwat respektiv 
ugeschriwwen. Wie kéint do matmaachen? 

Breyer Roland, Schäffen: 

Merci fir déi gutt Suggestioun, déi der vum „équipement 
urbain“ ginn hutt. Mer sinn awer nach wäit dovunner ewech, 
a mer wäerten nach dacks driwwer kënnen diskutéieren. Déi 
Zon ass net esou grouss, et ass elo net fir zevill Hoffnungen 
opkommen ze loossen, datt mer e Fitness-Studio mat 

Schwammgeleeënheet an eng Kannerspillplaz dohinner 
kréien. Mer kucken emol fir d‘éischt, datt mer de Verkéier 
doduerch kréien.  

Barrierefräi ass eng vun deene Saachen, déi an deenen 
Zone ganz wichteg sinn, well soss funktionéieren se net. Wa 
Leit schlecht zu Fouss sinn oder eng aner Behënnerung 
hunn, an déi sech do net wuel fillen, da funktionéiert et net. 
Da sinn déi op der falscher Plaz. Dat ass och e Punkt, deen 
d’Käschten an d’Luucht dréift. Et ass de Belag awer och 
haaptsächlech den „équipement urbain“ an de Marquage, 
dee fir si gemaach gëtt an deen awer och fir déi aner en 
Unhaltszeechen ass.  

Mer wäerten dee Workshop esou maachen, datt mer net 
nëmmen eleng Leit aus dem Zentrum invitéieren. Et gëtt 
annoncéiert op eisem normale Site. Et ass den 10. Juli um 7 
Auer owes am Kulturzentrum, wou mer dee Projet, wéi en elo 
hei virläit, virstellen. Da gëtt dee Projet diskutéiert. Mer 
weisen a wat fir eng Richtung et geet. An da kënnen d’Leit da 
scho soen, et géif net gutt oder tipp topp ginn. Da soe mer 
och, mer wéilte verschidden Aarbechtsgruppe maachen, wou 
ee ka matschaffen. Do ass all Mënsch invitéiert, deen 
dorunner interesséiert ass. Och een, deen op der Gare wunnt 

an doduerch fiert, dee soll och kënne matschwätzen. Esou 
gutt deen, deen do duerchfiert, wéi och deen, deen do wunnt 
oder seng Kanner an d’Schoul bréngt, ass invitéiert fir do 
matzeschaffen. Déi Workshope ginn da vum „Bureau 
d’Etudes Schroeder et Associés“ geleet an net vun de 
Politiker. Et gëtt méi eng technesch Reunioun, a si kënnen 
aus hirer Experienz eraus en Argument ënnergruewen oder 
mat an d’Diskussioun eranhuelen.  

Et ass och virgesinn, datt mer mat deene Workshopen emol 
eenzel Saache mat engem Bus kucke ginn. An et soll och 
alles doranner afléissen an den nächste 6 Méint, esou datt 
mer dat nächst Joer ëm dës Zäit un dem Projet kënnen 
ufänken ze schaffen. Et schéngt jo generell eng gutt 
Akzeptanz do ze sinn, an dofir soen ech Merci. 

Accord à l’unanimité. 

 
 
 
 

 

 
Gemeinderatssitzung vom 16. Juni 2014 

 
Anwesend: 
 

Mellina Pierre, Bürgermeister (CSV) 
 

Breyer Roland, 1. Schöffe (CSV)  
Conter-Klein Raymonde, 2. Schöffe (CSV) 
Mertzig Romain, 3. Schöffe (LSAP) 

Bosseler Camille (CSV) 
Conzemius-Holcher Josette (CSV) 
Gira Carlo (CSV) 
Polfer John (CSV) 
Rosenfeld Romain (CSV) 

Brecht Guy (LSAP) 
Gonçalves Cátia (LSAP) 
Pierre Norbert (LSAP) 
Stoffel Marco (LSAP) 

Becker Romain (déi gréng) 
Scheuer Romain (déi gréng) 
 
Thein Joe (adr) 
 
 

 
Abwesend und entschuldigt: 
 

Bouché Jean-Claude (DP) 

 
1. bis 3. 

Die Punkte 1 bis 3 der Tagesordnung wurden in geheimer 
Sitzung behandelt. 

4. - Mitteilungen des Schöffenrates. 

Keine. 

5. - Allgemeine Verwaltungsfragen. 

Einnahmen in einer Gesamthöhe von 13.253.426,55 Euro 
– Bewilligung. 

Bewilligung einstimmig.  

6. - Personalfragen. 

Schaffung eines „expéditionnaire administratif“-Postens 
(m/w) für das Umweltamt - Beschluss. 

Beschluss einstimmig.  

7. - Öffentliche Ordnung. 

Verlängerung der Öffnungszeiten der öffentlichen 
Ausschänke bei Gelegenheit der Petinger Kirmes sowie 
der Straßenverkaufstage 2014 - Beschluss . 

Beschluss einstimmig.  

8.1. - Schulwesen. 

Provisorische Organisation des Grundschulunterrichts für 
2014/2015 - Beschluss. 

Beschluss einstimmig.  

8.2. - Schulwesen. 

Bewilligung der „Plans de Réussite Scolaire“ (PRS) - 
Beschluss. 

Beschluss einstimmig.  

8.3. - Schulwesen. 

Bewilligung eines Zusatzkredites in Höhe von 100.000 
Euro für die Ersteinrichtung von mehreren Klassensälen - 
Beschluss. 

Beschluss einstimmig.  

9.1. - Liegenschaften. 

Vergleich zwecks Ankauf eines Grundstücks von Herrn 
Armand Goldschmit und Frau Marie-Andrée Franck am 
Standort „rue de l’Eglise“ in Petingen - Bewilligung. 

Bewilligung einstimmig.  

9.2. - Liegenschaften. 

Akt zwecks Verkauf von Gemeindegrundstücken gelegen 
in der rue Prinzenberg in Petingen an Herrn Roberto Luis 

Simoes Morais und Frau Sonia Maria Teixeira Melo - 
Bewilligung. 

Bewilligung einstimmig.  

10. - Verkehrsinfrastrukturen. 

Neugestaltung des Zentrums von Rodange mittels einer 
Begegnungszone vom Typ „shared space“ - 
Grundsatzentscheidung. 

Beschluss einstimmig.  

 
 
 
 

 

 

Séance publique du 14 juillet 2014 
Durée de la séance: 15.00 à 17.45 heures 

 

 
Présents: 
 

Mellina Pierre, bourgmestre (CSV) 
 

Breyer Roland, 1er échevin (CSV)  
Conter-Klein Raymonde, 2e échevin (CSV) 
Mertzig Romain, 3e échevin (LSAP) 

Bosseler Camille (CSV) 
Conzemius-Holcher Josette (CSV) 
Gira Carlo (CSV) 
Polfer John (CSV) 
Rosenfeld Romain (CSV) 

Brecht Guy (LSAP) 
Pierre Norbert (LSAP) 
Stoffel Marco (LSAP) 

Becker Romain (déi gréng) 
Scheuer Romain (déi gréng) 
 
Thein Joé (adr) 

 
Absents et excusés: 
 

Bouché Jean-Claude (DP) 
Gonçalves Cátia (LSAP) 

ORDRE DU JOUR 
Séance à huis clos (15.00 heures) 

1. Personnel  

1.1. Démission volontaire d’une employée communale et suppression dudit poste d’employé communal - décision. 

1.2. Nomination provisoire de deux expéditionnaires administratifs (m/f) - décisions. 

1.3. Nomination provisoire d’un rédacteur (m/f) - décision. 

2. Enseignement musical 

2.1. Ratification de contrats de travail - décision. 

2.2. Classement d’un chargé de cours - décision. 

Séance publique (15.30 heures) 

3. Communications du collège des bourgmestre et échevins. 

4. Administration communale 

4.1. Approbation des titres de recettes - décision. 

4.2. Abolition de la taxe pour la délivrance d’une carte d’identité - décision. 

5. Enseignement 

5.1. Demande de changement de poste dans l’organisation scolaire 2014/2015 - décision. 

5.2. Approbation du règlement d’ordre interne pour l’utilisation de la salle polyvalente de l’Ecole fondamentale «Neiwiss» 
à Rodange - décision. 

6. Enseignement musical: Organisation provisoire de l’Ecole de Musique pour l’année 2014/2015 - décision. 

7. Propriétés 

7.1. Approbation de l’acte relatif à l’échange de terrains sis à Pétange, rue des Ateliers avec la société Edico S.A. - 
décision. 

7.2. Approbation du compromis relatif à l’acquisition de terrains sis à Pétange, rue Michel Rodange de la part de la 
société Polari S.A. - décision. 

7.3. Approbation des contrats de vente de concessions de sépultures et de columbariums aux cimetières - décision. 

8. Affaires sociales 

8.1. Approbation de la convention avec le Ministère de la Famille et de l’Intégration relative au fonctionnement de 
l’Office social pour l’année 2014 - décision. 

8.2. Approbation de la convention avec le Ministère de la Famille et de l’Intégration relative au fonctionnement du 
Service Régional d’Action Sociale à Pétange pour l’année 2014 - décision. 

8.3. Approbation du contrat de bail avec Mme Maria Isabel Dos Santos pour le logement communal sis à Pétange, rue 
Prince Jean n° 2 - décision. 

8.4. Approbation du contrat de bail avec Mme Ada Biava pour le logement communal sis à Lamadelaine, rue 
Grousswiss n° 17 - décision. 

8.5. Approbation du contrat de bail avec Mme Sandra Andrade Bertao pour le logement communal sis à Rodange, rue 
de la Gendarmerie n° 65 - décision. 

8.6. Aide en faveur des victimes de la crise humanitaire en République centrafricaine - décision. 

9. Urbanisation  

9.1. Dénomination des rues dans le nouveau lotissement «An den Atzéngen» à Lamadelaine - décision. 

9.2. Approbation du Projet d’Aménagement Particulier concernant le nouveau lotissement «An den Atzéngen» à 
Lamadelaine - décision. 

10. Environnement: Nomination des délégués (m/f) de l’équipe climat prévue dans le «Pacte Climat» - décision. 

11. Vie associative 

11.1. Statuts de l’asbl «Les Amis de Lépreux de Rodange» et demande d’admission sur la liste des associations 
subventionnées - décision. 

11.2. Allocation d’un subside à l’asbl «Aikido-Pétange» - décision. 

11.3. Octroi des subsides aux sociétés - décisions. 
 

COMPTE RENDU 
1. et 2. 

Les points 1 et 2 de l’ordre du jour ont été traités 
en séance à huis clos. 

Le conseil communal de Pétange a cependant décidé à 
l’unanimité de rendre public les décisions suivantes: 

La démission volontaire est accordée à Mme Clement 
Martine de ses fonctions d’employée communale auprès de 
l’administration communale à partir du 1er mars 2015. 
L’intéressée aura droit à une pension annuelle et viagère. 
De plus le titre honorifique de ses fonctions lui est également 
accordé. 

M. Lorenzetti Mike, de Rodange et Mme Thein Melanie, de 
Rodange, sont nommés provisoirement aux fonctions 
d’expéditionnaire administratif. 

Mme Mores Jessica, de Pétange, est nommée 
provisoirement aux fonctions de rédacteur. 

3. 

Communications du collège des bourgmestre et 
échevins. 

Mellina Pierre, Buergermeeschter: 

Mir wollten iech matdeelen, datt d’Grondschoulen aus der 
Gemeng Péiteng de “Label de qualité” vun der 
Superdreckskëscht krut hunn, wat eng ganz gutt Saach ass, 
net nëmme fir eis Schoulen, mä och fir eis Gemeng. 

4.1. 

Administration générale. 

Titres de recettes au montant total de 911.852,21 euros – 
approbation. 

Mellina Pierre, Buergermeeschter: 

Am Total hu mer Recettë vun 911.852,21 Euro an deene 
leschten 2 Méint krut. Ënner anerem hu mer eng ganz 

wichteg Recette krut, an dat ass de Subsid fir Aarbechte vun 
der « mise en conformité » vun der Péitenger Sportshal. Dat 
ware 770.000 Euro. Dat ass de gréissten Deel vum Subsid, 
dee mer do vum Sportsministère zegutt hunn. 

Gira Carlo (CSV): 

Dir hutt jo elo just dee Punkt vun der « mise en conformité » 
ugeschwat. Do steet jo dran, datt dat déi 2. Tranche ass. Wat 
steet dann elo nach do vu Subsiden aus? 

Mellina Pierre, Buergermeeschter: 

Genee kann ech dat elo net soen, mä ech géif mengen, datt 
et nach eng 200.000 bis 300.000 Euro sinn. Déi Sue kréie 
mer awer eréischt wann den Dekont bis gemaach ass. 

Approbation à l’unanimité. 

4.2. 

Administration générale. 

Abolition de la taxe pour la délivrance d’une carte 
d’identité – décision. 

Mellina Pierre, Buergermeeschter: 

Mir wëllen dem Gemengerot proposéieren, fir déi Tax fir 
d’Ausstelle vun enger Identitéitskaart ofzeschafen. Wéi mer 
den « Office des citoyens » agefouert hunn, hate mer u sech 
all Taxen ofgeschaf bis op déi heiten. Jiddereen, deen eng 
nei Identitéitskaart sollt kréien, huet miisste 7 Euro als Tax 
bezuelen. Well awer ab dem 1. Juli 2014 de Stat déi Kaarten 
elo selwer ausstellt, an eng Tax muss am Viraus un de Stat 
bezuelt ginn – esou wéi bei de Päss – an een eréischt 
duerno kann op d’Gemeng komme fir eng nei Identitéitskaart 
ze maachen, huet den Inneminister de Gemenge gerode fir 
déi Gemengentax ofzeschafen. Wa mer elo déi Tax 
ofschafen, da sinn dat eng 8.000 bis 9.000 Euro manner, déi 
u Recettë fir d’Gemeng pro Joer erakommen. 

Fir de Leit et net zevill komplizéiert ze maachen, well se fir 
d’éischt musse 14 Euro dem Stat iwwerweisen a se duerno 
och nach eng Tax op der Gemeng miisste bezuelen, 
proposéiere mer dem Gemengerot – trotz der Recette, déi 
mer doduerch verléieren – dës Tax ofzeschafen. Domatter 
hätte mer an Zukunft guer keng « taxes de chancellerie » méi 
an eisem Biergerzenter. 

Thein Joé (adr): 

Ech halen et gutt mam Murray Rothbard senger Citatioun, déi 
vun Déifstal un de Steiersue geschwat huet, wann et ëm 
Taxatioun a Steiere geet. An dofir fannen ech dat eng super 
Politik an och eng richteg Politik, datt mer higinn a Steieren, 
respektiv Taxen op e Minimum zeréckfueren, oder – wéi an 
dësem Fall – ofschafen. Mir sollten natierlech awer och net 
vergiessen, datt, mat där neier EU-konformer Normfotografie, 
et de Fotografisten immens schwéier gemaach gëtt. Déi hunn 
elo scho relativ Problemer, well d’Gemeng jo dee Service 
ubitt an elo – andeems mer eng Steier ofschafen – ass et och 
nach méi lukrativ fir eben dat Ganzt iwwer d’Gemeng ze 
maachen an net méi iwwer privat Fotografisten. Mä ech 
halen dat awer fir richteg a mir sollten op dee Wee goen. 

Mellina Pierre, Buergermeeschter: 

Déi Diskussiounen hu mer och als Syvicol gefouert. A mir 
waren net onbedéngt Demandeur fir déi Aarbecht an alt erëm 
eng Kéier Fotograf ze spillen. Well mir wëssen och, datt 
d’Fotografen éischter déi richteg Leit si fir déi Aarbecht ze 
maachen a mir sinn net onbedéngt déi, di dat kënne 
beschtméiglechst maachen. Well awer elo d’Gesetzgebung 
virgesäit, datt mir dat mussen hei op der Gemeng maachen, 

maache mir dat och. Dat bedéngt awer och, datt mer am 
Biergerzenter eng zweet Maschinn musse kréie fir déi Fotoen 
ze maachen. A mir hoffen, datt déi Apparaturen erëm e 
bësse besser ginn, well a leschter Zäit huet et ganz oft net 
esou fonctionnéiert wéi mir eis dat virgestallt hunn. An da si 
mir hei als Gemeng mat där Problematik confrontéiert, 
obscho mir u sech dat net gefrot hu fir ze maachen. Mä de 
Gesetzgeber huet dat esou décidéiert a mir mussen et 
maachen.  

Accord à l’unanimité. 

5.1. 

Enseignement. 

Demande de changement de poste dans l’organisation 
scolaire 2014/2015 – décision. 

Conter-Klein Raymonde, Schäffen: 

Den 19. Juni 2014 hu mer vum Här Pascal Schiltz e Courrier 
krut. Den Här Pascal Schlitz hat sech den 19. Mee 2014 op e 
Posten an enger « Classe d’accueil » gemellt. Hien hat dee 
Posten dann och kritt. An der Tëschenzäit huet sech awer 
eng aner Situatioun erausgestallt. Et ass eng Damm 
fortgaangen an eng aner Gemeng, an doduerch ass eng Plaz 
fräi ginn, esou datt den Här Schlitz elo eng nei Demande 
gemaach huet. Hien huet och en « avis favorable » vum 
Schoulinspekter a vun de « présidents d’écoles » kritt. A wa 
mir elo haut domatter averstane sinn, da musse mer och 
d’Schoulorganisatioun änneren. An zwar géif den Här Schlitz 
dann eng Klass am Cycle 4.1. zu Rolleng kréien, déi elo fräi 
ginn ass. 

Et ass elo um Gemengerot fir ze décidéieren, ob mer dem 
Här Schiltz déi nei Klass ginn, oder ob mer bei der Situatioun 
vum Mee 2014 bleiwen, wou den Här Schlitz sech fir e 
Posten an enger « Classe d’accueil » gemellt hat. 

Accord à l’unanimité. 

5.2. 

Enseignement. 

Règlement interne concernant l’utilisation de la salle 
polyvalente de l’Ecole fondamentale « Neiwiss » à 
Rodange – décision. 

Conter-Klein Raymonde, Schäffen: 

An der Neiwiss-Schoul hu mer eng « salle polyvalente », déi 
zur Schoul gehéiert. Wa mer elo haut dat internt Reglement 
hei stëmmen, da kënne mer dee Sall och vun Zäit zu Zäit 
verschiddene Veräiner fir Aktivitéite mat engem sozio-
edukative Charakter zur Verfügung stellen. 

Mir kommen och haaptsächlech doropper, well d’Jugendhaus 
gefrot huet, fir kënnen – wann hire Streetworker zu Rodange 
schafft – eemol an der Woch während 2 Stonnen esou ee 
Genre « salle d’écoute » ze maachen. Mir wollten awer elo net 
higoen an dem Jugendhaus dee Sall einfach esou iwwerginn. 
Dofir wollte mer elo e « Réglement d’ordre interne » schafen, 
fir datt dee Sall « en bon père de famille » muss genotzt ginn 
an datt de Sall och reng fir déi Zwecker genotzt gëtt, déi mir 
definéiert hunn. An dat ass fir de Moment eemol an der Woch 
fir d’Zäit vun 3 Méint als « salle d’écoute ». De Sall musse mer 
duerno och erëm an deem Zoustand zeréckkréie wéi mer en 
zur Verfügung gestallt hunn. 

An deem interne Reglement steet natierlech och dran, datt et 
verbueden ass am Sall ze fëmmen oder Alkohol ze drénken. 

Si däerfen net an aner Klassesäll goen oder duerch d’Gebai 
lafen. Natierlech ass et och esou arrangéiert, datt nëmmen 
deejéinegen, deen deen Owend de Sall benotzt, vu bausse 
kann erakommen. Bannen am Gebai hu mer d’Dieren esou 
arrangéiert, datt se net kënne bannen an d’Schoul 
erakommen. Well mir wëllen net, datt op eemol d’Leit duerch 
dat ganzt Gebai lafen. Si sollen nëmme kënnen an déi « salle 
polyvalente » kommen. Domatter ënnerbanne mer och vu 
vireran eventuelle Vandalismus an de Klassesäll. 

Et ass och net erlaabt, fir Déiere mat an d’Gebai ze huelen 
oder och d’Vëloen. Dat si gewësse Punkten, déi ee muss mat 
der Jugend vu vireran definéieren. Well si sinn ëmmer ganz 
gudde Wëllen, mä heiansdo muss een se awer bremsen. 

Mam Jugendhaus maache mer och nach duerno eng kleng 
Conventioun, fir datt och kloer ass, wéi déi Saach soll lafen. 
Dat wëll awer elo net heeschen, datt – wann elo nach eng 
aner Struktur kéim, déi och e sozio-edukative Charakter huet 
– mir hinnen dee Sall net géife ginn. Et ass esou, datt de Sall 
un éischter Stell fir d’Schoul zur Verfügung steet. A wann de 
Sall net vun der Schoul selwer gebraucht gëtt, dat steet en 
aneren Associatiounen zur Verfügung. 

Stoffel Marco (LSAP): 

Wéi gesäit et aus, wann ee vun deene muss op d’Toilett 
goen? Ass do den Zougank geséchert? 

Conter-Klein Raymonde, Schäffen: 

Mir hu jo eng Toilett dobaussen a mir hunn och gesot, datt 
deen Éducateur – deen deen Owend fir d’Jugend 
responsabel ass – de Schlëssel kritt fir déi baussegt Toilett. 

Mir wëlle vermeiden, datt déi Jugendlech op eemol bannen 
duerch d’Gebai lafen. Et ass eng Méiglechkeet do fir eraus 
an déi soll dann och deen Owend genotzt ginn.  

Becker Romain (déi gréng): 

Et ass wéi d’Madame Conter gesot huet, d’Jugendhaus ass 
frou fir dee Sall kënnen ze benotzen. Mir waarde scho relativ 
laang drop, well ëmmer méi Leit op der Strooss duerch eis 
Streetworker ugeschwat kënne ginn. A fir mat deenen dann 
anstänneg an engem Parloir oder enger « salle d’écoute » 
kënnen ze diskutéieren – well dat kann net an engem Park 
geschéien – eegent sech dee Sall optimal. 

Mä do ware ganz vill Retizenzë vum Léierpersonal, well déi 
gefaart hunn, datt den Accès vum Sall an d’Schoul net zou 
genuch wier. Wéi ass et dann elo mat deem Accès? Ass do 
eng Léisung fonnt ginn? 

Conter-Klein Raymonde, Schäffen: 

Deen Accès ass geregelt gi mat eisem Här vun der 
Sécherheet. Dee Mann war op der Plaz an déi Schlässer 
sinn ersat ginn. Well vun der Schoul aus muss dee Sall 
accessibel bleiwen an dat ass och elo konform, esou datt dee 
Sall ouni Weideres elo ka vum Jugendhaus genotzt ginn. 

Becker Romain (déi gréng): 

Dir hat an der Aleedung och gesot, datt een deene 
Jugendlechen net soll zevill Ouverturë ginn. Mä hei an deem 
Sall ass et esou, datt ëmmer en Éducateur dobäi ass. Dat 
heescht, déi Jugendlech ginn net selwer dohinner. Mir hu jo 
mëttlerweil 2 Éducateuren, déi Streetworking maachen, a vun 
deenen ass ëmmer een dobäi mat engem, respektiv 2 bis 3 
Jugendlechen. Déi Jugendlech sinn also net eleng an deem 
Sall, mä si si vun engem Éducateur encadréiert. Et besteet 
also scho bal eng Garantie, datt déi Jugendlech kee Remmi-
Demmi do maachen, mä si sinn ëmmer ënner Obhut, wa se 
de Sall benotzen. 

Et ass och esou, datt dee Sall net geduecht ass fir Fiestaen 
oder soss iergendwellech Saachen ze organiséieren. Et ass 
einfach nëmmen, fir deene Leit an engem anstännege Sall 
kënnen nozelauschteren, respektiv mat hinnen ze 
diskutéieren, esou datt dat net muss an engem Park 
geschéien. 

Mir sinn op jiddwer Fall ganz frou, datt et elo dozou komm 
ass, an als Jugendhaus kann een nëmme begréissen, datt 
dat dote Wierklechkeet gëtt. 

Conter-Klein Raymonde, Schäffen: 

Et ass och genee an deem Mooss ofgeschwat, mam 
Éducateur, deen do op der Plaz ass, an deen och 
d’Responsabilitéit huet. Et ass och mam « Président 
d’école » a mam « Comité d’école » ofgeschwat. Déi Leit 
souzen alleguerte mat um Dësch, wéi mer dat heiten opgesat 
hunn. Si hunn d’Reglement och gesinn a si konnten och 
selwer mat dru schaffen a matschwätzen. Ech erhoffe mer 
dovunner, datt et e Succès gëtt an datt déi Jugendlech 
kënnen do gehéiert ginn. 

Accord à l’unanimité. 

6. 

Enseignement musical. 

Organisation scolaire provisoire pour l’année 2014/2015 
de l’Ecole de Musique – décision. 

Conter-Klein Raymonde, Schäffen: 

All Joer op en Neits hu mer déi provisoresch 
Schoulorganisatioun vun der Musekschoul virleien. Ech wollt 
dozou e puer Erklärunge ginn. 

Mir hu bis elo 438 Schüler, déi ageschriwwe sinn. 264 
Meedercher oder Dammen an 174 Jongen oder Hären. Dat 
Ganzt beinhaltet bis elo 716 Coursen. Wéi gesot, an der 
provisorescher Schoulorganisatioun huet een ëmmer nach 
manner Schüler wéi déi, di duerno effektiv do sinn, well mer 
ëmmer nach eng relativ grouss Zuel vun Nachzügler hunn, 
déi sech op eemol nach Uganks September décidéiere fir 
sech an der Musekschoul anzeschreiwen. 

An der Initiatioun 1 an 2 hu mer och Klasse lafen. Mir hunn 
awer och gemierkt, datt mer do zwar Kanner hunn, mä dat 
sinn der awer net grad esou vill. Mir mussen do Efforte 
maachen, an zwar fir méi mat der Maison Relais zesummen 
ze schaffen. Well mir hunn och gesinn, datt verschidde 
Kanner – déi an der Maison Relais sinn – hir Coursen an der 
Musekschoul net grad esou krute wéi se dat gäre gehat 
hätten, well d’Elteren oder en anere Member vun der Famill 
net disponibel war fir d’Kanner an d’Musekschoul ze féieren. 
Mir hunn dat zwar och schonn emol esou organiséiert, datt 
mer dat eent oder anert Kand dohinner gefouert hunn, mä 
dat leeft awer nach net esou richteg. Mir sinn am gaange mat 
der Musekschoul ze kucke fir eng Léisung ze fannen an datt 
déi Kanner, déi bei eis an de Maisons Relaise sinn, kënne 
gruppéiert an d’Musekschoul goe fir un de Coursen 
deelzehuelen. Well mir sollen déi Kanner aus de Maisons 
Relaisen net vun de Coursen ewechhalen. 

Wat elo déi néideg Generalitéiten ubelaangt, esou hu mer do 
eng « mission de surveillance », déi jo och all Joer leeft. Aus 
den Ënnerlage konnt der erausgesinn, datt mer do e puer 
Neiegkeeten ausgeschafft hunn. Ech wëll dat elo op dëser 
Plaz net alles erläuteren, mä an der « partie générale » ass 
zum Beispill festgehale ginn, datt den Direkter ëmmer soll an 
der Commission de surveillance als Expert dobäi sinn. Well 
wa Froen un hie gestallt ginn, da wënnt een Zäit wann een 

direkt déi néideg Leit op der Plaz huet, déi kënne Ried an 
Äntwert stoen. 

Dësweidere mussen d’Coursen och owes um halwer 10 zu 
Enn sinn. Mir kënnen net bis an d’Nuecht era Coursen halen 
an déi Coursen owes sinn haaptsächlech un déi Erwuesse 
geriicht. Well mir wëssen, datt déi Leit ganz oft eréischt no 
der Schaff an d’Musekschoul kënne kommen. Mä owes no 
21.30 Auer muss da Schluss sinn, ausser et gëtt eppes ganz 
Spezielles preparéiert oder wou mir als Gemeng eng 
Demande hunn a wou mer gären hätten, datt deen een oder 
aneren eis eppes soll virdroen, zum Beispill bei enger 
Manifestatioun, a wou am Virfeld emol méi laang muss geübt 
ginn. 

Da kommen ech och nach op d’Absencen ze schwätzen. Bei 
den Absencë vun de Schüler muss een ëmmer e wéineg méi 
op Zack sinn, well do ginn et ëmmer erëm Schüler, déi 
ufänke mat schwänzen. Et ass zwar net grad esou wéi an der 
Schoul, mä mir hätten awer gären, datt - bei deene Kanner, 
déi fir d’zweet feelen a keng Entschëllegung virläit – bei 
deenen hiren Elteren ugeruff gëtt fir nozefroen, ob se 
Bescheed wëssen, datt hiert Kand net an de Coursen ass. 
Well et ass jo och eng Saach vun der Sécherheet vun deene 
Schüler, déi bei eis an der Musekschoul ageschriwwe sinn. A 
wa se net an de Coursen opdauchen, da muss een 
hannendru bleiwen a kucken – zesumme mat den Elteren, 
mam Tuteur oder och eventuell mat der Maison Relais – wou 
d’Kanner dru sinn. 

Mir wëllen dann och kënnen esou fonctionnéieren, datt een e 
gewëssenen Alter muss hu fir iwwerhaapt kënnen un de 
Coursen deelzehuelen. Dat heescht et muss een op mannst 
am 2. Spillschoulsjoer sinn, also 5 Joer hunn. Ab deem Alter 
kann een dann och an den « Eveil 1 » erageholl ginn. 

Ab dem 2. Schouljoer kënnen d’Kanner dann an eng 
« Classe préparatoire » vum Solfège goen.  

D’Kanner, déi de « Préparatoire » vum Solfège schonn 
duerchlaf hunn – grad esou wéi déi Erwuessen, déi sech an 
de Solfège ageschriwwen hunn – kënnen ab dem 3. Joer den 
Zyklus duerchlafen an déi mussen net méi obligatoresch an 
de Solfège goen. Mä no 3 Joer Solfège mussen se sech 
awer dem Exame stellen. 

Nach e Wuert zu eisen Ensemblen. Mir hunn 11 verschidden 
Ensemblen an eiser Musekschoul fonctionnéieren. Mir hunn 
Enseignanten, déi Jazz-Klassen ubidden, esougutt fir 
Ufänger wéi och fir « Avancés ». 

Mir hunn och Perkussiounscoursen, an dozou wollt ech eng 
kuerz Informatioun ginn. Beim « cours de percussion et de 
drumset » mussen d’Schüler – déi an dee Cours ginn – fir 
d’éischt de Cours vun der « percussion globale » maachen. 
Dat ass esou mat eise Chargéen ofgeschwat, well si 
erausfonnt hunn, datt déi Schüler, déi de Cours « percussion 
globale » duerchlaf hunn, duerno vill besser am Drumset sinn 
a vill besser virbereet sinn. Déi Schüler sinn och besser fir eis 
Museksgesellschaften. Well mir wëlle jo och eis Schüler 
ausbilden, fir datt se duerno och an eis Museks-
gesellschaften eriwwerwiesselen. Bei deene Schüler, déi 
speziell Coursen (z.B. Piano, Gei, ...) beleeën, ass et méi 
schwéier fir mat deenen Instrumenter bei eise Museken 
ënner Daach ze kommen. Mä bei der Perkussioun an dem 
Drumset ass et scho wichteg, datt se gutt virbereet ginn an 
deem se de Cours vun der « percussion globale » 
duerchlafen. Mir wëssen, datt aner Schoulen dat net esou 
maachen an déi Schoulen dann e bësse méi Zoulaf hu well 
d’Coursen do méi einfach sinn an d’Schüler direkt kënnen an 
den Drumset goen. Mä déi Schüler, déi d’Percussion globale 
bis d’3. Joer gemaach hunn, sinn no hirer Formatioun vill 
besser virbereet. Dat wollt ech elo hei ervirhiewen, well et 

aus der Schoulorganisatioun net esou erauskënnt an et awer 
net schlecht ass, datt d’Gemengeréit doriwwer am Bild sinn, 
wa se dobaussen eng Kéier drop ugeschwat sollte ginn. 

Eis Coursë fanne statt an der Musekschoul selwer, an an de 
Choralessäll zu Péiteng an zu Lamadelaine. Mir hunn och 
Coursen, déi zu Déifferdeng an zu Uewerkuer stattfannen. 
An deem Kontext schaffe mer jo mat der Déifferdenger 
Gemeng zesummen a verschidde Schüler mussen dann och 
emol bis op Uewerkuer an de Centre Noppeney goen. 

Mir hunn och Schüler, déi zu Käerjeng ënnerriicht ginn. Op 
der aner Säit hu mir och Kanner vun Déifferdeng oder 
Käerjeng bei eis an der Musekschoul, well fir dat Instrument 
– well net genuch Schüler an enger Gemeng sinn – kee 
Cours an hirer Gemeng kann ugebuede ginn. Mir hu jo och 
dowéinst eng Konventioun mat de Musekschoulen aus dem 
Kordall an dat fonctionnéiert ganz gutt. 

D’Schoulvakanzen an der Musekschoul si festgeluegt wéi déi 
Vakanzen aus der Grondschoul, ausser datt d’Musekschoul 
d’Samschdeger virun de Vakanzen nach fonctionnéiert. 
Wann en offizielle Feierdag op e Samschdeg fält, da mussen 
déi Coursen och nach ganz dacks nogeholl ginn.  

Et huet och kee Wäert, datt ech elo opzielen, wéivill Kanner 
an deene verschiddene Coursen ageschriwwe sinn, well dat 
ka muer schonn erëm aneschters sinn. Ech gi bei der 
definitiver Schoulorganisatioun am September doropper an. 

Thein Joé (adr): 

Merci fir dee Rapport, deen Dir elo hei gemaach hutt, mä ech 
wollt op 2 Saachen agoen. Déi éischt ass dee « ramassage 
scolaire », deen als Iddi opgeworf ginn ass. Dee fannen ech 
ganz gutt, well ech et eben net begréisse wann eenzel 
Schüler de Privileg hu fir gefouert ze ginn a anerer net. Mä 
ech fannen esou ee « ramassage scolaire » effektiv déi 
beschte Léisung an dat kann ee jo dann och verbanne mat 
deenen 3 Maisons Relaisen, wou dee Bus déi 3 Maisons 
Relaisen dann och ufiert an d’Schüler dohinner transportéiert 
wou se sollen hin. 

Eng aner Saach – déi ech awer net esou begréissen – ass, 
datt Dir do den Terme « Schwänzen » gebraucht hutt. Ech 
géif éischter den Terme « onentschëllegt Feelen » benotzen. 
Natierlech ass et net seriös, wann e Schüler einfach net 
kënnt. Ech mengen awer och, datt een en Hobby net zevill 
sollt reglementéieren an en Hobby och guer net zum Zwang 
maachen. Vläicht wär et do besser, mat den Eltere kollegial 
Gespréicher ze féieren an net e Schüler onbedéngt zwéngen 
ze kommen. Well et sinn och ganz vill Fäll vu Kanner, déi net 
wëllen an d’Musekschoul goen an déi awer gezwonge gi vun 
hiren Elteren aus. Well wat maacht Dir dann, wann e Schüler 
dräimol net kënnt? Kënnt en dann eng Stonn Trompett 
spillen, eng Stonn nosëtzen, wou en da muss en Text 
ofschreiwen? Oder wéi soll dat dann ausgesinn? Ech 
mengen, doriwwer muss ee vläicht eng Kéier diskutéieren, 
mä de Rescht vun der « organisation provisoire » vun der 
Musekschoul fannen ech awer tipptopp an ech droen dat 
selbstverständlech och mat. 

Conter-Klein Raymonde, Schäffen: 

Här Thein, ech wollt kuerz op dat « onentschëllegt Feelen » 
agoen. Et däerf een net vergiessen, datt do Chargéen drop 
waarden, datt e Kand kënnt. A wann dat Kand net kënnt, da 
steet de Chargé do näischt ze maachen an hätt eventuell en 
anert Kand kënnen déi Zäit ënnerriichten. Et ass och esou, 
datt – wann ee sech an eng Musekschoul aschreift – am 
Wuert « Musekschoul » den Terme « Schoul » mat dran ass. 
A wann een an eng Schoul geet, da geet ee jo normalerweis 
eppes léieren. A mir si scho relativ labber an där Saach, mä 

iergendwa muss een awer eng Grenz zéien. An da muss ee 
soen, entweder de Schüler kënnt nach, oder wann en 
dauernd ufänkt mat feelen, da mussen Dispositioune geholl 
ginn. An déi Dispositioune ginn am Schäfferot geholl, et gi 
Bréiwer eraus an d’Eltere gi convocéiert. A wann déi Saach 
sech dann trotzdem ausweit, da musse mer eis awer 
d’Méiglechkeet gi fir esou ee Schüler auszeschléissen. Well 
mir sinn der Meenung, datt esou ee Schüler dann awer 
wierklech och net dohinner gehéiert. Well wann dee Schüler 
dann effektiv och nach eng Plaz beleet an enger Klass, wou 
mer eng Waardelëscht hunn, da blockéiert deen aner Schüler 
déi vläicht gewëllt si Musek ze léieren.  

Becker Romain (déi gréng): 

Ech wollt och op dee « ramassage scolaire » agoen. Dat 
schéngt mer och eng flott Initiativ kéinten ze sinn, mä et gëtt 
awer ganz schwiereg fir dat ze realiséieren. Well déi masseg 
Zuel vu Kanner hu verschiddene Coursen, si sinn net 
alleguerten an deem selwechte Sall a sinn och nach op 
verschidden Zäitspanen opgedeelt. Et wier wuel eng gutt 
Initiativ, mä ech weess net wéi een dat kéint realiséieren. 

Eng aner Saach ass, wéi steet et mat der Plaz an der 
Musekschoul? Well et konnt een an der Press liesen an et 
sinn och scho Leit aus dem Schäfferot, déi an der 
Ëffentlechkeet gesot hunn, datt mer eng nei Musekschoul 
géife kréien oder kéinte kréien. Wéi wäit si mer do? 

Conter-Klein Raymonde, Schäffen: 

Beim « ramassage scolaire » wësse mer, datt et ganz 
schwéier ass fir dat ze coordinéieren. Mir mussen do ganz 
enk mat de Chargéen zesummeschaffen. Bei deene Kanner 
aus de Maisons Relaisen, déi och nach verschidden 
Instrumenter maachen, kéint een eventuell dënschdes oder 
donneschdes mëttes verschidde Plagë reservéieren, esou 
datt déi Kanner di selwecht Zäit hir Coursen an der 
Musekschoul kënne kréien. 

Et ass dat natierlech eng ganz grouss logistesch Geschicht, 
déi net esou einfach ass. Mir sinn am gaangen dorunner ze 
schaffen. Aner Schoule sinn och am gaangen dat ze 
maachen. Mir hunn dat an der « A.E.M. » och beschwat, an 
d’Schoule stinn alleguerte virun deem selwechte Problem. 
Mir sinn net déi eenzeg Schoul hei am Land mat deem 
Problem, mä mir versichen awer dee Problem esou gutt ewéi 
méiglech ze léisen. An dofir hoffen ech, datt ech iech no der 
Rentrée – am Oktober – méi kann dozou zielen. 

Wat déi nei Musekschoul betrëfft, esou ass et esou, datt mer 
elo scho mussen op aner Säll auswäichen. Eis ablécklech 
Säll an der Musekschoul sinn zu verschiddene Stonnen 
iwwerlaascht. Mir hu jo och an eisem Plan pluriannuel eng 
nei Musekschoul stoen. Mir sinn och schonn a Gespréicher 
an hoffen, datt mer och weider a Gespréicher bleiwen, wéinst 
deem Site wou mer déi nei Musekschoul wëllen hisetzen. Mir 
hoffen, datt mer an nächster Zäit positiv Äntwerte kréien, 
esou datt mer weider kënnen un deem Projet schaffen. Well 
ech ginn andauernd vun de Chargéen drop ugeschwat. Well 
et ass net einfach fir si, an deem momentane Gebai kënnen 
ze schaffen. Déi aktuell Musekschoul sollt jo e « Provisoire » 
sinn. A wann ee Schüler Trompett spillt, dann héiert een dat 
duerch dat ganzt Haus. Vun der Perkussioun guer net ze 
schwätzen. Et ass wierklech net einfach a mir brauche vill 
Versteesdemech vun eise Chargéen, déi dat bis elo och nach 
ëmmer matbruecht hunn. Wéi gesot, mir sinn hannendru fir 
esou séier wéi méiglech an deem Dossier unzekommen.  

Gira Carlo (CSV): 

Dir hutt an der Aleedung vun « alle Jahre wieder » geschwat. 
An et muss een och all Joer erëm feststellen, wéi den Här 

Becker scho gesot huet, datt mer u Grenze stoussen. An 
dofir wollt ech froen, wéi et mam Site wier. Mä do schéngt jo 
fir de Moment nach keng definitiv Äntwert virzeleie fir dee 
Site. 

Ech begréissen och dee Ramassage, mä wollt awer drop 
hiweisen, datt doranner awer och eng Gefor besteet. Net 
nëmme mat der Musekschoul, mä et sinn och Kanner, déi a 
Kultur- a Sportsveräiner ginn, oder och nach vläicht an aner 
Saachen. A wie weess, wann emol eng Kéier de 
Reliounsunterrecht ofgeschaf gëtt, da musse mer och nach 
kucken, datt och déi Schüler a Coursë kommen. Et muss ee 
sech gutt iwwerleeën, wat een do ubitt. Net datt mer op 
eemol fir déi eng eppes ubidden a fir anerer ass dat net méi 
méiglech, well mer déi néideg Leit net zur Verfügung hu fir 
dee Service ze assuréieren. 

Da wollt ech och nach drop hiweisen – an dat gouf och 
schonn ugeschwat - , datt mer 11 Formatiounen an der 
Musekschoul hunn. An dës Formatioune gi vun de 
Kulturveräiner oder de Museken a Gesanksveräiner dacks 
ugesinn als Konkurrenz. Mä et muss een awer och soen, datt 
dës Formatiounen awer duerch d’Musekschoul 
virgeschriwwe sinn an dat elo net onbedengt an de 
Kompetenze vun der Gemeng läit. 

Conter-Klein Raymonde, Schäffen: 

Et ass richteg, datt dat an der Organisatioun virgeschriwwen 
ass. Et ass och esou, datt Verschiddener mussen an esou 
Formatioune gespillt hunn, deemno watfir Exame si wëlle 
maachen. A mir kommen nëmmen deem no wat mir 
virgeschriwwe kréien. Schüler, déi an esou Ensembele 
während enger Rei Joere matgewierkt hunn, si jo och e Plus 
fir eis Veräiner. Well wann ech als Schüler schonn an engem 
Ensembel meng Erfahrunge gesammelt hunn, dann hunn 
ech et och méi einfach duerno an enger Musek, wou ech jo 
och muss an engem Grupp spillen. 

Brecht Guy (LSAP): 

Ech sinn eng Kéier kuerz iwwer déi Schoulorganisatioun 
geflunn an hu gemierkt, datt déi 3 Spëtzereider – wat 
d’Instrumenter ubelaangt – nach ëmmer déi selwecht sinn. Et 
ass dat d’Perkussioun, de Piano an d’Säiteninstrumenter. 
D’Blechinstrumenter gi leider erëm eng Kéier zeréck, wat e 
bëssen ze bedaueren ass. Et ass awer erfreelech, datt den 
Intressi un den Holzinstrumenter erëm e bësse méi grouss 
ass, wou jo och d’Clarinette dozou gehéiert. An dat freet 
garantéiert och d’Museken aus eiser Gemeng, well se 
domatter och vläicht erëm Nowuess kréien.  

Conter-Klein Raymonde, Schäffen: 

Mir haten dëst Joer och erëm Presentatiounen an de 
Schoulen, bei deene mer haaptsächlech op d’Blosinstrumeter 
higewisen hunn. Eis Chargéë waren an de Schoulen an – 
esou wäit ech weess – och an de Maisons Relaisen. Et ass 
dat eng gutt Initiativ, déi se do huelen, fir d’Kanner fir 
d’Instrumenter ze begeeschteren. 

Accord à l’unanimité. 

7.1. 

Propriétés. 

Acte pour l’échange de terrains sis à Pétange, rue des 
Ateliers avec la société « Edico S.A. » - approbation. 

Mellina Pierre, Buergermeeschter: 

Dësen Acte gouf scho virun enger längerer Zäit beim Notaire 
geschriwwen, mä e gouf nach net definitiv duerch de 

Gemengerot aktéiert. Et ass dat en Tosch am Kader vun 
enger Bautegenehmegung, wou mir engersäits eng Parzell 
an der rue des Ateliers kréien an anersäits eng Parzell 
weider ginn. Dat eent si 5 Zentiar an dat anert sinn der 32. 
Deen Tosch geschitt « sans soulte ». 

Scheuer Romain (déi gréng): 

Ass dat déi Sträif tëscht der Strooss an dem Trottoire? Wéi 
geet et dann duerno mat deem Stéck weider? Behale mer 
dat als Gréngfläch, well momentan ass dat eng Parkplaz. 

Mellina Pierre, Buergermeeschter: 

A der Bautegenehmegung steet dran, wat domatter geschitt. 
Den Dossier ass och nach net ganz fäerdeg an d’Aarbechte 
sinn nach net definitiv ofgeholl. Effektiv ass déi Situatioun net 
ganz glécklech an et muss ee kucken, wat een do mécht. 

Scheuer Romain (déi gréng): 

Jo, d’Situatioun ass net ganz glécklech. Mir hunn d’Strooss jo 
elo an der Rei, och mat deene Luuchten. An elo stinn 
d’Autoen ëmmer laanscht d’Strooss an et ass net ganz gutt 
fueren do. Well si stinn ëmmer op där Sträif. 

Mellina Pierre, Buergermeeschter: 

Da musse mer dat vläicht reglementéieren. Et ass gutt, datt 
Dir dat gesot hutt a mir kucken dat dann no. 

Approbation à l’unanimité. 

7.2. 

Propriétés. 

Compromis relatif à l’acquisition de terrains sis à Pétange, 
rue Michel Rodange, de la part de la société Polari S.A. – 
approbation. 

Mellina Pierre, Buergermeeschter: 

Den 21. Mee 2014 hu mer e Compromis mat engem 
Promoteur ënnerschriwwen, deen am gaangen ass an der 
Michel Rodange-Strooss zu Péiteng eng Residenz ze bauen. 
Do ass am Kader vun der Bautegenehmegung virgesinn, déi 
den 30. August 2013 erausgaangen ass, datt de Promoteur 
eis 2 kleng Parzellë cédéiert. Engersäits eng Parzell vun 3 
Zentiar an eng aner vun 11 Zentiar. Et geet elo haut drëm, fir 
dee Compromis guttzeheeschen, fir datt duerno den Acte ka 
gemaach ginn. 

Approbation à l’unanimité. 

7.3. 

Propriétés. 

Contrats concernant la concession de sépultures et de 
columbarium aux cimetières – approbation. 

Mertzig Romain, Schäffen: 

Mir kommen dann zu engem Punkt, dee regelméisseg op der 
Dagesuerdnung steet. Mir maachen elo de Bilan vum 1. 
Semester 2014. Do huet d’Gemeng Kontrakte mat 4 Leit 
gemaach fir eng Konzessioun fir e Columbarium a si huet 6 
temporaire Konzessiounen op 30 Joer gemaach fir de Bau 
vun engem Caveau. 

Pierre Norbert (LSAP): 

Hu mer nach genuch Plazen an eise Columbarien op eisen 3 
Kierfechter? Wéi wäit sinn d’Bestriewunge bei eis an der 
Gemeng, fir e Bëschkierfecht ze etabléieren? 

Mertzig Romain, Schäffen: 

Wat Columbarien ugeet, esou war et zu Rolleng e bëssen 
enk ginn. Haut sinn awer d’Aarbechten do ugaange fir e ganz 
neie Columbarium mat 40 Plazen opzeriichten. Zu Péiteng hu 
mer nach 12 Plazen disponibel an zu Rodange nach 15 
Plazen. 

Zum Bëschkierfecht kann ech iech keng konkret Äntwert 
ginn, well mer do nach kee konkrete Projet hunn. Mir sinn 
awer am gaange mam Fierschter ze kucken, fir eng gëeegent 
Plaz ze fannen, déi och accessibel ass. Mä mir wäerten awer 
nach d’Geleeënheet kréien, fir an nächster Zukunft kënnen 
driwwer ze diskutéieren. 

Approbation à l’unanimité. 

8.1. 

Prévisions sociales. 

Convention avec le Ministère de la Famille et de 
l’Intégration relative au fonctionnement de l’Office social 
de Pétange pour l’année 2014 – approbation. 

Mellina Pierre, Buergermeeschter: 

Bei dësem Punkt geet et drëm fir dës Conventioun, déi 
d’Modalitéite vum Fonctionnement vum Office social 
definéiert, guttzeheeschen. Et ass dëst e Punkt, deen all Joer 
hei am Gemengerot zur Ofstëmmung kënnt. 

Approbation à l’unanimité. 

8.2. 

Prévisions sociales. 

Convention avec le Ministère de la Famille et de 
l’Intégration relative au fonctionnement du Service 
Régional d’Action Sociale à Pétange pour l’année 2014 – 
approbation. 

Mellina Pierre, Buergermeeschter: 

Da komme mer zum nächste Punkt an do geet et och ëm eng 
Konventioun tëscht dem Familljeministère an dem Service 
Régional d’Action Social (SRAS) vu Péiteng, déi mer als 
Gemengerot solle guttheeschen. Dës Konventioun ass 
identesch mat där vun deene Joere virdrun. 

Approbation à l’unanimité. 

8.3. 

Propriétés. 

Contrat de bail avec Mme Dos Santos Maria Isabel pour 
la location d’un logement communal sis à Pétange, rue 
Prince Jean n° 2 – approbation. 

Mellina Pierre, Buergermeeschter: 

Mat der Hëllef vum Verwaltungsrot vum Office social si mer 
am gaange fir déi sozial Wunnengen, déi fir de Moment eidel 
stinn an déi eis gehéieren, ze bewunnen. An do hu mer de 7. 
Juli 2014 e Contrat de bail ënnerschriwwe mat der Mme Dos 
Santos Maria Isabel. Si soll an eng Wunneng op Nummer 7 
an der Prince Jean Strooss zu Péiteng kommen. De Loyer 
ass – op Propositioun vum Office social – op 600 Euro fir 
d’Logement a 75 Euro fir d’Garage, déi dozou gehéiert, 
festgeluegt ginn. Wat d’Chargen ubelaangt, esou ginn déi 
direkt duerch en Dekont an duerch Avancë mat der Gérance, 
déi zoustänneg ass fir dat ganzt Haus, geregelt. Dat heescht, 

d’Chargë lafen net duerch d’Gemengekeess. Mä déi 675 
Euro fir de Loyer lafen awer duerch d’Gemengekeess. 

Approbation à l’unanimité. 

8.4. 

Propriétés. 

Contrat de bail avec Mme Biava Ada pour la location d’un 
logement communal sis à Lamadelaine, Grousswiss 17 – 
approbation. 

Mellina Pierre, Buergermeeschter: 

Mir hate mat der Mme Biava Ada schonn e Contrat de bail. Si 
kënnt elo an en anert Gebai, an zwar an d’Grousswiss op 
Nummer 17 op den 2. Stack. Do hu mer och mat der Hëllef 
vum Office social de Contrat de bail opgestallt. Dee soll den 
1. August 2014 ulafen a ka vu Joer zu Joer ëmmer duerch 
« tacite reconduction » weidergefouert ginn, sief et géif een 
dat résiliéieren. De Loyer ass op 250 Euro pro Mount 
festgeluegt ginn an deen ass der Gemengekeess ze 
iwwerweisen. D’Mme Biava muss awer och hir Chargen, déi 
virgesi sinn, un d’Gemengekeess bezuelen, well mir selwer 
den Dekont maachen a mer hei keng Gesellschaft hunn, déi 
Gestioun vum Gebai mécht. 

Bosseler Camille (CSV): 

Sinn do nach Logementer, déi fräi sinn?  

Mellina Pierre, Buergermeeschter: 

Et sinn nach e puer Logementer fräi a mir sinn am gaangen 
dorunner ze schaffen. Déi ginn zum Deel nach frësch 
gemaach ier d’Leit kënnen dra wunne goen. Ech géif awer 
mengen, datt bis den Hierscht alles wäert verlount sinn. 

Bosseler Camille (CSV): 

Sinn déi Logementer scho reservéiert? 

Mellina Pierre, Buergermeeschter: 

Neen, reservéiert ass näischt. Dat leeft och alles iwwer den 
Office social. D’Leit musse sech un den Office social 
wennen, wa se gären eng Wunneng hätten. 

Approbation à l’unanimité. M. Breyer, ayant quitté la 
salle, n’a pas pris part au vote. 

8.5. 

Propriétés. 

Contrat de bail avec Mme Andrade Bertao Sandra pour la 
location d’une maison sise à Rodange, rue de la 
Gendarmerie 65 – approbation. 

Mellina Pierre, Buergermeeschter: 

Mir hate jo hei am Gemengerot décidéiert, fir déi fréier 
Wunneng vum Rodanger Doudegriewer als sozial Wunneng 
– an net méi als Déngschtwunneng – fonctionnéieren ze 
loossen. An do hu mer och mat der Hëllef vum Office social 
eng Madame mat Kanner fonnt, déi an déi Wunneng kéint 
anzéien. Déi Famill wunnt nach fir de Moment hei zu Péiteng. 
Déi Wunneng an der Gendarmerie-Strooss zu Rodange ass 
relativ grouss a do kënnen awer méi Leit dra wunnen. De 
Loyer ass fir dës Wunneng op 1.000 Euro festgeluegt ginn. 
De Loyer ass och fir den 1. vun all Mount un d’Gemeng ze 
iwwerweisen. De Kontrakt leeft den 1. August un a gëtt vu 
Joer ze Joer erneiert, et sief, et géif eng vun deenen zwou 
Parteien de Kontrakt kënnegen.  

An deem Haus war eigentlech net vill dran ze schaffen, esou 
datt mer relativ séier enger Famill konnten d’Méiglechkeet gi 
fir dra wunne kënnen ze goen. 

Scheuer Romain (déi gréng): 

De Loyer ass relativ héich, well d’Wunneng jo relativ grouss 
ass. Mä wéi geet et dann, wann de Loyer net ka bezuelt 
ginn? 

Mellina Pierre, Buergermeeschter: 

Eng vun de Konditiounen ass, datt ee muss bezuelen. Well 
dat heite si jo och Dossieren, déi iwwer den Office social 
geréiert ginn. A sollten do Problemer entstoen, da musse mer 
mam Office social kucke wou d’Problemer leien. Da muss ee 
kucken, ob de Loyer erofgesat muss ginn oder net, oder ob 
mer där Madame musse soen, datt se sech un d’Spillregele 
muss halen. Well de Loyer gouf jo « en fonction » vun hirer 
finanzieller Situatioun definéiert. 

Scheuer Romain (déi gréng): 

De Kontrakt leeft jo op d’Mme Andrade Bertao. Mä et ass jo 
awer eng ganz Famill, déi an dat Haus kënnt? 

Mellina Pierre, Buergermeeschter: 

Jo, ech mengen, si si sinn zu 7. 2 Erwuessener a 5 Kanner. 

Stoffel Marco (LSAP): 

Ech wollt froen, ob mir nach als Gemeng Déngscht-
wunnengen hunn, déi mer verlount hunn? Gëtt et dovunner 
eng Lëscht? Ass et och méiglech, fir eng Lëscht vun deene 
Sozialwunnengen ze kréien? Selbstverständlech ouni datt 
perséinlech Donnéeë vun de Leit drop stinn. 

Mellina Pierre, Buergermeeschter: 

Fir déi Lëscht vun de Sozialwunnengen erauszeginn, dierft 
kee Problem sinn. Mir kënnen dem Gemengerot dës Lëscht 
zoukomme loossen, esou datt hie gesäit, wou mer u sech 
nach Wunnenge fräi hunn. Déi meescht Wunnengen hu mer 
an Eegeregie. Et si 4 Wunnengen, déi mer iwwer d’Main 
tendue verlounen. Och am Budget sinn déi Wunnengen 
opgelëscht, well mer jo Recetten erakréien.  

Wat d’Déngschtwunnengen ubelaangt, esou hunn ech an 
Erënnerung, datt mer nëmmen nach eng esou eng Wunneng 
hunn. An dat ass an der Fonderie-Schoul, wou nach ee vun 
eise Leit wunnt. Soss hu mer u sech keng Wunnenge méi. 
Déi eenzeg, déi nach eidel steet, ass d’Wunneng vum 
Doudegriewer zu Péiteng. An do ass jo de Projet hei am 
Gemengerot gestëmmt gi fir dat Haus ëmzeänneren, fir datt 
fir den Doudegriewer Büroen, respektiv Raimlechkeete 
geschafe gi fir déi Déngschter kënnen ze maachen. An dee 
Projet sollt, esou wéi et am Budget virgesinn ass, nach dëst 
Joer ugoen. 

Approbation à l’unanimité. 

8.6. 

Prévisions sociales. 

Subvention de 2.500 euros en faveur des victimes de la 
crise humanitaire en République centrafricaine – décision. 

Mertzig Romain, Schäffen: 

Am Kader vun eise « projets humanitaires », wou mer all 
Joer als Gemeng wëllen eis Contributioun maachen, hu mer 
eng Ufro vun « Médecins sans frontières » kritt. An der 
zentralafrikanescher Republik ass säit laange Méint eng ganz 
schro Kris, bei där d’Bevëlkerung déif betraff ass. An 

« Médecins sans frontières » géife sech engagéiere fir do 
matzehëllefen zwou « structures hospitalières » an de Stied 
Bangassou an Ouango opzeriichten, respektiv a Stand ze 
setzen. A mir wollten de Gemengerot froe fir « Médecins 
sans frontières » 2.500 Euro zoukommen ze loosse fir dee 
Projet. Mir hunn all Joer 10.000 Euro fir esou Hëllefe 
virgesinn a mir hu bis elo 2.500 Euro dovunner verbraucht. Et 
géifen also och nach fir dat 2. Semester 2014 nach 5.000 
Euro disponibel bleiwen. 

Thein Joé (adr): 

Ech fannen et jo ëmmer ganz interessant an et ass och eng 
immens gutt Mënschementalitéit, déi mer hei hunn an datt mer 
déi Leit, déi eis Hëllef brauchen, och ënnerstëtzen a finanziell 
och emol zur Hëllef kommen. Mä ech sinn awer der Meenung, 
datt mer och emol sollten um Ordre du jour Lëtzebuerger 
Organisatiounen hunn. An ech mengen de Kolleg Bouché, dee 
leider net hei ka sinn, hat dat och schonn eng Kéier 
ugeschwat. Well mir hunn als Gemeng och eng karitativ a 
sozial Verflichtung fir eis Leit och emol ze ënnerstëtzen, 
deenen et net esou gutt geet. A Lëtzebuerg ass bei wäitem 
och dat Land, net wéi d’Press et duerstellt, dat räichste Land, 
mä mat eent, wou am meeschte sozial Problemer sinn.  

Ech sinn och der Meenung, datt national genuch, oder méi 
wéi mer eigentlech miissten, un « aides au Tiers Monde » 
geleescht gëtt, esou datt ech der Meenung sinn, datt keen 
Zack aus der Kroun fält, wa mer eng Kéier higinn an eng 
Zomm un eng Lëtzebuerger Organisatioun stëften, wéi 
ëmmer iergendwou an d’Ausland. 

Mellina Pierre, Buergermeeschter: 

Ech wollt – ier ech dem Här Mertzig d’Wuert ginn – soen, datt 
mer elo just e Punkt « Office social » gestëmmt hunn. A wa 
mer bis elo am 1. Semester 2014 fir humanitär Hëllef 5.000 
Euro ausginn hunn, esou sinn et beim Office social 400.000 
bis 500.000 Euro, déi mer netto aus der Gemengekeess 
ginn. A wann een dee ganze Chiffer mam Stat zesumme 
kuckt, da leie mer schonn no bei enger Millioun. Dat heescht, 
et kann een net soen, datt mer näischt géife maachen. An 
deem Kontext wëll ech iech drun erënneren – an ech hunn 
dat schonn op dëser Plaz gesot - , datt mer och nach e CIGL, 
respektiv e ProAktif mat ronn 500.000 Euro ënnerstëtzen. 
Dat si jo och Leit, déi am Chômage sinn an déi Problemer 
hunn, an deene mer ënner d’Äerm gräifen. Esou datt een net 
elo ka soen, datt d’Gemeng nëmmen am Ausland hëlleft. An 
ech géif soen, datt deen Deel, dee mer am Ausland 
maachen, ganz kleng ass par rapport zu deem, wat mer hei 
am Land a respektiv an der Péitenger Gemeng maache fir 
déi Bierger, déi a Schwieregkeete sinn. 

Ech géif och mengen, datt dat richteg ass, datt dat esou ass. 
Well mer jo éischter d’Noutwennegkeet hunn, fir fir eis 
Bierger aus der Gemeng eppes ze maachen. Et ass dat eis 
éischt Vocatioun. Mä ech mengen, datt déi Zommen, déi mer 
am Budget stoen hu fir am Ausland ze hëllefen, esou kleng 
sinn, datt et kee Problem ass fir deem zouzestëmmen. 

Mertzig Romain, Schäffen: 

Ech wëll mech deene Wierder vum Här Buergermeeschter 
uschléissen. Ech wëll awer och drop hiweisen, an ech 
mengen – an do ka mech d’Mme Conzemius och 
ënnerstëtzen – , datt déi Associatioun, déi et virdru ginn ass 
an déi initialement nëmme fir den Televie geduecht war, elo 
en aneren Numm kritt huet an déi elo « Fir e gudden Zweck 
Gemeng Péiteng Asbl » heescht. A wann do effektiv eng 
grouss Nout do wier, da kéint ech mer virstellen, datt si och 
bereet wiere fir an deem Sënn anzegräifen. 

Approbation par 14 voix et 1 abstention (adr). 

9.1. 

Urbanisation. 

Dénomination de rues dans le nouvel lotissement « An 
den Atzéngen » à Lamadelaine – décision. 

Mellina Pierre, Buergermeeschter: 

Da komme mer zum Punkt 9 vun der Dagesuerdnung, deen 
an 2 opgedeelt ass. Dat eent ass d’Dénominatioun vun de 
Stroossen an dat anert ass de P.A.P. u sech vum 
Lotissement « An den Atzéngen ». Dir konnt gesinn, datt mer 
an deem Dossier ëmmer méi virukommen an ech géif fir 
d’éischt emol – op Grond vun de Propositiounen, déi virleien 
– zu der Benennung vun deene verschiddene Stroossen 
iwwergoen. Duerno wäerte mer dann zum eigentleche P.A.P. 
kommen. 

Breyer Roland, Schäffen: 

Mir wollten am Lotissement « An den Atzéngen » déi 
verschidde Stroossen aus der Anonymitéit eraushuelen an 
en Numm op déi verschidde Stroosse setzen, esou datt mer 
och an Zukunft vun deem selwechte schwätzen. Mir hate 
virun enger Zäitche schonn en Appel un de Gemengerot 
gemaach fir Propositioune vun Nimm ze kréien. Membere 
vum Gemengerot hunn och Propositiounen eraginn a mir 
hunn och versicht deem esou wäit ewéi méiglech Rechnung 
ze droen. Rechnung gedroen huet de Schäfferot deelweis de 
Flouernimm, a wa se net ze komplizéiert sinn an och net zur 
Onverständnis bäidroen, da sinn dës geholl ginn. Anersäits 
sinn heiansdo och Personalitéiten aus der Gemeng 
considéréiert ginn, déi e Mérite hunn. Mir hunn och, esou wéi 
schonns emol vun der Mme Gonçalves gewënscht, och 
Dammennimm geholl. 

Watfir Nimm wollte mer elo proposéieren? 

Déi Strooss, déi vun der rue de la Montagne praktesch 
laanscht de Buer eropgeet, géif de Numm « Wäschbuer » 
kréien.  

Déi Strooss, déi vun der rue de la Providence praktesch 
duerch dat ganzt Lotissement geet an an der Millebaach 
erausgeet, géife mer « rue René Putzeys » nennen. De René 
Putzeys brauche mer net méi hei virzestellen. Hien huet seng 
Mériten haaptsächlech am Soziale gehat. Hie war och 
Deputéierte vun 1984 bis 1994 a Buergermeeschter vun der 
Gemeng Péiteng vun 1988 bis 1993. Dat ass och mat senger 
Famill ofgeschwat ginn a si sinn och dankbar, wann de 
Gemengerot géif deementspriechend décidéiere fir dës 
Strooss nom René Putzeys ze benennen. 

Fir eng drëtt Strooss géife mer de Flouernumm « An den 
Atzéngen » huelen. Fir eng véiert Strooss géife mer den 
Numm « Am Aker » proposéieren. 

Dann hätte mer nach eng 5. Strooss, déi den Numm « rue 
Marcel Ernzer » géif kréien. De Marcel Ernzer ass jo och eng 
Perséinlechkeet am sportleche Sënn, dee ganz vill Estimer 
an der Gemeng huet an deem mer wollten heimatter e 
« coup de chapeau » an eng posthum Éierung zoukomme 
loossen.  

An déi lescht Strooss an deem Lotissement wollte mer « rue 
Sainte Barbe » nennen. 

Dat wieren déi Propositiounen, déi um Dësch leie fir 
d’Stroosse vun dësem neie Lotissement zu Rolleng. 

Becker Romain (déi gréng): 

Ech hätt just eng Fro zu der « rue René Putzeys ». War et 
dann net an der Zäit esou, datt d’Stroossen an deenen 

Uertschaften no de Perséinlechkeeten oder no de Politiker 
benannt gi sinn, déi och an deenen Uertschafte gelieft hunn? 
Dat heescht, ech ka mech erënneren, datt d’Jos. Moscardo-
Strooss oder Knauf-Strooss net zu Péiteng sinn. Firwat gi 
mer elo hin a benennen zu Rolleng eng Strooss nom René 
Putzeys? 

Breyer Roland, Schäffen: 

Éischtens emol, well et vläicht laang dauert, bis mer an der 
Uertschaft Péiteng eng Strooss géife kréien, déi adequat 
wier, fir no him ze benennen. Zweetens wëlle mer och en 
Zeeche setzen, datt mer an enger Gemeng wunnen. Mir 
sollen emol ophale mat där Kierchtuermspolitik. An dat heiten 
ass d’Méiglechkeet, fir emol duercherneen ze mëschen. De 
René Putzeys war jo als Buergermeeschter fir déi ganz 
Gemeng do an huet mat sengem soziale Wierke fir d’ganz 
Gemeng geschafft. Et muss also all Mënsch domatter 
rechnen, datt – wann en emol eng Kéier a Fro géif kommen – 
een net vläicht virun der Hausdier en Numm géif kréien, mä 
datt et an der Gemeng wier. 

Becker Romain (déi gréng): 

Et ass jo dann net fir Conseilleren, mä nëmme fir déi Leit, déi 
uewen um Dësch sëtzen. 

Breyer Roland, Schäffen: 

Fir de Moment ass dat nach esou. 

Accord à l’unanimité. 

9.2. 

Urbanisation. 

Projet d’Aménagement Particulier concernant le nouveau 
lotissement « An den Atzéngen » - approbation. 

Mellina Pierre, Buergermeeschter: 

Da komme mer zu engem wichtegen Dossier, dee mer an 
eisem Koalitiounsprogramm an an eiser Schäfferotserklärung 
ugekënnegt hunn. Et ass dat, fir Wunnraum fir jonk Familljen 
ze schafen. Dir wësst, datt mer vu Februar/Mäerz am gaange 
sinn un dësem Lotissement ze schaffen. Fir d’éischt sinn 
emol Terrainen opkaf ginn. Duerno ass d’Ëmklasséierung 
vum Terrain gemaach ginn an elo si mer an der Prozedur 
vum P.A.P. esou wäit fortgeschratt, datt mer dee kënnen am 
Gemengerot zur Ofstëmmung stellen. 

Mir haten de P.A.P., deen d’Sociétéit « Espaces et 
Paysages » gemaach huet, an d’Cellule d’évaluation vum 
Ministère ageschéckt. Mir hunn de P.A.P. och während 30 
Deeg, esou wéi d’Gesetz et virgesäit, vum 17. Februar 2014 
un ausgehaangen. Mir hunn 2 Reklamatioune krut, an op déi 
mer och wëlle reagéieren. Ech géif duerno eiser Architektin, 
der Madame Schaaf, d’Wuert gi fir den Detail dovunner ze 
soen. 

Mir hunn och vun der Cellule d’évaluation de 26. Mee 2014 
en Avis krut, an och do sinn eng Rei Remarquë gemaach 
ginn. Generell kann een awer soen, datt déi Cellule 
d’évaluation eis félicitéiert huet fir dee flotte Projet, a wou si 
eis och soen, datt de Projet och konform zu eisem P.A.G. 
ass. U sech kann ee soen, datt et e ganz positiven Avis ass, 
dee mer vun der Cellule d’évaluation krut hunn. 

Et muss een och soen, datt et e flotte Projet ass, mat vill 
Gréngs dran. Et sinn och ëmmer méi Leit, déi vun dësem 
Dossier Bescheed wëssen an déi ëmmer erëm op der 
Gemeng nofroen. Dofir ass et gutt, datt mer dëse Projet elo 
op den Instanzewee ginn. 

Ier ech elo der Madame Schaaf d’Wuert ginn, wollt ech iech 
nach soen, wéi et elo virugeet. Wa mir elo hei d’Approbatioun 
ginn, dann huet de Minister 3 Méint Zäit fir och seng 
Approbatioun kënnen ze ginn. A wann déi ofgeschloss ass, 
da kënne mer ufänke fir weider ze plangen. Mir sinn awer 
schonn am gaangen drun ze schaffen. Mir musse jo nach 
eng Kéier mat engem Devis fir d’Stroosseninfrastrukturen an 
de Gemengerot kommen. Mir mussen och nach eng Kéier 
mat der Konventioun tëscht der Gemeng an der Société 
nationale des habitations à bon marché an de Gemengerot 
kommen. Well en Deel vun deenen Terrainen aus deem 
Lotissement gi jo duerno vun hinne verkaf, respektiv verlount. 
A mir mussen e Reglement an de Gemengerot brénge fir déi 
Terrainen, déi mir wëlle verkafen. Well mir wëllen déi 
Terraine jo zu engem attraktive Präis vu 40.000 Euro den Ar 
u jonk Famille vermëttelen. An dofir brauche mer e 
Reglement, well d’Demande wäert vill méi grouss si wéi 
d’Offer. 

Wann een dat Ganzt kuckt, da wäerten déi 3 Décisiounen 
nach bis Enn vum Joer am Gemengerot geholl ginn, esou 
datt mer - wann alles gutt geet - Uganks 2015 kënne mat den 
Infrastrukturaarbechten ufänken. 

Et sinn am Ganze 96 Haiser an 31 Wunnenge verdeelt op 3 
Residenzen, dat heescht et sinn am Ganzen 127 
Logementer. Bei engem Terrain maache mer en Tosch. Et 
ass dat deen Terrain, dee ganz uewen ass, wann ee vun der 
rue de la Montagne erafiert. Dat ass deen Terrain, dee mer 
engem ginn als Géigepart zu engem Terrain, dee mer kritt 
hunn. Dat hu mer jo am Compromis schonn décidéiert. Den 
Acte ass awer nach net gemaach, well mer de P.A.P. 
mussen ofwaarden ier mer den Acte kënne maachen. 

An deem ganzen ënneschten Deel vum Lotissement wäerte 
mer 44 Terrainen iwwer d’Reglement vun der Gemeng 
maachen. D’Logementer an de Residenzen an déi 
verbleiwend 51 Haiser wäerten duerch d’Société nationale 
des habitations à bon marché vermëttelt ginn. Dat ass awer 
eng Décisioun, déi mer hei am Gemengerot nach mussen 
huelen. Mä et ass emol esou, wéi mer eis dat géife virstellen. 
Et ass och geduecht, fir déi verschidden Terrainen ze 
trennen. Well d’Société nationale des habitations à bon 
marché wëll gären dee ganze Projet beienee maachen an 
och net d’Haiser a verschidde Quartiere verdeelt hunn. Si 
wëllen d’Haiser gären an engem Quartier hunn, fir doduerch 
och méi rationell kënnen déi Aarbechten ze gestallten. 

Dat sinn déi nächst Etappen, déi wäerte kommen. Mä fir 
d’éischt musse mer elo de P.A.P. guttheeschen an dofir géif 
ech elo der Madame Schaaf d’Wuert ginn, fir datt si iech ka 
soen, watfir Remarquë vun de Bierger gemaach si ginn, 
watfir Remarquen am Avis vun der Cellule d’évaluation dra 
stinn a wéi d’Reaktioun an Propositioun vum Schäfferot op 
déi verschidde Remarquen ass. 

Schaaf-Haas Adèle, Architektin: 

Ech wollt iech nach e puer Erklärunge ginn zum « domaine 
public », dem Verkéierskonzept fir Vëlo a Foussgänger. Dat 
ganzt Lotissement, vun dee mer elo schwätzen, huet eng 
Surface vun 459 Ar. Dovunner ginn 138 Ar cédéiert als Fong 
vum « domaine public ». Dat sinn 29,9%, also e bësse méi, 
wéi normalerweis virgesinn ass.  

D’Haapterschléissung geschitt duerch d’rue de la 
Providence. Do ass et esou, datt mer wahrscheinlech dee 
ganze Kräizungspunkt « rue de la Providence / rue de la 
Montagne » wäerte mussen analyséieren, well mer awer elo 
hei vill méi Trafic kréien. Deen ënneschten Deel gëtt 
erschloss duerch d’Millebaach. Déi Haaptaxe, dat ass d’rue 
René Putzeys, gëtt als « zone résidentielle » aménagéiert. 

Dat gëtt eng « Zone 30 ». Fir ze erreechen, datt do méi lues 
gefuer gëtt, hu mer u sech 2 Plazen aménagéiert, wou bei 
enger eng Spillplaz ugeluegt gëtt.  

Dann hu mer eng drëtt, kleng Plaz, déi mer wollten als 
« Zone 20 » aménagéieren, an do kommen ech och nach 
duerno drop zeréck, mä déi bleift awer och elo als normal 
« Zone 30 ». 

Dann hu mer verschidde Stéchstroossen, déi op déi 
Haaptaxe kommen, woubäi déi meescht « sens unique » 
sinn, ausser enger, wat eng autofräi Strooss gëtt. Do musse 
mer natierlech och garantéieren, datt ee kann op- an 
oflueden. Déi Haiser hunn och kee Garage, mä si hunn awer 
uewen an der Strooss e Carport. Ee Carport huet all kéiers 
Plaz fir 2 Autoen. 

All déi aner Stéchstroosse ginn als « Zone 20 » aménagéiert, 
dat heescht datt mer och di enk Co-Habitatioun garantéieren 
tëscht Foussgänger an Auto. Do ginn et keng Trottoiren an 
och de Revêtement ass esou homogen, datt dat eent an dat 
anert iwwergeet.  

Dann hu mer och eng « coulée verte ». Dat ass u sech elo 
schonn en natierlechen Talus, deen do ass. Do ass och elo 
schonn eng kleng Baach, déi och do bleift. Mir maachen 
awer niewendrun eng oppe Rétentioun. Fir dat dann och als 
Park kënnen ze profitéieren, hu mer eenzel Foussgänger-
weeër, déi di eenzel Wunnquartiere matenee verbannen.  

Mir hunn och nach ëffentlech Stellplazen. Et sinn dat 4 Zonen 
an am Ganze wieren dat ongeféier 56 Emplacementer.  

Da wollt ech nach e puer Erklärungen zum Avis vun der 
Cellule d’évaluation ginn. Als éischt hu se d’Gemeng gelueft, 
datt se déi ganz Planung vum Lotissement esou gemaach 
huet, datt et sech gutt un d’Topographie an un d’Landschaft 
upasst. Dësweideren hu se och d’Verkéierskonzept gelueft, 
haaptsächlech eis « Zone 20 ». Par contre maachen se awer 
um Niveau vum « développement harmonieux des structures 
urbaines» eng Remarque, an zwar – wéi ech et schonn 
erwähnt hunn – ass dat de Kräizungspunkt a wou mer mam 
Bureau d’études am gaange sinn ze kucken, wéi mer déi 
Kräizung mat der rue de la Montagne kënne léisen. Déi 
Remarque vun der Cellule d’évaluation hu mer ugeholl. 

Dann hu mer och eng Ännerung vun 2 Leit ugeholl. Et sinn 2 
Awunner aus dem Lotissement Grousswiss, déi eng 
Reklamatioun eragereecht hunn. Dat waren allgemeng 
Remarquen. Par contre war awer eng Remarque pertinent, 
an déi hu mer och ugeholl. An zwar ass dat bei engem 
Awunner, dee reklaméiert huet, datt d’Haiser ze no u säi 
Gaart stoussen. Do hu mer dann décidéiert fir aus 3 Haiser 
nëmmen 2 Haiser ze maachen. Dat drëtt Haus, dat doduerch 
ewech fält, hu mer uewe bei d’rue de la Providence 
implantéiert. Well soss hätte mer bei där Entrée eng 
Gréngfläch behalen an et mécht méi Sënn, fir op där Plaz 
dann och nach en Haus virzegesinn. 

Dann hat d’Cellule eng Remarque gemaach zu deenen 
Haiser an der rue René Putzeys. Si waren der Meenung, datt 
déi Haiser mat der viischter Façade miissten un dës Plaz 
grenzen. Mä mir waren awer der Meenung, datt et méi Sënn 
géif maache fir d’Haaptfaçaden och un d’Haaptaxen 
touchéieren ze loossen. Dat heescht, déi Remarque vun der 
Cellule d’évaluation hu mer net ugeholl.  

Dann hu se eng Remarque zum Lot 41 gemaach. Dat sinn 
déi 3 Residenze vun SNHBM. An zwar hätte si léiwer gehat, 
datt déi Residenzen net op engem Terrain wieren, mä si 
wiere verdeelt gewiescht. Eis huet dat awer net sënnvoll 
geschéngt, well et ass esou, datt een ënnerierdesche 
Parking ënner déi 3 Residenze soll kommen. Deen anere 

Critère ass och een urbanisteschen. Well dat do ass deen 
déifste Punkt an et mécht och Sënn fir déi grouss Volumen 
op engem déiwe Punkt ze implantéieren. Dat heescht, mir 
hunn där Remarque och net Rechnung gedroen. Par contre 
haten se nach en Awand, wat d’Distanz betrëfft. Do waren 10 
Meter tëscht de Residenzë virgesinn an deen hu mer ëm 
1,30 Meter eropgesat. Dat huet mat sech bruecht, datt mer 
hu miissten 2,30 Meter méi no un d’Strooss réckelen. Déi 
Remarque hu mer also ugeholl. 

Si waren och der Meenung, datt eng Corniche-Héicht vun 11 
Meter ze héich wier. Mir sollte ronderëm eng Terrasse vun 
2,50 Meter maachen. Mir waren der Meenung, datt dat och 
zevill wier an dofir maache mer just hannenaus e Retrait vun 
2,50 Meter. Et ass och esou, datt SNHBM och op der viischter 
Säit e Lift mécht. Déi Remarque hu mer och net ugeholl. 

Da kommen ech nach op d’Zone 20 ze schwätzen. Et war 
initialement virgesi fir an der « zone résidentielle » en 
Trottoire ze maachen. Si hunn eis proposéiert, fir méi 
konsequent ze sinn an deen Trottoire ewechzeloossen. Dat 
hu mer dann och gemaach, esou datt mer iwwerall en 
homogene Belag hunn. 

Dann hu se eis och proposéiert, fir do en « double sens » ze 
maachen. Och do ware mer der Meenung, datt dat net 
néideg wier, well mer jo schonn do eng « Zone 20 » hunn an 
dat dann och net ganz vill bruecht hätt. 

Dann hate mer ënnen eng Plaz virgesinn, déi awer leider ze 
kleng ass. Mir hunn déi Remarque ugeholl a gesot, datt mer 
dat net géifen als Plaz virgesinn, mä als Entrée zum 
Lotissement. 

Dësweideren hu se proposéiert, fir nach eng zousätzlech 
Foussgängerverbindung ze maachen. All Haus huet och eng 
Garage, resp. Sous-solen. An do hu se eis drop opmierksam 
gemaach, datt mer bei der Pente déi 15% solle respektéieren. 
Dat schéngt eis och pertinent an dat ass och de Fall. 

Da war nach eng Remarque zu der « gestion de l’eau ». 
D’Administration de la gestion de l’eau léist proposéiere fir 
oppe Grief ze aménagéieren. Dat stellt awer e Problem duer, 
well all déi Surfacen, wou oppe Grief sinn, an den « domaine 
public » musse cédéiert ginn an déi mussen ënnerhale ginn. 
Dat ass relativ opwenneg. En plus ass et eng Contrainte, datt 
– wou oppe Grief sinn – ee kee Sous-sol ka maachen. Dat 
heescht, déi Propose hu mer aus deene Grënn net ugeholl. 
Mir hu schonn op enger Plaz en oppene Gruef an 
dësweideren ass och nach eng grouss Fläch als oppe 
Retentioun geduecht. Do ginn et e puer Problemer an et sinn 
e puer Leit, déi do en Awand formuléiert hunn. Mat där 
oppener Retentioun entsprécht et deem Volumen, dee mer 
miisste maachen. Dann hu mer och do nach eng fräi Fläch, 
déi ee Meter méi déif gesat gëtt an déi Plaz kann als Spillplaz 
genotzt ginn oder et kann eng Plaz ginn, wou ee ka mam Ball 
spillen. Dat heescht, datt just bei villem Reen do e bësse 
Waasser wäert stoen. Mä zum gréissten Deel vun der Zäit 
wäert awer do kee Waasser stoen. An do ginn et Beispiller 
an Däitschland, wou een déi Plaze kann notzen als 
Ballspillplaz.  

Dat wieren « en gros » all déi Remarquen, déi mer deelweis 
ugeholl hunn an deelweis net. 

Mellina Pierre, Buergermeeschter: 

Merci fir déi Erklärungen an ech géif dann elo 
d’Diskussiounsronn opmaachen. 

Gira Carlo (CSV): 

Hei hu mer e Beispill vun engem Projet, wéi een et ka 
maache fir séier virun ze kommen. Et ass e Projet, dee 

positiv vun der Cellule d’évaluation aviséiert gouf. Et sinn och 
2 Awänn vu Bierger erakomm, wou ech awer der Meenung 
sinn, datt dës éischter perséinlecher Natur sinn. An trotzdem 
hu mer deem Rechnung gedroen, fir eben déi Distanzen ze 
halen an datt déi Leit op hirem perséinlechem Terrain net 
zevill ageschränkt ginn. 

Et ass e gudde Mix vu Wunnstrukturen, wat ze begréissen 
ass. Et muss een och begréissen, datt deem Awand – fir déi 
Residenzen ze verspreeën – net Rechnung gedroe ginn ass. 
Well och vun der Optik hir wier et am beschten, datt een déi 
op een déiwe Punkt setzt. Et ass och richteg, datt ee beim 
Waasser net ganz vill Méiglechkeeten huet. Well et kann een 
de « bassin de rétention » net gutt ënner de Buer setzen, well 
d’Waasser leeft nun emol vun uewen no ënnen. Esou datt 
och déi heite Plaz, déi mer och kënnen als Spillplaz notzen, 
och eng gutt Saach ass. 

Mir gi bei dësem Projet och en neit Konzept an, wat de 
Verkéier ubelaangt. Et muss ee keng Befierchtungen hunn, 
well et zum Deel autofräi Zonë sinn an u sech och net ganz 
vill Parkplazen. Am Verglach mat deenen 127 Wunnenge 
sinn et 56 Parkplazen, esou datt een net onbedéngt muss 
fäerten, datt Autosfuerer vun auswäerts dohinner komme fir 
hire Won do ofzestellen.  

Déi zousätzlech Foussgängerbréck, déi mer maachen, mécht 
och Sënn. Well domatter kréie mer dann och eng 
Verbindung, esou datt mer d’Mobilité douce och kënnen 
anstänneg an dësem Projet asetzen. 

Et ass e Projet, deen ee mat guddem Gewësse ka stëmmen. 

Scheuer Romain (déi gréng): 

Ech hätt just e puer Froen zu de Stroossen. D’rue René 
Putzeys, déi a Richtung Millebaach geet, gëtt jo der Vitesse 
ugepasst? Gëtt déi Vitesselimitatioun vun 30 Km/h dann och 
an deem scho bestoende Lotissement weidergefouert? Gëtt 
déi Strooss laanscht de Wäschbuer dann och nei 
aménagéiert, eventuell mat Trottoire? Well fir de Moment ass 
dat jo e Feldwee. 

Da wollt ech och nach froen, op den Här Schlienger schonn 
eng Entrevue mam Schäfferot kritt hat, obscho mer elo op 
him seng Reklamatioun agaange sinn. 

Da gouf och vu Vëlosweeër geschwat. Kommen der nach 
eng Kéier dohinner? Well dovunner hu mer elo näischt 
gesinn an et gouf och näischt weider dovunner gesot. Well et 
wier jo awer interessant, wa mer Vëlosweeër do hätten. 

Mellina Pierre, Buergermeeschter: 

Déi Strooss heescht jo elo « Um Wäschbuer » an déi gëtt 
mat aménagéiert am Kader vun deem Projet hei. A wéi déi 
Strooss duerno wäert ausgesinn, dat wäerte mer da gesi wa 
mer mat dem Projet am Hierscht an de Gemengerot 
kommen. 

Zu der Zone 30 ass ze soen, datt an deem heite Lotissement 
eng Zone 30 sollt sinn. Mä den Här Breyer kann nach drop 
zeréckkommen an do wäerte mer och nach mussen eng 
Décisioun huelen. 

Wat d’Vëlosweeër ubelaangt, esou sinn där Weeër virgesinn 
am Kader vun deem Projet. Dofir sinn och déi Brécken do. 
Do ginn et Verbindungen a mir wäerten an deem Kontext jo 
och elo geschwënn e Konzept virleeën. Well et geet net 
eleng duer, datt ee sech mam Vëlo bannen an deem 
Lotissement ka bewegen, mä et muss een och kënnen 
doriwwer eraus goen. An do si mer am gaange fir un deem 
Dossier ze schaffen. Och doropper kann den Här Breyer 
nach agoen. 

Wat elo déi Entrevue mam « réclamant » ubelaangt, esou 
ass et esou, datt mer fir d’éischt wollten ofwaarde fir ze 
kucken, wat hei am Gemengerot festgehale gëtt. De 
Gemengerot ass do autonom fir ze décidéieren. A mir 
wäerten dann deem Här schrëftlech äntweren a matdeelen, 
wat hei décidéiert ginn ass. 

Breyer Roland, Schäffen: 

Wat elo d’Zone 30, d’Zone 20 an d’Wunnzonen ugeet, esou 
ass am Gemengerot am Kader vun de Budgetsdiskussioune 
festgehale ginn, datt mer flächendeckend wëllen d’Zone 30 
aféieren. Wat déi bestoend Strukturen ubelaangt, esou stellt 
dat fir eis kee gréisseren Handicap oder keng gréisser 
Schwieregkeet duer. An da mussen déi nei Saachen och 
automatesch ugepasst ginn. Wéi wäit si mer domatter? Dat 
Ganzt läit elo fir « avis préalable » an der nationaler 
Verkéierskommissioun. Déi si leider ënnerbesat, well soss 
hätte mer scho vläicht kënnen an dëser Sëtzung dat 
Reglement duerchhuelen. Dat wäert da bis an de September 
oder spéitstens Oktober daueren, bis mer dat hei um Dësch 
leien hunn. An da kann et lass goen. 

Esou séier wéi mer de mëndlechen Accord aus der Stad 
hunn, wäerte mer awer ufänke fir déi néideg Signalisatiounen 
an de Stroossen ze maachen, esou datt mer dann Enn 2014 
kënnen ufänke fir iwwerall d’Zone 30 anzeféieren. An déi nei 
Lotissementer falen ënner déi selwecht « critères 
d’appréciation ». Esou datt do deelweis e « shared space » 
entsteet oder deelweis eng Zone 30 oder 20. 

Wat d’Vëlosweeër an d’Mobilité douce ubelaangt, esou hate 
mer nach zoufälleg de Mueren eng Versammlung mat eise 
Beamten an do gouf festgehalen, datt mer méi intensiv an déi 
Richtung sollen denken, e Konzept op den Dësch leeën an e 
Kredit an de Budget aschreiwe fir kënnen eng Firma 
domatter ze befaasse fir déi Verbindunge vun deene Weeër, 
déi mer elo schonn hunn, opzezeechnen. Mir hunn am Kader 
vum P.A.G. schonn e ganze Koup Pisten, wou ee scho kéint 
mam Vëlo fueren. Et sinn och Vëlosweeër do an et sinn och 
Spazéierweeër do, a wann een alles e bëssen ënner d’Lupp 
hëlt, an et kann een dat e bësse méi optimal gestallten, dann 
besteet geschwënn eng Verbindung duerch déi ganz 
Gemeng, oder esouguer interregional mat dem noe 
Grenzgebitt oder mat den Nopeschgemengen. Et soll intensiv 
an déi Richtung geschafft ginn an dat Konzept wäerte mer 
bei de Budgetsdiskussioun 2014 nach méi intensiv 
diskutéieren. 

Scheuer Romain (déi gréng): 

Vëlosweeër sinn zwar – wéi dir sot – do, mä Vëlosweeër a 
Vëlosweeër sinn ëmmer zweeërlee. Wann zum Beispill d’Leit 
wëllen iwwer de Vëloswee op Lénger fueren, da fueren se 
iwwer den Trottoire an de Chaos ass scho perfekt. A wa se hei 
och erëm mat de Vëloen iwwer d’Trottoiren oder Foussgänger 
brécke fueren, da kréie mer erëm Diskussiounen. 

Mellina Pierre, Buergermeeschter: 

Dat muss ee kucken. Ech soen iech awer och, datt zum 
Beispill de « shared space » mat der Zone 20 esou gemënzt 
ass, datt all Verkéiersteilnehmer, esougutt Vëloe wéi och 
d’Foussgänger an d’Autoen, sech op där selwechter Plaz 
bewegen. 

Scheuer Romain (déi gréng): 

Dat ass richteg. Mä et ass en neie Projet, dee mer hunn, a 
wou déi meescht nach net wëssen ëm wat et geet. Et ass 
gutt, mä ech wollt iech nëmmen drun erënnere fir datt mer 
dat dann och duerno mat an deem Projet hunn. Net datt mer 
duerno fäerdeg si mat plangen a mir hunn erëm déi Saach 
vergiess. 

Breyer Roland, Schäffen: 

Et ass eng Affaire vun Signalisatioun. Mir kéinte muer zum 
Beispill am Zoning zu Péiteng, wou den Hotel an d’Sportshal 
ass, eng Sträif fir de Vëlo anzeechnen. Dat ass ganz séier 
ëmzesetzen. Et muss een awer kucken, datt et och kohärent 
ass, datt et och virugeet an datt et och Sënn mécht. Wann 
een eng Strooss huet, déi keen Trottoire huet, da kann ee 
séier eng Vëlospist anzeechnen. 

Stoffel Marco (LSAP): 

Ech hunn nëmmen eng Feststellung ze maachen. Et muss 
ee sech bewosst sinn, datt – wa mer bis dat Lotissement do 
hunn – am Endeffekt erëm eng Kéier 350 Autoen an eiser 
Gemeng wäerte bäikommen. An dat bréngt erëm eng Kéier 
méi Verkéier mat sech. Dat ass just eng Feststellung a keng 
Kritik. Dat ass eben esou an domatter musse mer liewe wa 
mer Wunnraum fir jonk Famillje wëlle schafen.  

Mam Wäschbuer wollt ech och froen, ob dee Wee géif 
Einbahnstrooss ginn. Do gouf jo scho gesot, datt dat nach 
net décidéiert wier an datt dat dann eréischt méi spéit an de 
Gemengerot kënnt. 

Wat ech och immens appréciéieren ass, datt déi oppe Baach 
do soll bleiwen. Och dee Spillterrain an deem 
Waasserréckhaltebecken ass eng gutt Iddi, well domatter 
zwou Saache matenee gemaach kënne ginn. E Spillterrain 
ass ëmmer flott fir d’Kanner an et ass wichteg, datt et esou 
Plaze ginn. 

En zesummenhängend Vëlosnetz appréciéieren ech an et 
ass eng super Saach, datt een duerno dat dote kann dann 
zesummen uschléissen an d’Leit doduerch och méi mam 
Vëlo do fueren. 

Mellina Pierre, Buergermeeschter: 

Ech hoffen awer, datt mer bei 127 Wunnenge keng 350 
Autoen dohinner kréien. Well dat wiere jo bal 3 Autoe pro 
Wunneng. Ech ginn iech awer Recht, datt do zousätzleche 
Verkéier wäert entstoen. 

Conzemius-Holcher Josette (CSV): 

Et ass elo scho vill gesot ginn an ech géif mech deene 
Saachen och uschléissen. Fir mech ass et och eng ganz gutt 
Saach. Ech fannen et och flott, datt déi Appartementer 
beienee kommen. Et ass net esou, datt do e Ghetto entsteet, 
well déi Appartementer do beienee stinn. Mä mir hu jo 
schonn esouvill Appartementer an ech fannen et besser, si 
stinn net verspreet dorëmmer an deenen anere Quartieren, 
wou nëmme Wunnhaiser virgesi sinn.  

Et ass och vu Vëlosweeër geschwat ginn. Ech hoffen, datt 
dat awer och gemeinsam ka verbonne ginn, an datt ee ka 
vun A op B mam Vëlo fueren ouni direkt iwwerrannt ze ginn. 
Well soss huet dat och kee Wäert, wann een nëmme kann 
am Quartier ronderëm dréinen. 

Dann huet den Här Scheuer och gemengt, datt mer vläicht 
Problemer kréichen, wann d’Vëlosfuerer an d’Foussgänger 
net laanschtenee kéimen. Ech fannen, et kann een op 
d’Vëlospist goen an do gesäit een, datt grad esouvill 
Vëlosfuerer do si wéi Spazéiergänger. A wann een op deen 
anere Récksiicht hëlt, an den Hond net op d’Vëlosfuerer 
hetzt, da kënnt jidderee laanschteneen an et ass Plaz fir 
jiddereen. 

Breyer Roland, Schäffen: 

Selbstverständlech gëtt dru geduecht, fir bei de Vëlospisten 
A a B mateneen ze verbannen, dat heescht Rodange mat 
Péiteng iwwer Rolleng ze verbannen. Et si jo elo scho Pisten 
do. Wann een zum Beispill de Wee laanscht d’Eucosider 

kuckt, dann hu mer do scho praktesch eng Verbindung vu 
Rolleng op Péiteng. Wann een dann d’Nidderkuerer Strooss 
nach e wéineg aménagéiert – déi ass och am 5-Joeres-Plang 
virgesinn – dann ass ee séier bei der rue des Ateliers. A vun 
do aus hu mer praktesch e gesécherten Iwwergang op 
d’Vëlospist eriwwer. Esou datt schonn eng Méiglechkeet 
besteet, fir ganz séier vu Rodange, iwwer Rolleng, op 
Péiteng ze kommen. Et sollen awer och nach Verbindunge 
virgesi ginn, fir datt een och vun do aus an de Kär vun den 
Uertschafte ka kommen, fir esou zum Beispill mam Vëlo 
akafen ze goen. Dat ass virgesinn an dofir musse mer e 
Bureau d’études mat bäizéien, fir eis déi Méiglechkeeten 
opzezeechnen. 

Becker Romain (déi gréng): 

Also ech mengen, et ass scho bal symptomatesch, wann do 
eng Strooss nom Marcel Ernzer genannt gëtt, datt hei esou 
vill iwwer Vëloe geschwat gëtt. Mä dir hutt alleguerten 
natierlech Recht. Et soll net nëmmen e Vëloskrees an deem 
Lotissement entstoen, mä et soll schonn esou goen ewéi et 
dem Här Breyer virschwieft a wat mir scho säit 15 Joer hei 
am Gemengerot soen. An zwar, datt mer sollen eng Vëlospist 
duerch déi ganz Gemeng bauen a wou d’Leit kënne mam 
Vëlo akafe goen, bei den Dokter goen oder wat net nach 
alles. Et soll net eng Vëlospist ronderëm sinn, déi nëmme 
vun den Hobbycyclistë genotzt gëtt, mä et sollt eng Vëlospist 
sinn, déi ka vun all Mënsch genotzt ginn.  

Dësweidere gi mer net fäerdeg fir een deem aneren op 
d’Schëller ze klappen. De Schäfferot klappt sech selwer op 
d’Schëller. Et ass immens. Mir kruten eng super Bonne-note 
vun der Cellule d’évalution vum Inneministère. 
Selbstverständlech ass dat doten e flotte Projet, wat 
d’Ecologie ubelaangt, wat de Verkéier ubelaangt. Et ass dat 
eppes absolut Neies, wat mer hei an der Gemeng fäerdeg 
kréien. Ech mengen, et ass och mat Recht, wou der iech 
kënnt op d’Schëller klappen a mir hëllefen och nach e bëssen 
dobäi. Domatter geet et awer net duer.  

Wann een d’Brochure vun der Administration de la gestion 
des eaux gelies huet, de « Leitfaden für den naturnahen 
Umgang mit Regenwasser in Siedlungsgebieten 
Luxemburgs », da wieren do ganz flott Iddien dra gewiescht 
fir nei Lotissementer. Dofir fannen ech et e bësse schäbeg, 
wa mir hei soen, datt – well et « domaine public » ass – et ze 
deier gëtt fir dat ze ënnerhalen. Wann den « domaine 
public » dat net kann ënnerhalen, da kann de Privaten dat 
och net ënnerhalen. Et ass un der Gemeng, fir mam gudde 
Beispill virzegoen a fir esou Saachen ze maachen. Well 
d’Gemeng huet dann och d’Méiglechkeet fir dat an der Riicht 
ze halen. 

Dësweidere gi mer och net drop an, wat d’Cellule 
d’évaluation seet. An zwar recommandéiere si fir tëscht 
deene grousse Residenzen 18 bis 20 Meter ze loossen. Mat 
deenen 10 Meter, déi mir virgesinn hätten, géif d’Intimitéit 
vun deene Leit, déi do wunnen, drënner leiden. Dat liicht mer 
och an. Wann een déi Bléck nieftenee gesäit, an et huet een 
10 Meter Espace, da gesäit een deem aneren an d’Kichen. 
Wat et méi wäit auserneen ass, wat een éischter eppes kann 
dotëschent maachen, zum Beispill e Bam. A mir ginn elo hin 
a maachen den Ofstand 1,30 Meter méi grouss. Also mat 
deenen 130 Zentimeter si mer och nach net vill gerett. 

Dat sief dohigestallt. Ech menge bei deem ganze Projet, mat 
esou enger Envergure, ass schonn e wéineg gekuckt ginn, 
datt en e wéineg op déi ekologesch Säit kënnt. A virun allem 
gefält eis ganz gutt déi Strooss, déi autofräi ass a wou d’Leit 
bausse mussen hir Autoen an e Carport setzen a se net virun 
déi eegen Dier kënne stellen. Dat gëtt et soss néierens. Well 
d’Leit mengen nach ëmmer, si miissten 2 bis 3 Autoe virun 

hirer eegener Dier ofstellen. An dofir ass dat heite Konzept 
wierklech super. 

Eng aner Saach ass awer nach déi heiten. Wann dat Ganzt 
emol bis am gaangen ass, a wa mer gäre Leit hätten, déi 
dohinner solle wunne kommen, da musse mer awer och dofir 
suergen, datt dee landwiertschaftleche Betrib, deen uewen 
um Eck ass, e Stopp drop kritt. Well soss halen déi Leit et net 
aus. Well ech hu mer vu Rollenger Leit soe gelooss, datt et 
zäitweis bal net auszehalen ass, wann hien owes de Stopp 
vu sengem Filter erofhëlt. Dat ass awer och eng Saach, déi 
mat deem ganze Projet muss gekuckt ginn. 

Mellina Pierre, Buergermeeschter: 

Mir hunn dee landwiertschaftleche Betrib drop ugeschwat an 
och ugeschriwwe fir ze kucken, wat se kënne maachen. Dir 
wësst, datt do eng Commodo-Incommodo-Prozedur 
ausschlaggebend ass an et ass net onbedéngt der Péitenger 
Gemeng hir Kompetenz. Mir sinn awer am gaange fir 
Changementer ze maachen. Hie wëll nach gären eppes 
bäibauen a mir sinn am Gespréich mat him. Mir wëssen dat. 
Mä et betrëfft net nëmmen dat neit Lotissement, mä och déi 
Leit, déi schonn do wunnen, si grad esou concernéiert 
dovunner. Dat heescht, et ass am Intressi vu jidderengem, 
deen do ronderëm wunnt. 

Wat déi 18 bis 20 Meter tëscht de Residenzen ugeet, esou 
hätte mer dat kënne maachen, mä doduerch wier et dann 
eng Residenz manner op deem Site ginn. Mä d’Société 
nationale des habitations à bon marché hunn awer gesot – 
well et awer soziale Wunnengsbau ass a fir déi Wunnengen 
awer duerno kënnen zu engem anstännege Präis kënnen 
unzebidden - , datt se awer e Block beienee gären hätten. Et 
muss een och soen, datt et 37 Appartementer op deem 
ganze Site ginn. Et ass elo net, datt dat riseg Bléck ginn. Et 
ass net ze vergläiche mat deene Residenzen, déi mer hei am 
Zentrum vu Péiteng hunn. Déi Residenzen an deem 
Lotissement hei ginn net vill méi grouss wéi Eefamilljen-
haiser, esou datt een dat awer vläicht e bësse méi nuancéiert 
muss gesinn. 

Wa mir awer elo hei am Gemengerot der Meenung sinn, datt 
2 Residenze géifen duergoen, a mer 18 Meter tëscht deene 
Residenze wëlle maachen, dann huele mer déi Residenz aus 
der Mëtt ewech an da si mer gutt. An no Récksprooch mat 
der SNHBM si si net waarm fir datt ee Block sollt ewechfalen. 
Mir hu gekuckt, wat de Maximum ass, wat méiglech ass. An 
dobäi komme mer op 11,5 Meter a bei där Distanz kann een 
– wann ee sech e bëssen anstänneg uleet – dat awer éierbar 
gestallten.  

Wat d’Schëllerklappen ubelaangt, esou mengen ech net, datt 
mir eis op d’Schëller klappen. Mir hu festgestallt – an dat ass 
och vun « Espaces et Paysages » gesot ginn - , datt mer do 
e ganz positiven Avis krut hunn. Et muss een och soen, datt 
mir d’Waasser net guer net duerch d’Lotissement lafe 
loossen. Dir gesitt awer um Plang, datt awer zu engem 
groussen Deel eng Baach duerchleeft. Et ass schonn en 
interessante Projet, wat d’Waasser ubelaangt. Mir wollte just 
net nach op deen anere Wee goe vun deem wat 
d’Administration de la gestion de l’eau gären hätt. Well et ass 
dat net grad dat gënschtegst an esou engem Lotissement. 
An et muss ee kucken, datt d’Leit awer och gären do 
wunnen. Mä ech géif soen, datt – wat d’Gréngs ubelaangt an 
dee ganze Volet vun der Natur – do ganz vill Rechnung 
gedroe ginn ass. An dat geet jo och aus dem Avis vun der 
Cellule d’évaluation ervir. 

Becker Romain (déi gréng): 

Mir wësse jo, datt op deem dote Site ganz vill Waasser ass. 
Et ass vill fiicht do an et sinn och nach Quellen do, déi do 

entsprangen. An da leeft d’Baach och nach doduerch, esou 
datt wuel Waasser um Site ass. An et wier jo awer flott 
gewiescht, wann een do hätt kéinten eng oppe Rigole 
maachen, wou een d’Waasser hätt kënne gesi lafen. An et 
wier méi sënnvoll gewiescht, a Plaz datt een dat Waasser elo 
opfänke geet, et leet een en Drainage ronderëm an et leet 
een d’Waasser duerch Réier of an d’Kläranlag. Dovunner 
huet keen eppes. Virun allem, well mer um Site awer vill 
versigelen. Et wier flott gewiescht, wann een op där Säit, wou 
net esou vill Verkéier ass, oder hanner den Haiser, mat enger 
oppener Rigole hätt kënne fueren an d’Waasser einfach 
Waasser si loossen an et biergof lafe loossen, respektiv et an 
de Buedem versickere loossen. 

Mellina Pierre, Buergermeeschter: 

Dat maache mer jo awer mat där Plaz do. 

Becker Romain (déi gréng): 

Jo, zum Deel.  

Mellina Pierre, Buergermeeschter: 

Mir hunn eng oppe Retentioun. Déi Baach ass en Deel vun 
där oppener Retentioun, respektiv dee Basseng och. Ech géif 
och soen, datt déi Äntwert, déi de Bureau grad op déi dote 
Problematik vum Waasser, wat do ass, fonnt huet, an dësem 
Projet mat berücksichtegt ginn ass. Och wann dat an ären Ae 
vläicht net genuch ass, mä et ass awer esou. 

Bosseler Camille (CSV): 

Et ass e ganz schéine Projet an e gesäit sech ganz gutt un. 
Beim Verkéier sief gesot, datt mer dat gewinnt sinn, an esou 
ee Projet bréngt dat natierlech mat sech. Op der aner 
Manéier ass et awer eppes, wat den Duerfcharakter vu 
Rolleng nach méi oder wéineger erëm gëtt. Well nëmme 
Residenzen opzeriichte mécht och kee Sënn.  

Wat d’Waasser ubelaangt, esou hat ech schonn am Ufank 
gesot, datt een doropper muss oppassen. Well deen Terrain 
ass mat deen déifste Punkt. Ech hat och scho viru Joere 
gesot, datt dee Buer, dee mer uewenaus an der Tëtelbierg-
Strooss hunn, erof hätt kéinte gefouert ginn duerch 
d’Groussgaass. Deen aus der Buergaass d’selwecht an och 
do, wou d’Waasser beim Bauerenhaff do leeft, dat vum 
Wäschbuer hirkënnt, dee mer mam CIGL nei gemaach hunn. 
Dat hätt kënnen alles anenee goen. Do hätt een d’Waasser 
kritt, esou wéi den Här Becker dat gesot huet. An ech war 
ëmmer der Meenung, datt – wann een d’Waasser géing do 
huelen – een do hätt kéinten e schéine Weierche maachen. 
Well mir hate viru Joere Problemer mam Waasser, wann et 
déck gereent hat. An dat war beim Titus-Terrain, e bëssen do 
méi eriwwer. An do sinn och Wunnengen an et hat ee mer 
gewisen, datt en d’Waasser ënnen am Garage stoen hat. 
D’Waasser ass do net fortgezunn, well et do an 
d’Eechelsbaach geet.  

Wéi gesot, bei esouvill Haiser miisst awer gekuckt ginn, datt 
de Kanal awer an der Rei ass. Net datt déi Leit duerno 
Problemer hu wann et déck reent. Well et ass en déiwe 
Punkt do an do kënnt vill Waasser zesummen. 

Mellina Pierre, Buergermeeschter: 

Den Ingenieursbüro ass am gaangen un deem Projet ze 
schaffen. Am Hierscht komme mer mam Projet an de 
Gemengerot. Déi ganz Geschicht mam Kanal ass schonn 
analyséiert. Mir wëssen, datt do Waasser ass an den 
zoustännege Büro ass am gaangen un deem Dossier ze 
schaffen. A wa mer de Projet hei am Gemengerot hu fir 
iwwer den Devis ze stëmmen, da wäerte mer déi Saachen 
och nach eng Kéier zur Diskussioun kréien. 

Bosseler Camille (CSV): 

Et gouf och vum Waasserwiertschaftsamt geschwat. Ech hat 
déi Zäit och reklaméiert wéinst enger Saach am Gronn. An 
do muss ech Merci soen. Ech hat näämlech reklaméiert, datt 
se sollen déi Pëppelen ewechhuelen. An ech war de Mëtteg 
nach bis dohinner kucken. Si sinn am gaange fir dat ewech 
ze maachen. Well et ass ganz geféierlech. Si haten de Gronn 
zougemaach mat enger Barrière a mat engem Schëld, datt 
ee soll oppassen. Wéi gesot, et ass elo an der Rei an ech 
soe Merci dofir. 

Well ech hat déi leschte Kéier nach zu eng Léierin, déi mat 
hire Kanner do drënner war, gesot, datt dat geféierlech wier 
wa se do géife raschten. Net datt duerno nach eppes vun de 
Beem eroffält. Well et ass immens geféierlech. An do gëtt 
d’Waasser och gestaut. Ech hat do der Sicona schonns 
Bescheed gesot, datt se sollen emol eng Kéier dohinner 
botze goen. Well doduerch datt d’Waasser do staut, kënnt 
och kee Waasser méi op de Weier. 

Scheuer Romain (déi gréng): 

Ech wollt dem Här Bosseler awer soen, datt de Stuerm 
nogehollef hat bei deene Beem am Gronn. An doduerch hu 
se elo ugefaange fir déi Beem ewechzehuelen. 

Gira Carlo (CSV): 

Wa mer schonn ëmmer bei Rechtfertegunge sinn, da wëll 
ech awer och drop hiweisen, datt ech bei deene leschte 
Presentatioune vum Lotissement schonn op d’Problematik 
vum Bauerenhaff higewisen hat. 

Thein Joé (adr): 

Ech fannen de Projet immens flott an ech deelen hei 
d’Meenung vun all de Kollegen an hiren Interventiounen, déi 
se hei zum Beschte ginn hunn. Ech mengen et ass nach e 
Quartier, deen heemlech ausgesäit an dee wierklech nach 
déi optesch Struktur huet wéi ee sech dat fir en Duerf oder 
esou Quartier virstellt. Och mat där Baach, dat gëtt deem 
Ganzen nach säi Charme. Och d’Struktur vun den Haiser an 
de Lotissementer, wéi dat beienee passt, ass tipptopp. An eis 
Ënnerstëtzung hutt der, absolut. 

Approbation à l’unanimité. 

10. 

Environnement. 

Nomination des délégués (m/f) de l’équipe climat prévue 
dans le « Pacte Climat » - décision. 

Mertzig Romain, Schäffen: 

Am Kader vum Klima-Pacte si mer gewëllt e Klima-Team op 
d’Been ze setzen, fir eis an där ganzer Saach ze 
ënnerstëtzen. Mir haten och en Appel gemaach an hunn 
doropper schrëftlech Kandidaturen erakritt. Well mer vun der 
grénger Partei 2 Kandidaturen erakritt hunn, wollte mer den 
Här Scheuer – mat Récksprooch mat hinnen – dee Moment 
als Member vum Klima-Team proposéieren an den Här 
Becker als säi Suppléant. 

Als weider Membere géife mer den Här Gira an d’Mme 
Gonçalves proposéieren an d’Presidentschaft géif ech selwer 
iwwerhuelen, well et a meng Ressorten als Schäffe fält. 

Da wéilte mer nach designéieren, vum Service écologique, 
den Här Claude Linden als Expert a Sekretär, a vum Service 
technique de Chef de département, d’Mme Adèle Schaaf-
Hass als Expert, esou wéi als weideren Expert eise 
Fierschter, den Här Christian Berg.  

Domatter hätte mer dann e Klima-Team vu 7 Leit mat engem 
Suppléant. 

Résultat du vote secret: 
 -  Mertzig Romain, président: 14 voix 
 -  Gira Carlo, membre: 14 voix 
 -  Gonçalves Cátia, membre: 14 voix 
 -  Scheuer Romain, membre: 14 voix 
 -  Becker Romain, 

 membre suppléant de Scheuer Romain: 14 voix 
 -  Berg Christian, expert: 15 voix 
 -  Schaaf-Haas Adèle, expert: 15 voix 
 -  Linden Claude, expert / secrétaire:  15 voix 

11.1. 

Vie associative. 

Statuts de l’asbl « Amis des Lépreux de Rodange » et 
demande d’admission sur la liste des associations 
subventionnées – décision. 

Mellina Pierre, Buergermeeschter: 

Mir hunn déi nei Statuten vun den « Amis des Lépreux de 
Rodange » erakritt a proposéiere fir se op d’Lëscht vun de 
subsidiéierte Veräiner opzehuelen an hinnen e « subside 
fixe » vu 75 Euro ze ginn. 

Accord à l’unanimité. M. Becker, ayant quitté la salle, n’a 
pas pris part au vote. 

11.2. 

Vie associative. 

Allocation d’un subside à l’asbl « Aïkido Pétange » - 
décision. 

Mertzig Romain, Schäffen: 

Am Kader vun de Subsiden hu mer den « Aïkido Pétange », 
deen 2001 seng Statuten déposéiert hat. Dee Veräin hat an 
der Zäit net vill Aktivitéiten an doduerch ëmmer nëmmen de 
« subside fixe » vu 75 Euro zegutt gehat. An deene leschten 
Dossieren, déi eis eragereecht gi sinn, ass awer festgestallt 
ginn, datt se relativ vill Aktivitéiten hunn an datt se och 
ëmmer bei deenen Aktivitéiten, déi d’Gemeng organiséiert, 
gutt vertruede sinn. Doropshin huet eis d’Sportskommissioun 
proposéiert, fir dësem Veräin de « subside de base » vun 
250 Euro zouzegestoen. A mir wollten där Propose dann och 
Rechnung droen. 

Accord à l’unanimité. 

11.3. 

Vie associative. 

Octroi de subsides aux sociétés au montant total de 
111.211,03 euros – décision. 

Mellina Pierre, Buergermeeschter: 

Am Total wëlle mer 111.211,03 Euro als Subsiden un 
d’Veräiner ausschëdden. Do stellt ee fest, datt een Drëttel, 
34,5%, als « subside de base » ass. 17,9% ginn ausgeschott 
op Grond vun den Aktivitéiten, déi d’Veräiner hunn. Dat 
heescht, d’Subside si jo gestaffelt a Funktioun vun den 
Aktivitéiten, déi e Veräin huet. 18,2% ginn op Grond vun der 
Jugendaarbecht un d’Veräiner verdeelt. Mir hätten och gären, 
datt d’Veräiner un deene Manifestatiounen deelhuelen a 

present sinn, déi mir selwer organiséieren. Iwwer dee Wee gi 
4,8% ausgeschott. 4,6% ass d’Particularitéit vum St Nicolas, 
fir d’Titercher, déi mer ginn. Da bleiwen nach 20% fir den 
« divers ». Dat sinn zum Beispill Performancen, Members-
kaarten, asw., also verschidden Aart a Weisen, wou mer och 
nach Subside ginn. 

Wa mir elo haut mat dëser Oplëschtung averstane sinn, da 
ginn déi Subsiden an der Vakanz ausbezuelt. 

Breyer Roland, Schäffen: 

De Gemengerot hat ufanks 2014 nei Critèren hei diskutéiert 
an zur Kenntnis geholl. Nei Critèren haaptsächlech wat 
d’Appréciatioune vun den Aktivitéiten ubelaangt. Et ass 
näischt um Subsideskelett, wat de Buergermeeschter elo just 
gesot huet, geännert ginn. Dat heescht, d’Basis bleift nach 
ëmmer en Drëttel an d’Jugend an d’Aktivitéite maachen en 
aneren Drëttel aus. Et war just fir déi Aktivitéite méi genee ze 
cernéieren oder ze soen, wat mer ënnert engem Veräi 
verstinn, dee vill aktiv, manner aktiv oder normal aktiv ass. 
Mir hunn u sech eng Ënnerglidderung gemaach mat 
Explikatiounen, déi vun deenen eenzelne Kommissiounen 
och praktesch befollegt gi sinn. 

Et war och ugedeit ginn, datt et méiglech kéint sinn, datt 
doduerch deen een oder anere Veräi manner Subside géif 
kréien. Et war jo och geduecht, datt déi Veräiner, déi gutt 
schaffen, de Maximum solle kréien an déi, déi nëmmen dat 
Normaalt maachen, da vläicht manner kréien. Do waren 
effektiv Veräiner dobäi, déi fréier relativ héich an de Punkte 
louchen, a wou – op Grond vun deene « critères 
d’appréciation » - festgestallt ginn ass, datt se nëmmen eng 
normal Aktivitéit hunn.  

Wa mer déi Lëscht elo esou guttheeschen, wéi se haut virläit, 
da géife mer 7.500 Euro manner u Subsiden ausbezuele wéi 
dat Joer virdrun. Et sinn effektiv e puer Veräiner dobäi, déi e 
bësse manner kréien. Dat solle mer awer net iwwer-
dramatiséieren. Well déi Zomm, déi e Veräin emol manner 
kritt, ass emol 100 Euro. A wann een an de Generalver-
sammlungen héiert, wéi verschidde Veräiner sech gutt stinn, 
mat 10.000, 20.000, 30.000, 40.000 Euro an de Keesen, da 
soll dat net iwwer-dramatesch bewäert ginn. Ech wier frou wa 
mer déi Linn emol eng Kéier kéinten ee Joer duerchzéien. An 
dann – no engem Joer – kann ee kucken, ob mer mat eisen 
Iwwerleeunge richteg leien. A mat deene Critèren an den 
Explikatiounen, ass et och kloer nozevollzéien, firwat deen 
een oder anere Veräin dëst Joer manner u Subside kritt. An 
ech erhoffe mer domatter, datt mer erëm e bësse méi 
Gerechtegkeet an d’Verdeele vun de Subside kréien. 

Conzemius-Holcher Josette (CSV): 

Bei de Veräiner « UC Péiteng » an « UC Rodange » ass en 
Ënnerscheed vu 540 Euro bei de Subsiden. Ech hu bei 
kengem anere Veräi gesinn, datt den Ënnerscheed esou 
grouss soll sinn. Well déi eng hu bal esou vill Aktivitéite wéi 
déi aner. Déi eng hu keng Jonk an déi aner hu keng Jonk, 
esou datt dat net kann ausschlaggebend sinn. An als 
Presidentin vum Rodanger Vëlosclub ass et meng Flicht a 
Schëllegkeet, fir hei ze froen, firwat dann elo op eemol eng 
Differenz vu 540 Euro tëscht deenen 2 Vëlosveräiner 
besteet. Soss war den Ënnerscheed awer net esou grouss. 

Mir organiséieren och zanter 3 Joer verschidde Saachen 
zesummen. Ech wëll elo hei net géint Péiteng schwätzen. 
Well dat ass korrekt. Si maachen och vläicht e puer Saache 
méi ewéi mir. Si maache vläicht de Cyclocross, mä fir deen 
hu se jo och e « partenariat privilégié » mat der Gemeng. Dat 
kascht se jo dann och net vill. Si maachen d’Coupe scolaire 
eemol an de Rodanger Club mécht se zweemol am Joer, an 
zwar zu Rodange an zu Rolleng.  

Ech gesinn net, firwat déi Differenz elo op eemol sollt esou 
grouss sinn. Si maachen eng Randonnée, mir maachen eng 
Randonnée. Si maache vläicht 2 VTT-en, mä si maachen 
een auswäerts, zesumme mat engem anere Club, an dee 
leeft vläicht emol guer net iwwert si. Et ass just, datt si 
d’Lizenz stellen. 

Ech fannen et net gerecht, esou wéi et elo ass, an dofir hätt 
ech gären e puer Erklärungen dozou. 

Mellina Pierre, Buergermeeschter: 

Deen Ënnerscheed vu 540 Euro war d’lescht Joer genee dee 
selwechten. An d’Haaptursaach ass, datt d’Union cycliste 
Péiteng 360 Euro fir hir Jugendaarbecht kritt, well si 
Jugendlecher an hirem Club hunn, déi eng Lizenz hunn. Dat 
war d’lescht Joer esou an dat ass dëst Joer och esou. 

Conzemius-Holcher Josette (CSV): 

Déi Lizenze kontrolléieren ech awer elo vun der Federatioun 
aus no. 

Mellina Pierre, Buergermeeschter: 

Ech ginn awer dovunner aus, datt dat kontrolléiert ginn ass. 
Si kréien 360 Euro fir d’Jugendaarbecht. Dat ass dee 
gréissten Deel vun der Differenz, déi tëscht dem Péitenger 
an deem Rodanger Veräi besteet. An d’lescht Joer war déi 
Differenz vu 540 Euro genee déi selwecht. 

Conzemius-Holcher Josette (CSV): 

Ech fannen d’Differenz awer immens grouss, dat heescht déi 
360 Euro. An ech kucken dat awer emol no, well ech hunn 
nach kee Jonke bei hinne gesi fueren. 

Mellina Pierre, Buergermeeschter: 

Si mussen iwwer 10 Jonker hunn. 

Conzemius-Holcher Josette (CSV): 

Iwwer 10 Lizenzéierter ënner 18 Joer! Ma da musse mer 
awer emol kucken op dat stëmmt. 

Breyer Roland, Schäffen: 

Dat sinn déi Angaben, déi si eis ginn hunn. 

Conzemius-Holcher Josette (CSV): 

Ech wäert dat awer vun der Federatioun kontrolléiere 
loossen. Well déi mussen dat jo kënne beleeën. 

Mellina Pierre, Buergermeeschter: 

Wann dat net sollt stëmmen, dann hu se déi Suen och net 
zegutt. Dat ass richteg. Well et ass dat d’Haaptursaach, 
firwat datt d’Differenz esou grouss ass. 

Brecht Guy (LSAP): 

Ech wëll dëst Joer net vill Wieder zu dësem Punkt verléieren. 
111.000 Euro ass eng schéin Zomm, déi do ausbezuelt gëtt. 
E Pluspunkt ass och déi 18,2% fir d’Jugend. Dat ass ëmmer 
flott. An ech wëll och drun erënneren, datt déi Veräiner, déi 
vill mat der Jugend schaffen, déi Suen och erëm sollen an 
d’Jugendaarbecht investéieren. 

Da wollt ech och nach soen, datt mer frou ware fir endlech e 
gutt Reglement virleien ze hunn. Et ass dat e Reglement, wat 
vläicht verschidde Veräiner e bësse benodeelegt huet, wéi 
mer elo grad héieren hunn. An ech bleiwen och um Ball, 
Madame Conzemius, fir dat mat iech nozekucken. Ech kann 
op jiddwer Fall nëmmen d’Sekretärin vun der Sports-
kommissioun luewen. Si mécht ëmmer eng gutt Viraarbecht a 
si proposéiert eis och ëmmer déi Saachen. An der 
Kommissioun diskutéiere mer dann doriwwer an ech huelen 

och un, datt déi Saachen och anstänneg kontrolléiert gi sinn. 
Well soss hätt dat net esou am Dossier gestanen. Mä, wéi 
gesot, et kann een op dat Reglement hei opbauen. Et war 
gutt schaffen domatter an ech wier op jiddwer Fall dofir – mä 
ech sinn net deen eenzegen, deen dat décidéiert – fir dat 
Reglement an deem Sënn bestoen ze loossen. 

Mellina Pierre, Buergermeeschter: 

Ech hunn elo nach eng Kéier nogekuckt. Zanter 2010 besteet 
deen Ënnerscheed tëscht deem Rodanger an deem 
Péitenger Vëlosclub. An deen Ënnerscheed ass all kéiers op 
Grond vun deene Jonken. Mä wann dat awer a Fro gestallt 
ass, da muss een dat awer nokucken. A sollt dee Péitenger 
Veräin do eppes kréien, wat en net zegutt huet, da musse 
mer dat klären. 

Stoffel Marco (LSAP): 

Ech félicitéieren de Schäfferot fir déi Subsiden, déi hien hei 
proposéiert. Déi meescht Veräiner fille sech och zefridden 
domatter. Ech fannen och déi nei Regelung vun de 
Partenariater gutt, déi de Veräiner entgéint kënnt a si och 
ënnerstëtzt, wa se eng gréisser Manifestatioun maachen. 

Well ech och President si vun der Ëmweltkommissioun, an 
do verschidde Veräiner mat spezifeschen Aktivitéiten, wéi 
zum Beispill de « Gaart an Heem », méi schlecht ewech 
komme wéi zum Beispill Sportsveräiner, proposéieren ech fir 
dat eng Kéier z’analyséieren, wéi een dat kéint opfänken. 
Well do si vill Veräiner dobäi, déi keng Jugendlecher hunn an 
domatter och net an de Genoss vun deene Subside kënne 
kommen. Mä si bidden awer zum Beispill Gäert un, oder 
bidden de Verkaf vu Geseems, asw, un. An do sinn och 
esouvill Leit, déi bénévole do schaffen. An déi Aarbecht gëtt 
u sech net honoréiert. 

Breyer Roland, Schäffen: 

Effektiv sinn déi « critères d’appréciation » fir de Moment 
esou, datt – wann een déi normal Aktivitéite mécht, déi an de 
Statute stinn – een net vill Punkte kritt. Et ass do, wou ee 
seet, datt dat eppes Normales ass. Si hunn all Mount eng 
Sëtzung oder normale Verkaf oder Vermëttelung, an dat sinn 
eben déi normal statutär Aktivitéiten, an déi komme bei de 
Subsiden net staark zur Geltung. 

Bei deem abléckleche Reglement komme méi déi regional, 
national an international Saachen zur Geltung. Et stëmmt, 
datt et vläicht méi einfach war, fir Critèren opzebauen, déi 
méi op Sport oder Kultur ausgeriicht sinn. Well et ass méi 
einfach, fir dat ze fillen. Mä et muss ee kucken, op ee bei 
Veräiner, déi méi familiär oder ekologesch Aktivitéiten hunn, 
net déi Critèren nach e bësse ka verfeineren. Dofir hate mer 
jo och gesot, datt mer emol e Joer sollen ofwaarden. An déi 
verschidde Kommissioune sollen déi Critèren dann emol 
erëm eng Kéier ënner d’Lupp huelen an eventuell 
proposéiere fir un där enger oder anerer Schrauf nach e 
bëssen ze dréinen. 

Ech wëll och nach bemierken, datt et ganz genee 99 
Veräiner sinn, déi an der Gemeng subventionéiert ginn. An 
dat sinn der jo net wéineg. Dann hu mer och nach eng ganz 
Rei vun auswäertege Veräiner, déi mer mat Cotisatiounen 
ënnerstëtzen. 

Accord à l’unanimité. 
 

 

 

Gemeinderatssitzung vom 14. Juli 2014 
 
Anwesend: 
 

Mellina Pierre, Bürgermeister (CSV) 
 

Breyer Roland, 1. Schöffe (CSV)  
Conter-Klein Raymonde, 2. Schöffe (CSV) 
Mertzig Romain, 3. Schöffe (LSAP) 

Bosseler Camille (CSV) 
Conzemius-Holcher Josette (CSV) 
Gira Carlo (CSV) 
Polfer John (CSV) 
Rosenfeld Romain (CSV) 

Brecht Guy (LSAP) 
Pierre Norbert (LSAP) 
Stoffel Marco (LSAP) 

Becker Romain (déi gréng) 
Scheuer Romain (déi gréng) 
 
Thein Joe (adr) 
 
 

 
Abwesend und entschuldigt: 
 

Bouché Jean-Claude (DP) 
Gonçalves Cátia (LSAP) 

 
1. und 2. 

Die Punkte 1 und 2 der Tagesordnung wurden in 
geheimer Sitzung behandelt. 

Der Gemeinderat Petingen hat einstimmig beschlossen 
folgende Entscheidungen zu veröffentlichen:  

Dem Antrag auf Pensionierung von Frau Martine Clement, 
Angestellte der Gemeindeverwaltung, zum 15. März 2015 
wurde stattgegeben. Die Antragstellerin hat Anrecht auf eine 

jährliche und lebenslange Rente. Darüber hinaus wird ihr, in 
Anerkennung ihrer Verdienste, der Ehrentitel ihrer Funktion 
zugestanden.  

Herr Mike Lorenzetti aus Rodange sowie Frau Melanie Thein 
aus Rodange, wurden vorläufig in ihrer Funktion des 
„expéditionnaire administratif“ ernannt.  

Frau Jessica Mores aus Petingen wurde vorläufig in ihrer 
Funktion als Redaktor ernannt.  

3. - Mitteilungen des Schöffenrates. 

Das Qualitätslabel „Superdreckskëscht“ wurde den Grund-
schulen der Gemeinde Petingen zugestanden.  

4.1. - Allgemeine Verwaltungsfragen. 

Einnahmen in einer Gesamthöhe von 911.852,21 Euro - 
Bewilligung. 

Bewilligung einstimmig.  

4.2. - Allgemeine Verwaltungsfragen. 

Abschaffung der Gebühr zur Ausstellung einer 
Identitätskarte - Beschluss. 

Beschluss einstimmig.  

5.1. - Schulwesen. 

Antrag zur Änderung eines Postens in der 
Schulorganisation 2014/2015 - Beschluss. 

Beschluss einstimmig.  

5.2. - Schulwesen. 

Interne Bestimmung bezüglich der Nutzung des 
Mehrzweckraums der Grundschule Neiwiss in Rodange - 
Beschluss. 

Beschluss einstimmig.  

6. - Musikschule. 

Vorläufige Schulorganisation für 2014/2015 für die 
Musikschule – Beschluss. 

Beschluss einstimmig.  

7.1. - Liegenschaften. 

Akt zwecks Tausch von Grundstücken gelegen in der rue 
des Ateliers in Petingen mit der der Gesellschaft „Edico 
S.A.“ - Bewilligung. 

Bewilligung einstimmig.  

7.2. - Liegenschaften. 

Vergleich bezüglich des Ankaufs von Grundstücken in der 
rue Michel Rodange in Petingen - Bewilligung. 

Bewilligung einstimmig.  

7.3. - Liegenschaften. 

Verträge bezüglich der Grab- und Kolumbarium-
konzessionen auf den Friedhöfen - Bewilligung 

Bewilligung einstimmig.  

8.1. - Soziales. 

Konvention mit dem Ministerium für Familie und 
Integration bezüglich des Funktionierens des Petinger 
Sozialamtes für 2014 – Bewilligung. 

Bewilligung einstimmig.  

8.2. - Soziales. 

Konvention mit dem Ministerium für Familie und 
Integration bezüglich des Funktionierens des „Service 
Régional d’Action Sociale“ in Petingen für 2014 - 
Bewilligung. 

Bewilligung einstimmig.  

8.3. - Liegenschaften. 

Mietvertrag mit Frau Maria Isabel Dos Santos zwecks 
Vermietung einer Gemeindewohnung in der rue Prince 
Jean Nummer 2 in Petingen – Bewilligung. 

Bewilligung einstimmig.  

8.4. - Liegenschaften. 

Mietvertrag mit Frau Ada Biava zwecks Vermietung einer 
Gemeindewohnung in der Grousswiss Nummer 17 in 
Lamadelaine – Bewilligung. 

Bewilligung einstimmig. Herr Breyer hat nicht an der 
Abstimmung teilgenommen.  

8.5. - Liegenschaften. 

Mietvertrag mit Frau Sandra Andrade Bertao zwecks 
Vermietung eines Hauses in der rue de la Gendarmerie 
Nummer 65 in Rodange - Bewilligung. 

Bewilligung einstimmig.  

8.6. - Soziales. 

Finanzielle Unterstützung der Opfer der humanitären 
Krise in der Zentralafrikanischen Republik mit 2.500 Euro 
– Beschluss. 

Bewilligung mit 14 Stimmen und 1 Enthaltung (adr).  

9.1. - Raumplanung. 

Benennung von Straßen in der neuen Wohnsiedlung „An 
Atzéngen“ in Lamadelaine - Beschluss. 

Beschluss einstimmig.  

9.2. - Raumplanung. 

Teilbebauungsplan bezüglich der neuen Wohnsiedlung 
„An den Atzéngen“ - Bewilligung. 

Bewilligung einstimmig.  

10. - Umwelt. 

Ernennung der Delegierten (m/w) des Klimateams im 
Rahmen des Klimapaktes - Beschluss. 

Resultat der Geheimabstimmung:  
 - Mertzig Romain, Präsident: 14 Stimmen 

 - Gira Carlo, Mitglied: 14 Stimmen 

 - Gonçalves Cátia, Mitglied: 14 Stimmen 

 - Scheuer Romain, Mitglied: 14 Stimmen 

 - Becker Romain, stellvertretendes 
 Mitglied für Scheuer Romain: 14 Stimmen 

 - Berg Christian, Experte: 15 Stimmen 

 - Schaaf-Haas Adèle, Experte: 15 Stimmen 

 - Linden Claude, Experte / Sekretär: 15 Stimmen 

11.1. - Vereinsleben. 

Statuten der Vereinigung „Amis des Lépreux de Rodange“ 
und Antrag auf Annahme in die Liste der subventionierten 
Vereinigungen - Beschluss. 

Beschluss einstimmig. Herr Becker hat nicht an der 
Abstimmung teilgenommen.  

11.2. - Vereinsleben. 

Zuteilung eines Subsids an die Vereinigung „Aïkido 
Pétange“ - Beschluss. 

Beschluss einstimmig.  

11.3. - Vereinsleben. 

Zuerkennung der Subsidien an die Vereinigungen in einer 
Gesamthöhe von 111.211,03 Euro - Beschluss. 

Beschluss einstimmig.  

 
 
 
 
 

 
 

 

 

Pour information: 

 

Le collège des bourgmestre et 

échevins de la commune de 

Pétange rend attentif sur le fait que 

toute déclaration faite lors des 

séances communales par un 

membre du conseil communal, 

respectivement par un membre du 

collège échevinal, tombe sous sa 

propre responsabilité. 

 

En outre, les bandes sonores 

enregistrées lors de la séance 

communale en question confirment 

la reproduction exacte du verbatim 

dans le bulletin communal « Péiteng 

Aktuell n° 106 ». 

